
دونيا ادبيّاتي نين كلاسيك اثرلري چاغداش و مدرن ادبيّاتا تَمَل اولماسيني نظرده آلاراق، 
ترجومه  ديلده  او  مسئله  اولان  گركلي  گئنيشلنمه سينه  و  انكشاف  ادبيّاتي نين  ديلين  بير  هر 
خالقين  بير  چئوريلمه سي دير.  ديله  او  ادبيّاتين  كلاسيك  اؤزلليكله  يارانماسي،  نهضتي نين 
آراشديرماق  تاريخيني  نهضتي نين  ترجومه  اولان  بيري  گؤستريجي لريندن  متمدّنلشمك 
چوخ اؤنملي يئر تاپير؛ نييه كي ترجومه بير ميلّتين قلوبال و يوكسك سويّه لي دوشونمه سيني 
ويليام  اولو  آدلانان  فضولي سي  ادبيّاتي نين  اينگيليس  هابئله  تاريخي،  ترجومه  گؤسترير. 
شكسپيره(۱۶۱۶- ۱۵۶۴) گؤره چوخلو سؤزلر دانيشيليب، دئمه لي لر دئييليب دير. بونا گؤره 
هابئله  تانيتديريلماسي،  ادبيّاتلاريندا  آذربايجان  و  فارس  شكسپيرين  اوزاتمادان  سؤزو  ده 
قيسا  تاريخينه  چئويريلمه سي  توركجه سينه  آذربايجان  « هاملئت» ين  اولان  شاه اثري  اونون 

باخيشيميز اولسون. 
قره گؤزلو  «ابوالقاسم خان  داشييان  لقبيني  رجاليندان،«ناصرالملك»  گؤركملي  قاجارين 
همداني»(۱۳۴۶- ۱۲۸۲ه.ق) شكسپيردن ايلك دفعه اولاراق فارسجايا چئويرن مترجم دير. 
تاريخينده  ۱۳۳۶ه.ق  اؤنجه،  بوندان  ايل   ۹۴ ايله  تاريخي  قمري  ناصرالملك،  ابوالقاسم 
ويليام  ده  توركجه سي نين  آذربايجان  چئويرير۱.  فارسجايا  فاجيعه سيني  "اوتئللو"  شكسپيرين 
شكسپيري باغرينا باسماسي ميلادي تاريخي ايله ۱۱۶ ايل بوندان اؤنجه يه قاييدير. ۱۸۹۳.م 



ژورناليست  و  درامچي  اؤيرتمه ني،  مكتبي نين  تاتار  روس-  شوشانين  ايلينده 
«هاشيم بَي وزيروو» شكسپيرين «اوتئللو» تراژئديسيني ديليميزه چئويرميشدير۲.

بو  آناديليميزه  تراژئديسي  پرينسي  دانمارك  اثري  هاملئت،  اؤلمز  شكسپيرين 
گونه قدر اوچ نفرين الي ايله ترجومه اولونموشدور:

مترجم  حيكايه -پيئس يازاري،   :(۱۸۷۰  -۱۹۳۳) «عبدالرحيم بَي حاقوئردي يئو» 
و يؤنتمن(كارگردان). ۱۹۰۶-جي ايلده نثرله آناديليميزه چئويريب دير.

درام يازيچي سي،  حيكايه يازاري،  شاعير،   :(۱۸۹۹ «جعفرجابّارلي»(۱۹۳۴- 
چئويرميش دير.  شكيلده  منثور  ايلده  يؤنتمن.۱۹۲۶-جي  و  مترجم  سئناريست، 

ايندي يه قدر بو اثرين آناديليميزه ان ياخشي ترجومه سي محسوب اولونور.  
طلعت ايّوبوو(۱۹۷۷- ۱۹۲۰): شاعير و مترجم. ۱۹۵۷-جي ايلده نثر و نظم له 
ناغيلي»۳  «قيش  پيئس لريندن  شكسپيرين  اؤنجه  « هاملئت»دن  چئويرميش دير. 
تراژي-كمدي سيني، «ايكي وئرونالي»۴ كمدي سيني؛  هاملئت دن سونرا ايسه «آنتوني 
و كلئوپاترا»۵ تراژدي سيني چئويرميش دير. شكسپيرين تمامن ۱۵۴ سانئتيني۶ هابئله 
«لو كرئسيا»، «وئنئرا و آدونيس» و «معشوقه نين شيكايتلري» آدلي پوئمالاريني دا 
چئويرميش دير. عين حالدا دونيا ادبيّاتيندان وئقا، پوشكين، قوركي، آنوتوكولسكي، 
سيمونوف و... كيمي لردن اثر ترجومه ائتميشدير. بو گؤركملي شاعيردن «گؤيچك»، 

«آنا وطن»، «اون آلتي»، «آراز» و... آدلي شعر كيتابلاري بوراخيلميشدير.
درام  اؤزلليكله  ادبيّاتي،  چاغداش  آذربايجان  كيتاب لاري»  سيرا  «ياشماق 
غلامحسين  يازيچي  اؤلمز  اؤنجه  بوندان  اوغروندا  ديرچلمه سي  ادبيّاتي نين 
ساعيدي نين تكجه آناديلينده يازديغي «قوردلار» اثريني، ايندي ايسه الينيزده اولان 
صحنه لريميزي  اولوب  ال بير  تئاترلا  ادبيّاتيميزين  چاتديراركن  قوللوغونوزا  اثري 

ايشيقلانديران گونلري آرزيلايير. 
آيدين سرداري نيا          

۱. جمشيد ملك پور. ادبيّات نمايشي در ايران. ج۲. ص۲۸۳. ايكينجي چاپ. توس نشريّاتي. تهران. 
۲. آيبَنيز طهماسيب.  هاملئت آذربايجان ديلينده. ص۹. يازيچي نشريّاتي. باكي. 

3. The Winter’s Tale
4. The Two Gentlemen of Verona
5. Antony and Cleopatra

sonnet  .۶: اينگيليس ادبيّاتيندا بيزيم «غزل»يميز كيمي چيخيش ائدن ۱۴ بئيتلي شعر صنعتي دير. 



ايشتيراک ائدنلر:

کلاودي - دانمارک کرالي،
 هاملئت - کئچميش کرالين اوغلو، اينديکي نين قارداشي اوغلو.

پولوني - کرال سارايي نين موشاويري.
هوراسيو -  هاملئتين دوستو،

لائرت - پولوني نين اوغلو.
وولتيماند؛ کورنئلي؛ روزئنکرانتس؛ قيلدئنسترن؛ اوزريک؛ اشراف؛ کئشيش -ساراي آدام لاري

مارسئل؛ بئرناردو - پوليس
فرانسيسکو - عسگر

رئينالدو-پولوني نين خيدمتچيسي

آکتيورلار.
ايکي مزارچي

فورتينبراس - نوروئژ پرئنسي
کاپيتان

اينگيليس سفيرلري
گئرترودا - دانمارک کراليچه سي،  هاملئتين آناسي

اوفئليا- پولوني نين قيزي
لوردلار، لئدي لر، ظابيط لر، عسگرلر، دنيزچي لر، اعيان لار، چاپارلار.

 هاملئتين آتاسي نين کؤلگه سي.

حاديثه ائلسينور قصرينده باش وئرير.



بيرينجي پرده

بيرينجي صحنه
ائلسينور قصرينين قارشيسيندا مئيدان.

وورور.  ايکيني  اون  ساعات  دايانميشدير.  کئشيکده  فرانسيسکو  ياريدير.  گئجه 
بئرناردو اونا ياناشير.

: کيمدير؟ بئرناردو 
:دايان، دايان! اؤزون دئ، کيمسن؟ فرانسيسکو 

:ياشاسين کرال بئرناردو 
:بئرناردو؟ فرانسيسکو 

: منم. بئرناردو 
:واختيندا گلدينيز اؤز نؤوبه نيزه. فرانسيسکو 

:گئت يات، فرانسيسکو، گئجه ياريدير. بئرناردو 
:ساغ اولون، واختيندا گليب چيخدينيز. فرانسيسکو 

دونموشام؛ قلبيم ده چوخ کدرليدير.
: نؤوبه نئجه کئچدي؟ بئرناردو 
:لاپ ساکيتليک دير. فرانسيسکو 

:گئجه نيز خئيير اولسون. هوراسيو، مارسئل بئرناردو 
سيزه راست گلسه لر تلسديرينيز،

دئيين کي، نؤوبه يه گئجيکمه سينلر.

:دئيه سن اونلاردير. دايانين، کيمدير؟ فرانسيسکو 

(هوراسيو و مارسئل گليرلر.)

:اؤلکه دوستلاري. هوراسيو 
:کرال نؤکرلري مارسئل 

:الويداع! فرانسيسکو 
:الويداع، کؤهنه دوست. سيزي کيم عوض ائله دي؟ مارسئل 

:بئرناردو. ساغ اول. فرانسيسکو 

(گئدير.)

:بئرناردو!  مارسئل 
:دئ گؤروم هوراسيو بورداديرمي؟  بئرناردو 

:دئيه سن بوردادير، هوراسيو 
:سالام، هوراسيو. بئرناردو 

سالام دوستوم، مارسئل،
:او کؤلگه بو گئجه يئنه گلديمي؟ مارسئل 

:هله کي، گلمه ييب. بئرناردو 
:هوراسيو اينانمير گؤردويوموزه، مارسئل 
دئيير، ايکي دفعه دالبادال، بيزيم

گؤردويوموز کؤلگه، بوش واهيمه دير.
باخ، ائله بونونچون من هوراسيونو

اؤزومله بورايا گتيريب گلديم.
بو گئجه او کؤلگه يئنه گؤرونسه،

قوي اؤزو يوخلاسين، صحبت ده ائتسين.
:آمما آي گلدي ها!.. هوراسيو 

:گلين اوتوراق؛ بئرناردو 
اينانماييرسينيز، دينله يين، سيزه

بير-بير ناغيل ائدک گؤردويوموزو...

۱۰ é   هملئت



: بويورون، اوتورون. بئرناردو، دانيش. هوراسيو 
:کئچن گئجه... اوردا. شيمال قوتبونون بئرناردو 

اولدوزو يئريني دَييشدييي واخت،
نورونو باخ بو جور ساچديغي زامان،

من ايديم، بير ده مارسئل... گئجه ياري ايدي..
ائله بو آندا...

(کؤلگه گلير.)

:سوس، دانيشما. بير باخ، او يئنه گلير. مارسئل 
:اؤزودور، بو، مرحوم کراليميزدير. بئرناردو 

:هوراسيو، عاريفسن، اونونلا دانيش. مارسئل 
: گؤردونمو؟ کرالا بنزمه ييرمي؟ بئرناردو 

:اودور! مني سارميش قورخو و حئيرت. هوراسيو 
:او، سوال گؤزله يير. بئرناردو 
:سوروش، هوراسيو.  مارسئل 

:دئ، کيمسن؟ نه حاقلا دانمارکين هوراسيو 
مرحوم کرالي نين قيافه سينه

گيريب گئجه ياري گليبسن، سؤيله!
گؤيه آند وئريرم سني، جاواب وئر!

:او، تحقير اولوندو.  مارسئل 
:اودور، باخ، گئدير – بئرناردو 

:سني آند وئريرم! دايان! جاواب وئر! هوراسيو 
کؤلگه گئدير.

:او گئتدي... دانيشماق ايستمه دي هئچ. مارسئل 
: نه اولدو، هوراسيو؟ بئرناردو 
بسدير، ساکيت اول.

هه، بوش خيالديرمي، واهيمه ديرمي؟
نه اولدو؟ بير دانيش، دئ فيکرين ندير؟

:آللاها آند اولسون، اؤز گؤزلريمله هوراسيو 

اونو گؤرمه سه يديم. هئچ اينانمازديم!
:نئجه ده بنزه يير کراليميزا! مارسئل 

:سن اؤزون-اؤزونه بنزه دييين تک. هوراسيو 
او، نوروئژلي ايله دؤيوش زاماني
گئيدييی دؤيوش پالتاريندايدي،

پولشانين ان سئچمه عسگرلريني،
خيزکلر اوستوندن بوزلار اوستونه
تؤکدويو گون کيمي، او آجيقلييدي.

هئچ اينانماق اولمور!
:باخ، ائله او متين آدديم لارييلا مارسئل 

کئچدي يانيميزدان دونن ايکي يول.
:آنلايا بيلميرم، نه سيردير بو؟ هوراسيو 

بلکه ده، دولتين تهلوکه لره
ياخينلاشديغينا بير ايشاره دير؟

:دايانين. اوتوراق، گؤرن گئجه لر، مارسئل 
هر بير وطنداشين قلبيني سيخان،

بو سرت کئشيک چکمه نين معناسي ندير؟
قورخولو توپ لارين ياراديلماسي،
خاريجدن سيلاح لار گتيريلمه سي،

گمي لر قاييران هر بير اوستانين
بايرام گونلري ده آرا وئرمه دن

ايشله مه سي، دئيين، نه دئمکدير، نه؟
گئجه ني گوندوزه قاتيب دورمادان،
بو قان-تر ايچينده ايشله مک ندير؟
دئيين کيم آنلادار بو سيرري منه؟

:قولاق آس، من دئييم. هوراسيو 
ديلدن- آغيزدان

ائشيتديکلريمي دانيشيم سيزه.
سيزه معلومدور کي، ايندي صورتي

قارشيميزدا دوران بيزيم کرالي،

نوروئژ حؤکمداري او فورتينبراس،
دؤيوشه چکميشدي... همين دؤيوشده

بيزيم ايگيد کرال غلبه چالدي.
شؤهرتي ياييلدي بوتون عالمه.

دوشمن مغلوب اولدو اونون اؤنونده.
شرف قانونونا اويغون اولاراق،

او واخت موقاويله باغلانيلدي کي،
مغلوب فورتينبراس اؤز حياتيني

و تورپاق لاريني، بيزيم کرالا
تامام تسليم ائدير... اگر دؤيوشده،
غلبه چالسايدي او فورتينبراس،

بيزيم گئنيش چؤل لر، گئنيش تارلالار
وئريلردي اونون ايختيارينا.
او موقاويله يه اساسلاناراق

بوتون وار- دؤولتي فورتينبراسين
بيزيم ظفر چالان کرالا وئردي.
سونرا بئله اولدو: اونون واريثي

کيچيک فورتينبراس ايندي قيزيشيب
آراييب، آختاريب بوتون نوروئژي
بير پارچا چؤرکچين باش  کسن لردن
دسته دوزلتميشدير... او ايسته يير کي،

قوجا آتاسي نين ايتيرديييني
زورلا و قوووتله گئري قايتارسين.
ظنيم جه اؤلکه ده ناراحاتليغين،

تئز-تله سيک عسگر ييغيلماسي نين
و چاخناشمالارين سببي بودور.

:ائله دير... ائله دير، دوغرو دئييرسن، بئرناردو 
کرال گؤرکمينده، حرب پالتاريندا

موحاريبه لرين او گوناهکاري
بيزيم قرارگاهي ناحاق دولاشمير.

او، منيم قلبيمه تيکان تک باتير.
:رومانين ان شانلي زامان لاريندا، هوراسيو 
قهرمان سئزارين قتليندن بير آز
اول، مزارلاردان اؤلولر قالخيب

گئجه لر صوبحه دک هئي گزيشَرک
کوچه لرده مودهيش سؤز ياييرلارميش.
قويروقلو اولدوزلار آلوو ساچيرميش،
شئه لر قان رنگينده چؤکورموش يئره،

گونشده لکه لر ظاهير اولوبموش.
دايما نئپتونون حؤکمونده اولان
قمر ده قيامت گونونده کي تک

قورخونج ظولمت لره غرق ايميش تامام.
باخ، بو سؤيله ديييم اوغورسوزلوقلار،

يئرلرله، گؤي لرله بيرلشيب، بيزه،
بيزيم اؤلکه ده کي وطنداش لارا،

هر يانا جار چکن چاپارلار کيمي
گليب خبر وئريب فلاکت لري…

(کؤلگه قاييدير)

سوسونوز! او گلير! يئنه اودور، او!
من اونو لاپ يقين ساخلاياجاغام.
ترپنمه يئريندن، دايان، ائي خيال!
آه، اگر، دينمه يه وارسا طاقتين،

سيرريني سؤيله!
سنين پاک روحونا نه گرکدير، نه؟

سيرريني سؤيله!
بلکه سن دويموشسان اؤلکه درديني-
بلاني دف ائتمک بلکه مومکوندور.

سيرريني سؤيله!

بلکه بد عملله سن بير خزينه
اله کئچيرده رک، گيزلتميسن، هه؟

سيرريني سؤيله!
بئله دئييرلر کي، سيز مرحوم لاري

دايما جذب ائدير بو خزينه لر...
قلبيني آچ منه! جاواب وئر! دايان!

(خوروز بانلايير.)

مارسئل! اونو ساخلا!
:ووروممو؟ مارسئل 

:اگر قاچماق ايسته ييرسه، دايانما وور، وور! هوراسيو 
: اودور، او بوردادير! بئرناردو 

:اودور... هوراسيو 

(کؤلگه گئدير)
:او گئتدي. مارسئل 

اونا گوجوموزو گؤسترمکله بيز،
برک تحقير ائيله ديک شاه ووقاريني.

او بير بوخار کيمي اله کئچمه يير.
گولونجدور، گولونجدور بيزيم ضربه لر...

:دانيشاردي، خوروز بانلاماسايدي. بئرناردو 
:بو سسي ائشيتجک تيتره دي بيردن. هوراسيو 

قورخدو، يامان قورخدو جاواب وئرمه يه.
من ائشيتميشم کي، شفق جارچيسي،
خوروز بانلاييرکن، گوندوز آللاهي

يوخودان اويانير... آتشده، سودا،
هاوادا، تورپاقدا گزيشن روح لار

بو سسي ائشيتجک، قبره چکيلير.
ايندي گؤزوموزله گؤردوک بيز بونو.

:خوروز بانلاياندا، کؤلگه اريدي... مارسئل 
بئله دئييرلر کي، هر ايل قيش واختي،

ميلاد بايراميندان بير آزجا اول
صوبحه دک بانلايير او شفق قوشو.
بئله دئييرلر کي، او زامان روحلار

سس سالمير، سوکوتلا کئچير گئجه لر.
واخت ائله موقدس و خوش اولور کي،

سِحري باش توتمور جادوگرلرين،
يئره ضرر وئرمير سيياره لر ده...
:من ده اينانيرام بونلارا. بير باخ، هوراسيو 
سحر، شفق لردن پالتار گئيينيب

شرق تپه لرينده شئه اوستده گزير.
دان يئري آغاردي. گئدک کئشيکدن.

بير ده مصلحتيم بودور کي، گلين
بيز، پرنس  هاملئته گؤردويوموزو

گئدک خبر وئرک.
سؤز وئريرم کي،

بيزيمله لال اولوب دينمه ين او روح 
هملئتی گؤررکن دانيشاجاقدير.

هه، نه دئييرسينيز؟ دوستلوق عشقينين،
صداقتين تلقين ائتدييي کيمي

اونا بو اسراري گئديب دئيَک مي؟
:منجه، گرک دئيک. پرنس  هاملئتين مارسئل 

هاردا اولدوغونو بيليرم، گلين!

(گئديرلر).

ايکينجي صحنه
يئنه اوردا. قصرين قبول سالونو.

کرال، کراليچه،  هاملئت، پولوني، لائرت، وولتيماند، کورنئلي، اعيان لار گليرلر.

:بيزيم قارداشيميز عزيز  هاملئت اوچون کرال 
ساخلاديغيميز ماتم بيتمه ميشسه ده،

لاکين اؤزوموزو اونوتمامالي،
داها تمکين ايله داورانماليييق.

باخ، ائله بونون اوچون اؤز باجيميزلا،
ايندي گؤردويونوز بو کراليچه ايله،

حربي سرحدلرين بو واريثييله
نيکاح کسديرمه يي قرارا آلديق.

ايندي قلبيميزده ايکي دويغو وار:
کدر، گؤز ياشيدير اونون بيريسي،

شادليقدير، گولوشدور او بيري دويغو.
بو ايشي گؤررکن مشاويرلرين

بوتون دئدييينه بيز عمل ائتديک.
سيز تقدير ائتدينيز بيزيم نيکاحي،

بونون اوچون هامييا، قلبن تشککور!
سونرا کرال اوغلو، گنج فورتينبراس

بيزي بير ذره ده سايا سالمادان،
اؤلوموندن سونرا قارداشيميزين

اؤلکه هرج-مرجليکدير گومان ائدَرک،
ائله اينانميش کي، بخت اولدوزونا،

کرال آتاسي نين ايتيرديييني
بيزيم مرد، قهرمان قارداشيميزين

اله کئچيردييي بوتون يئرلري
او، گئري قايتارماق خياليندادير...

اوندان دئيه جييم بودور موختصر.
ايندي اؤزوموزدن، بير ده مجليسين

اصيل معناسيندان دانيشاق، گلين.
نوروئژ کرالينا، فورتينبراسين

عمي سينه مکتوب گؤندريريک بيز.
لاپ الدن سالميشدير قوجاليق اونو،

قارداشي اوغلونون عمل لريني
قوجاليق اوجوندان يقين کي، بيلمير.
مکتوبدا توقع ائديريک کي، بيز،

بو ايشي کؤکوندن ووروب داغيتسين،
چونکي قوشون، اونون ريتيندن،

خرجي ده کي، اونون خزينه سينده دير.
مهربان وولتيماند، عزيز کورنئلي،
سيزه تاپشيريريق بيز بو مکتوبو.

لاکين آرتيرميريق صلاحيتي.
او قوجا کرالا سالام يئتيرين...

اونونلا صؤحبت لر آپاراندا سيز
ادبدن بير آن دا کنار چيخمايين.
گئدين. بيزه اولان ايخلاصينيزي

تئز گئديب- گلمکله ثوبوت ائيليين.
کورنئلي و

:دايم اولدوغو تک، بيز بو ايشده ده وولتيماند 
سيزه صداقتي ثوبوت ائيلريک.

:بونا شوبهه ميز يوخ. سيزه ياخشي يول! کرال 
(وولتيماند و کورنئلي گئديرلر).

تزه نه خبر وار؟ دانيشين، لائرت،
سيز مندن توقع ائده جکدينيز.

او نه توقع دير؟ سؤيليين گؤرک.
نه آرزونوز اولسا بيزدن، بيلين کي،

يئرينه يئته جک، دوزله جکدير.
دونيادا ائله شئي يوخدور، اينانين،
سيزين يولونوزدا اسيرگه يک بيز.

دانمارکا تاختي آتانيز اوچون
باشين بير اوره يه، ياخود ال لرين
بير آغيزا خيدمت ائيله مه سيندن

آز خيدمت ائيله مير. آرزونوز ندير؟
:ايجازه وئرينيز، بؤيوک حؤکمدار، لائرت 

يئنيدن قاييديم من فرانسايا.
سيزين بو تاج قويما مراسيمينده

ايشتيراک ائتمک اوچون بورايا گلديم.
لاکين وظيفه مين ايجراسي اوچون

فيکيرلر، خيال لار مني اورايا
يئنه ده جلب ائدير... سيزه تعظيمله

ريجا ائيله ييرم: ايجازه وئرين.
:پولوني نه دئيير؟ آتان راضيدير؟ کرال 

:او اؤز ريجاسييلا مني، حؤکمدار، پولوني 
لاپ جانا گتيردي. بئزديم، نهايت
اونون گئتمه سيني من اوغورلاديم.

لوطفن، ايذن وئرين بو سفرينه.
:گئدين، خوشبخت اولون. لائرت، ياخشي يول، کرال 

نئجه ايسته سَنيز، اؤز واختينيزي
ائله ده کئچيرين. هه، ايندي  هاملئت،
ائي منيم قوهوموم، ائي منيم اوغلوم...

:(کنارا). اوغول تک چوخ اوزاق، قوهوم تک ياخين.  هاملئت 
: يئنه مي اوزونو توتموش بولودلار؟ کرال 

:عکسين: ندنسه، او گونشلي دير.  هاملئت 
:يئتر توتقونلاشدين گئجه لر کيمي! کراليچه 
 هاملئت! مهربان اول بيزيم کرالا،
بير گولر اوزله باخ. نه واختا قدر
باشيني ساللاييب مرحوم آتاني

تورپاق لار ايچينده آختاراجاقسان؟
بئله يارانميشدير دونيا ازلدن،-

طبيعت حؤکمويله بوتون جانلي لار
اؤلوب کئچمه ليدير ابدييته.

:بئله يارانميشدير دونيا ازلدن.  هاملئت 
:ائله يسه، نه اوچون، بير سؤيله گؤرک، کراليچه 

غريبه گؤرونور ماتمين سنه؟
:«گؤرونور»...  هاملئت 

يوخ، خانيم، دوغرودان بو غريبه دير.
منه تانيش دئييل بو «گؤرونمه لر».
نه بو توتقون چوخا، نه قارا پالتار،
نه نفس تنگلييي، نه گؤز ياش لاري،

نه بو اوزونتولر... هئچ شئي، هئچ بير شئي
ايفاده ائدممز منيم قلبيمي.

بونلار گؤرونميين واسيطه سيدير،
بونلارين هاميسي بير حرکتدير...

بونلاري چوخ آسان اويناماق اولار...
منيم رياسيزدير بو کدورتيم،

ساختاکارليق دا دئييل عادتيم.
:سنين آتان اوچون بو قدر ماتم کرال 

ساخلاماغيني گؤرمک چوخ خوشدور،  هاملئت.
لاکين سنين آتان اؤز آتاسيني،
او دا اونون کيمي اؤز آتاسيني

ايتيرميشدير، بلي. بير نئچه مودت
ياخين مرحوم لارا ماتم ساخلاماق

بيزيم بورجوموزدور. آمما هر زامان،
بو ياسا باغلانماق گوناهدير، اوغلوم.

کيشييه ياراشماز بئله بير کدر،
بو کدر-ايراده عاجيزلييي نين،

اورک کورلوغونون، اوميدسيز عاغلين
اينان کي، ان قابا ايفاده سيدير.

ان عادي، طبيعي حاديثه لر تک

باش وئرن بير شئيه، ميزيلداياراق-
گيلئيليک ائله مک ناراضي قالماق

عاغيللي شئيديرمي؟ يوخ، يوخ، گوناهدير!
سمالار اؤنونده، مرحوم اؤنونده،
بؤيوک طبيعتين اؤز قارشيسيندا.
آتالار، باختييلا راضيلاشاراق،

اؤنونده گؤردويو ايلک جنازه ني-
«بئله اولماليدير» سؤزلري ايله،

موشاييعت ائدن، عقلين- کامالين
اؤزونده، گوناهدير، گوناهدير، بلي!

بوراخ غصه لري، بوراخ کدري،
قلبينده آتا بيل بيزي اؤزونه.

قوي دونيا بيلسين کي، سن تاج-تخته
ان ياخين آدامسان، اؤز ائولاديني
ان بؤيوک سئوگي له سئون آتالار

قَدَر ده بيز سني سئويريک، اوغلوم.
ويتئنبرگه گئديب اؤز تحصيليني

داوام ائله تديرمک ايسته يين ايسه،
بيزيم خوشوموزا گلمه يير، اصلا!
من ريجا ائديرم، فيکريني دَييش.
يئنه بيزيمله قال، بيزيم مهربان
گؤزوموز اؤنوندن کنارا گئتمه.
بيزيم نسليميزده بيرينجي اوغول
و بير اعيان کيمي يانيميزدا قال.

:مني مجبور ائتمه ريجا ائله يييم، کراليچه 
ويتئنبرگه گئتمه، گئتمه، بوردا قال.

:خانيم، من تابعم هر امرينيزه.  هاملئت 
:لاييق، ايطاعتکار جاواب، باخ، بودور! کرال 

بيزيم ائو سنيندير. گل گئدک، خانيم.
 هاملئتين سؤزلري اورييميزه

بير شادليق گتيردي، بونون عشقينه
هر ساغليق قدحي ايچيلرکن، قوي
توپلارين نعره سي گؤيه اوجالسين،

يئرلرده سسلنن گورولتولارا
گؤيلرين وئردييي عکس-صدالار
قدح سسلرينه قاريشسين. گئدک!

( هاملئتدن باشقا هامي گئدير.)

:آه، اينسان بدني، ات و سوموکدن  هاملئت 
يارانميش آغير يوک! کاش ارييئيدين!

آه، بؤيوک يارادان، سن اينتيحاري
ياساق ائتمه سه يدين! آمان، ايلاهي!
منيم گؤزلريمده بوتون بو دونيا،

آه، نه قدر رذيل، آلچاق گؤرونور.
هر طرف موردارليق! اوستونو کول-کوس
باسميش گولوستان تک، هر طرف، هر يئر

تامام موردارلانميش، چيرکه باتميشدير.
بونلارين هاميسي نئجه باش وئردي!
اونون اؤلوموندن ايکي آي کئچميش،

يوخ، ايکي آي اولماز...
او بير گونشين پارلاق شوعاسييدي

او منيم آنامي ائله بير عشقله
سئويردي کي، اونون اوزونه بئله

قويموردو يئل دَيسين.... آه، گؤيلر، يئرلر!
ائه، نييه ياد ائديم. آنام دا اونا

نئجه آج گؤزلوکله مفتون ايدي، آه!
هئچ بير آي کئچمه ميش... ائه، يئتر آرتيق!

قادين لار! سيزين آدينيز، يالنيز خيانتدير!
نيوبئيا کيمي، منيم آتامين

تابوتو آردينجا، گؤز ياش لاريندا
گئدرکن، گئيدييي باشماق لار بئله

هله ييرتيلماميش... او، منيم آنام!..
آه، يارب! عاغيلسيز وحشي لر بئله

داها چوخ، داها چوخ ياس ساخلاياردي.
او... اره گئتميشدير! اؤزو ده کيمه!

منيم اؤز عميمه! او عميمه کي،
منيم هئرکولسه بنزه ديييم تک

آتاما بنزه يير... آيدان بير آز چوخ!
کيرپييي اوستونده، ساختا گؤز ياشي

هله قوروماميش! آمان، ايلاهي!
اوغورسوز اولاجاق، بو ايشين سونو.

اوزول، ائي اورييم! سوسماق گرکدير.

(هوراسيو، مارسئل و بئرناردو گليرلر.)

:حؤرمت و احتيرام، سئويملي پرنس! هوراسيو 
:من شادام، ساپ-ساغلام گؤرمکله سني،  هاملئت 

هوراسيو! سنسن مي؟ يانيلميرام کي؟
:او اؤزودور، پرنس، تا قبره قدر هوراسيو 

سيزه صاديق کؤله.
:يوخ، کؤله دئمه.  هاملئت 

سيزينله صميمي، ساده دوستلاريق.
دئيين، ويتئنبرگدن بو طرف لره

سيزي نه گتيردي؟ مارسئل، سيزسينيز،
ائله دئييلديرمي؟

:اؤزودور، پرنس… مارسئل 
:من سيزي گؤرمکله اورکدن شادام.  هاملئت 

(بئرناردويا)آخشامينيز خئيير.
(هوراسيويا)بس ويتئنبرگدن

سيزي نه گتيردي بو طرف لره؟
: تنبلليک گتيردي، مؤحترم پرنس هوراسيو 

:دوشمن وئره بيلمز بو آدي سيزه!  هاملئت 
ياخشيسي بودور کي، اؤز-اؤزونوزه
پيس آدلار وئرمکله مني اوزمه يين؛

سيزي تانيييرام. تنبلليک ندير؟
دوزونو سؤيله يين، سيزي ائلسينور
نئجه قارشيلادي؟ قوناق قالينيز، -

ايچکييه-عيشرته اؤيره دک سيزي،
:آتانيزين دفن مراسيمينده هوراسيو 

ايشتيراک ائتمکچين بورايا گلديم.
:دوستو اله سالماق ياخشي ايش دئييل،  هاملئت 

بلکه سيز " آنامين توي مجليسينده "
دئمک ايستردينيز؟

:دوغرودان، پرنس، بو ايش چوخ تئز اولدو. هوراسيو 
:قناعتکارليق لازيمدي، هوراسيو! قناعتکارليق!  هاملئت 

احسان سوفره سيندن قالان يئمکلر
بيرباش گتيريلدي توي مجليسينه!
او گونو، او گونو گؤرمکدنسه، آه،
من اؤز دوشمنيمي جنّت ايچينده

گؤرسَيديم، داها دا ياخشي اولاردي!
آتام، او! او، سانکي، باخ، قارشيمدادير!
:هاردا گؤرورسونوز اونو سيز پرنس؟ هوراسيو 

:روحومون گؤزويله گؤرورم اونو.  هاملئت 
:من اونو گؤرموشدوم. شانلي کرالدي. هوراسيو 
:او، اصيل اينساندير. ائله بير شخصي  هاملئت 

بير داها، يقين هئچ گؤرميه جيم.
:پرنس، او بوردايدي ائله بو گئجه. هوراسيو 

:بوردايدي؟ کيم؟  هاملئت 
:کرال. سيزين آتانيز. هوراسيو 

:منيم آتام؟  هاملئت 
:بلي. ساکيت اولونوز! هوراسيو 

تعجوب ائتمه دن قولاق آسينيز،
غريبه احوالات سؤيله ييم سيزه،

بونلار دا قوي منه شاهيد اولسونلار.
:تئز، تئز!  هاملئت 

:ايکي گئجه بو آدام لارلا، هوراسيو 
بئرناردو و مارسئل کئشيک چکرکن،

گئجه نين صداسيز درينلييينده،
بئله بير ايش اولور؛ تانينماز بير شخص،

تپه دن ديرناغا قدر سيلاحلي،
سيزين آتانيزا بنزر بير نفر،

متين آدديم لارلا اورادان کئچير.
بونلاردان بير قدر دوروب آرالي،

ايره لي اوزاديب اؤز ال لريني
اوچ دفعه، اوچ دفعه گؤرونور گؤزه.
بونلارسا حئيرتدن دونوب قاليرلار،
بو قورخولو سيرري سونرادان منه
گليب نقل ائديرلر. بونلارلا من ده

کئشيکده دايانديم اوچونجو گئجه.
عئيني بير ساعاتدا همن او کؤلگه
گليب يانيميزدان يئنه ده کئچدي.

سيزين آتانيزين صورتي، منيم
ياخشي ياديمدادير. اؤزودور، اؤزو!

:او هارادان کئچير؟  هاملئت 
:کئشيکچي لرين دوردوغو مئيداندان. مارسئل 

:بس سيز اونونلا  هاملئت 
هئچ اولماسا بير سؤز دانيشدينيزمي؟

:دانيشديم، لاکين او، جاواب وئرمه دي هوراسيو 
چيينينين، باشينين ترپنيشيندن

درحال، او دقيقه من آنلاديم کي،
دانيشماق ايسته يير... ائله بو زامان

بير خوروز بانلادي، کؤلگه بو سسي
ائشيتجک، بير آندا گؤزدن يوخ اولدو.

:نيطقيم کسيلميشدير!  هاملئت 
:پرنس، جانيما هوراسيو 

من آند ايچيرم کي، بو حقيقتدير!
بونو سؤيله مه يي، بيز اؤزوموزه

بورج بيلديک.
:ائله دير، ائله دير، بلي.  هاملئت 

من ايندي بو ساعات ساکيتله شرم.
سؤيله يين، بو گئجه کئشيکچي کيمدير؟

مارسئل و 
:بيزيک، ميلورد. بئرناردو 

:بس او، سيلاحلي ديمي؟  هاملئت 
مارسئل و 

:سيلاحلي دي، پرنس. بئرناردو 
:بوتونلوکله مي؟  هاملئت 

مارسئل و 
:تامام، باشدان- باشا. بئرناردو 

:بس اونون اوزونو سيز گؤردونوزمو؟  هاملئت 
:بلي. قالديرميشدي او، نيقابيني. هوراسيو 

:يقين کي، قاش لاري چاتيلميشدي، ها؟  هاملئت 
:اوندا غضب دئييل، بير کدر واردي. هوراسيو 

:بس رنگي نئجه يدي تشويشدن اونون؟  هاملئت 
:قار کيمي آغ ايدي. هوراسيو 
:سؤيله يين، سيزدن  هاملئت 

او گؤز چکميردي کي؟
: بير دقيقه ده! هوراسيو 

:آه، نئيچين من اونو گؤرمه ديم،  هاملئت 

افسوس!
:سيز، پرنس، حئيرتدن تيتريردينيز. هوراسيو 
:هر شئي اولا بيلر. سؤيله يين گؤرک  هاملئت 
سيزين يانينيزدا او چوخمو قالدي؟

:سانايا بيلرديم من يوزه قدر. هوراسيو 
:داها چوخ. داها چوخ.مارسئل و  بئرناردو 

:آرتيق اولمازدي... هوراسيو 
:ساققالي آغديمي؟  هاملئت 

:بير او قدر يوخ. هوراسيو 
ساغليغينداکي تک، آزجا آغ ايدي.
:بو گئجه سيزينله کئشيک چکرم،  هاملئت 

بلکه يئنه گلدي؟
: موطلق گله جک! هوراسيو 

:آه، اگر آتامين عزيز صورتي،  هاملئت 
اودورسا، اودورسا... جهننم اؤزو
قالخيب تيخاسا دا منيم آغزيمي،
اونونلا من موطلق دانيشاجاغام!

سيزدن بير ريجام وار: بو احوالاتي
سيز ايندييه قدر گيزلتميشسينيز،

بوندان سونرا يئنه، يئنه گيزله دين.
بو گئجه اورادا هر نه گؤرسه نيز،
ديقتله ايزله يين، لاکين دينمه يين.
مينتدار اولارام من بو دوستلوغا!
آللاه آمانيندا! بو گئجه ساعات

اون ايکي اولاندا. بورادان چيخيب
سيزين يانينيزا من گله جيم. 

:سيزين قولونوزوق هر زامان پرنس. هاميسي 
:يوخ، يوخ، بو نه سؤزدور؟ بيز کي، دوستلاريق،  هاملئت 

آللاه آمانيندا! گئدين، الويداع!

( هاملئتدن باشقا هامي گئدير.)
آتامين کؤلگه سي! حرب پالتاريندا؟
يقين بير فلاکت باش وئره جکدير!
بو بلکه يالاندير؟ يارب، بو گئجه

بيرجه تئز گله يدي! صبر ائله، قلبيم.
هر بير سيررين ايزي، بيليرم کي، من،

اوزه چيخاجاقدير مزار ديبيندن.
(گئدير).

اوچونجو صحنه
يئنه اورادا. پولونينين ائوينده بير اوتاق.

(لائرت و اوفئليا گليرلر.)

:گمي يولا دوشور، الويداع، باجيم. لائرت 
سن منه سؤز وئر کي، هئچ بير فورصتي

الدن بوراخماييب، گمي گلرکن
مکتوب يازاجاقسان اؤز قارداشينا.

:بونا شوبهه ائتمه. اوفئليا 
: هاملئتين سنه لائرت 

عشق يئتيرمه سي چوخ آخماق ايشدير،
اونون بو عشقيني يالنيز دليليک،
قانين قايناماسي حساب ائله سن.

اونون بو سئوگيسي هئچ گؤزلنمه دن
محو اولماغا محکوم بنؤوشه دير کي،

قيشدا آچيلميشدير؛ اونون خوش عطري،
اينان کي، تک بيرجه دقيقه ليکدير. وسلام.

:وسلام؟ اوفئليا 
:بلي. وسلام. لائرت 

يالنيز ازل ايله آرتمايير عؤمور.

۲۸ é   هملئت



بدن بؤيودوکجه، معبدده کي تک
عاغلين دا، روحوندا دا آرتير خيدمتي.

قوي سني او تميز بير محبتله،
صميمي عشق ايله سئوسين، لاکين سن

بير دوشون، او کيمدير؟ احتياطلي اول.
او حاکيم دئييلدير اؤزو اؤزونه.
او، دوغولوشونون اسيريدير، بيل،

هر بير آدام کيمي او، سعادته
هئچ قوووشا بيلمز. يوردون طالعي،

آسيليدير اونون هر بير ايشيندن.
حياتدا هئچ بير شئي انتخاب ائتمير،

يالنيز دينليه رک باشقالاريني،
يالنيز گودور خالقين منافعييني.

آنلا، باشا دوش کي، پرنس  هاملئتين
عشق اعلانيني سن دينله مکله،
اودلا اويناييرسان. اگر سن اونا

خوش صيفت گؤسترسن، درده دوشرسن.
باجيم، احتياط ائت، آلوده اولما،

اوندان تاوان کيمي قاچيب اوزاقلاش.
گؤيده کي آي بئله اگر بير قيزين،
گليب بويلانارسا پنجره سيندن،

بو چوخ يامان ايشدير. هر مذييته
لکه سالماق، اينان، چوخ آسان اولور.
تومورجوق آچماميش هر جوجرتيني

درحال آج گؤزلوکله حشرات يئيير.
عؤمره سحر چاغي شئه لر ايچينده

ياييلان خسته ليک چوخ دهشتليدير.
هله تجروبه سيز و گنج ايکن بيز

آبير-حايا اولسون قوي کئشيکچيميز.
:سنين بو درسينين هر معناسيني اوفئليا 

من دايم قلبيمده ساخلاياجاغام.
لاکين سنين اؤزون، عزيز قارداشيم،

بيزه سمالارا دوغرو اوزانان
دولاما يول لاري گؤستريب، اؤزو

مين کلک ايشله ديب، گوناها باتان
و هئچ قيزارمايان بير کئشيش اولما!

:مندن آرخايين اول. لائرت 
آنجاق، من بوردا

گئجيکديم. باخ، بودور، آتاميز گلير.
(پولوني داخيل اولور.)

بلي، ايکي دفعه اوغورلانماغين
اؤزو ده ايکي قات بير سعادتدير.
تزه دن گؤروشوب آيريلاق يئنه.

:لائرت، سن بورداسان؟ بس گئتمه ميشسن؟ پولوني 
يولا چيخ، عايبدير، تئز اول، يولا چيخ!
کولک يؤلکن لرين چيينيني چوخدان

اَيميشدير، آمما سن هله بورداسان!
گل، تزه دن ائشيت خئيير- دوعامي،

سؤزلريمي ياخشي ياديندا ساخلا:
ان مخفي فيکريني هئچ کيمه دئمه،

ديليندن چيخارتما هر بيلديييني.
ساده جه رفتار ائت سن آدام لارلا،

آنجاق درين گئديب حدديني آشما.
سيناميش اولدوغون ياخشي دوست لاري

پولاد چنبرلرله الينده ساخلا.
لاکين هر قارشينا چيخان آدامين

اليني سيخاراق ياغير ائيله مه.
دالاشماقدان چکين، آما دالاشسان،

ائله وور کي، سندن هامي چکينسين.
هامييا قولاق آس. آنجاق سن اؤزون

هر کسله، هر زامان صؤحبت ائيله مه.
قولاق آس اونلارين بوتون فيکرينه،
آما اؤز فيکريني گيزلي ساخلا سن.
پول کيسن دولوسا، ععابيرلي گئيين،
آنجاق طمطراقدان چکين، عزيزيم.

آدامي پالتارلا تانيييرلار، بيل،
فرانسادا ايسه، کوبارلار ايچره

بو ايشلري سئچن ايتي گؤز چوخدور.
نه بورج آل، نه بورج وئر، آدام بورج وئرسه،

هم دوستو ايتيرر، هم ده پول لاري.
بورج آلماق آدامي حؤرمتدن سالار،

قناعتدن قويار... هر شئيدن اول،-
اؤزونه صاديق اول. او زامان، سحر

گئجه نين آردينجا گلدييي کيمي،
هامييا، هر شئيه صاديق اولارسان.
الويداع، سؤزومو ياديندا ساخلا،

ييغيش، گمييه  مين. اوغورلار اولسون!
:من، سيزه حؤرمتله تعظيم ائديرم. لائرت 

:خيدمتچي لر سني گؤزله يير، واختدير. پولوني 
:الويداع، اوفئليا! دئديکلريمي لائرت 

ياديندا برک ساخلا!
:من او سؤزلري، اوفئليا 

قلبيمده گيزله ييب قيفيللاميشام؛
اونون آچاريني اؤزونله آپار.

:خوشبختليکله قالين. لائرت 
(گئدير)

:اوفئليا، بوردا پولوني 
نه باره ده صؤحبت ائله ييردينيز؟

:بيلمک ايسته سنيز، پرنس  هاملئتدن. اوفئليا 
:بئله دئ! دوغرودان ائشيتديم کي، او پولوني 

گويا تئز- تئز گلير سنين يانينا.
دئييرلر کي، سنين مهربانليغين

اونو قودورتموشدور؟ اگر دوغروسا، -
منه بئله دئيير کئرن آدام لار،-
من سنه آچيقجا دئمه لييم کي،
حيالي بير قيزا ياراشان کيمي

حرکت ائتميرسن. اونونلا سنين
آرانيزدا نه وار؟ دوزونو سؤيله.
:کؤنول دوستلوغويلا، صميميتله، اوفئليا 

منيمله چوخ اينجه رفتار ائدير او.
:بئله دئ! سؤزه باخ! کؤنول دوستلوغو! پولوني 
سنين بئله شئيدن نه باشين چيخير؟

ياخشي، سؤيله دييين صميميته
سن نئجه ياناشدين؟

:اينانين کي، من اوفئليا 
اؤزوم ده بيلميرم نئجه ياناشيم.

:قولاق آس، اؤيره ديم: اوولن بيل کي، پولوني 
سن هله اوشاقسان، تجروبه سيزسن.

گله جکده اوندان مؤحکم گيروو آل.
بئله قاريشيقليق ايچينده، يوخسا
من اؤزوم عاغليمي ايتيررم، بيل.
:آتا، اؤز عشقيني چوخ معريفتله، اوفئليا 

و چوخ نزاکتله اظهار ائتدي او.
:«معريفت! نزاکت!» سؤزلره بير باخ! پولوني 

:سؤزونو ثوبوتا يئتيرمک اوچون اوفئليا 
او، هئي آند ايچيردي اؤولييالارا.
:قوش لارا قورولان بير تله دير بو! پولوني 
جوشوب قاينايارکن گنجلييين قاني

ديل لر آند ايچمکده چوخ ماهير اولور.
ايستيسي اولمايير بو پاريلتي نين؛

گؤزو قاماشديريب بيرجه آنليغا
سؤنوب محو اولورلار. بو آتش دئييل!

بوندان سونرا بير آز احتياطلي اول.
سنينله هر زامان صؤحبت ائتمه يه

قوي حسرت چکسينلر. سني سسله ين
هر کسين اؤنونه اؤزون آتيلما 
هملئت  جاواندير، حرکتينده
او سندن آزاددير؛ اونا اينانما!

آندلارينا ايسه، چوخ دا اينانما!
آند ايچمک، اينان کي، يالاندير، يالان.
گؤرکمي بير جوردور بو جاوان لارين،
اؤزلري باشقا جور... بير اووو گؤرنده،

مين دونا گيريرلر بو کلکبازلار.
باخ، يئنه دئييرم: ائله ائيله کي،

پرنس  هاملئت ايله بو صؤحبتيندن
سنين عيصمتينه لکه دوشمه سين.

گئت، ياددان چيخارما دئديکلريمي!
:ايطاعت ائيله مک بورجومدور منيم. اوفئليا 

(گئدير).

دؤردونجو صحنه
يئنه اورادا. قصرين قارشيسيندا مئيدانچا

( هاملئت، هوراسيو و مارسئل گليرلر.)

:دهشتلي سويوقدور! نفس توتولور!  هاملئت 
:ايليگه ايشله يير. چوخ برک شاختادير. هوراسيو 

: ساعات نئچه اولار؟  هاملئت 
:اون ايکييه آز وار. هوراسيو 

:يوخ، چوخ اولار. کيلسه زنگي وورولدو. مارسئل 
:وورولدو؟ ندنسه من ائشيتمه ديم. هوراسيو 

ائله سه، کؤلگه نين ظاهير اولدوغو
همين واخت بو ساعات يئتيشه جکدير.

(صحنه آرخاسيندان بورو سس لري و توپ گورولتولري ائشيديلير.)
پرنس، بو نه سسدير؟

:کرال کئف ائله يير، مست اولانادک  هاملئت 
ايچير صوبحه قدر، عياشليق ائدير.

رئين شرابينين هر قدحيني
ايچيب قورتارارکن، ليتاورالارين

گورولتوسو بونو بير قلبه تک
عرضه خبر وئرير.

:بو عادتديرمي؟ هوراسيو 
:بدبختليکدن، بلي. بير عادتدير بو.  هاملئت 

همين بو عادتي قوروماقدانسا،
بير يانا توللاماق ياخشي اولاردي.
بو کئف مجليس لري شرقه و غربه،

سس ساليب بيزلري روسواي ائتميشدير.
اوردا بيزه عياش، دونوز دئييرلر.
بو بيزيم ايش لرين، لياقت لرين،

بيزيم خيدمت لرين بير پارچاسيني
اليميزدن آلير، پوچا چيخارير.

بعضي آدام لاردا بير ده گؤرورسن،
لاپ آنادان گلمه لکه-خال اولور.
بو اونون گوناهي دئييل کي! چونکي
اؤزو سئچمه ميشدير واليدئيينينی
ياخود خاصيتي چوخ غريبه دير،

عادته ضيد اولان ادالاري وار.
بير سؤز: نسلينده مي، يا اؤزونده مي

بيرجه قصور وارسا، محو اولور آدام.
آللاه وئرگيسي تک، او پاک اولسا دا،
هامييا ائتسه ده چوخ دا ياخشيليق،

آنجاق بيرجه قصور بوتون بونلاري
هئچه-پوچا وورور... حاييف، چوخ حاييف..،

:پرنس، باخين گلير، باخين اودور! او! هوراسيو 

(کؤلگه گلير.)

:آمان، ائي گؤي لرين موقدس لري،  هاملئت 
بيزه کؤمک اولون! سؤيله کيمسن، کيم؟
سن بير ملک ميسن، يوخسا شئيطانمي؟

جنّت نفسيمي، يا جهننمدن
اسن کولکميسن؟ سؤيله، سن بيزه

خئييرمي، يا شرمي گتيرميسن؟ من
سنين گليشيندن دوشوب حئيرته،

جاواب ايسته ييرم، منه جاواب وئر!
چکديييم آدلاري تاني، جاواب وئر

  هاملئت، منيم آتام، دانمارکانين
حؤکمداري کرال، منه جاواب وئر!

مني خيرپالاما بو سيرلر ايله!
دئ، نئچين تورپاغا تاپشيرديغيميز

سوموک لرين جيريب آتميش کفني؟
سنين جنازه نين راحاتلانديغي

او مزار، دئ نئچين، بير قطعيتله،
بير گوجله آييريب داش ديوارلاري
سني بو چؤل لره سالميشدير، نئچين؟
نئچين، ائي نفسسيز جنازه، نئچين
حرکت ائديرسن سيلاحلاناراق؟

بو آيلي گئجه ني لکليه رک،
عاغليميز کسمه ين معمالارلا

دهشته ساليرسان بيز قانمازلاري؟
بونون سيرري ندير؟ نئيلمه ليييک؟

(کؤلگه  هاملئتي ايشاره ايله چاغيرير.)

:ايشاره ائتدي کي، اونونلا گئدين، هوراسيو 
بلکه ده، تکليکده اؤز سيرلريني
او سيزه خلوتي دئمک ايسته يير

:بير باخين، او سيزي چوخ نزاکتله مارسئل 
چاغيرير گئجه نين درينلييينه،

لاکين سيز گئتمه يين.
:يوخ، يوخ، هئچ زامان. هوراسيو 
:بوردا جاواب وئرمير.  هاملئت 

من گئتمه لييم.
:يوخ، پرنس، گئتمه يين! هوراسيو 

:نه دن قورخورام؟  هاملئت 
بير ايينه يه دَيمز منيم حياتيم.

مادام کي، منيم ده روحوم اونون تک
اؤلمزدير، او منه نئيله يه بيلر؟

يوخ، يوخ، گئتمه لييم، چاغيرير، اودور.
:دنيز ساحيلينده قورخونج قايانين هوراسيو 
اوستونه آپارار او بيردن سيزي،
اوردا عاغلينيزي درحال ايتيرر

و سارسيلارسينيز. دوشونون بونو.
همين او قايانين اوستونه هر کس

چيخارسا، او مودهيش دنيزي گؤرجک،
گؤزلري قارالير...

:يئنه چاغيرير.  هاملئت 
گئت! گليرم!

:يوخ، يوخ، قويماريق. مارسئل 
:اوزاق اول!  هاملئت 

: دوشونون، گئتمه يين، گرک دئييلدير. هوراسيو 

:منيم طالعييمين سسيدير بو سس!  هاملئت 
بوتون وارليغيمي گرگينلشديرير.

(کؤلگه ايشاره ائدير.)
چاغيرير. يول وئرين منه، جنابلار!

(اونلارين اليندن چيخير).
اگر توخونسانيز، هامينيزي من

بير آندا هئچلييه گؤندررم! گئت،
آردينجا گليرم. چکيلين، دئديم.

(کؤلگه و  هاملئت گئديرلر.)
:غضبدن عاغليني چاشديرميشدير او. هوراسيو 
:اونو تک قويماياق، گئدک دالينجا. مارسئل 

:گئدک آرخاسينجا. آه، بو نه ايشدير؟ هوراسيو 
:فلاکت گله جک دانمارکايا. مارسئل 

:آه، آللاه، سن اؤزون کؤمک اول! هوراسيو 
مارسئل 

گئدک.
(گئديرلر.)

بئشينجي صحنه
يئنه اورادا. مئيدانين تنها حيصه سي.

(کؤلگه و  هاملئت گليرلر.)

:هارا آپاريرسان؟ داها گئتميرم.  هاملئت 
:مني ياخشي دينله. کؤلگه 

:دينله مکده يم.  هاملئت 
:منيم جهننمين آلوولاريندا کؤلگه 

عذاب چکه جه ييم واخت يئتيشميشدير.
:آه، زاواللي کؤلگه!  هاملئت 

:تأسوف ائتمه! کؤلگه 
منه قلبن اينان و مني دينله.

۳۷é     ويليام شکسپير



:منيم ايلک بورجومدور سني دينله مک.  هاملئت 
:ائشيديب بيلرکن دئديکلريمي، کؤلگه 

انتيقام آلماق دا بورجوندور سنين.
:نه؟  هاملئت 

:سنين آتانين کؤلگه سييم من. کؤلگه 
بير مودت گئجه لر بو گزينتييه،

گوندوزلري ايسه، بوتون گوناهيم
يانيب بيتنه دک جهننم لرده

اودلانماغا محکوم اولونموشام من.
من هئچ بير سيرريني حبسخانامين

سنه سؤيله مَرم.
تک بيرجه سيني

اگر نقل ائيله سم، حيکايتيمدن
ايدراکين سارسيلار، قانين دا دونار،

گؤزلرين اولدوز تک اؤز حالقاسيندان
چيخار، بير- بيريندن آيريلار ساچين،

قودوز بير کيرپينين اوزرينده کي
ايينه لر ساياغي بيز-بيز دايانار.

اوغلوم، ابديت عادي حيات ايچين
يارانميش قولاغا سيرريني آچماز.

دينله، ياخشي دينله، دينله سن مني!
اگر دوغرودان دا سن اؤز آتاني

سئوميشسنسه، دينله، ياخشيجا دينله!
:آمان، ائي آللاهيم!  هاملئت 
:اونون بو آلچاق کؤلگه 

قتلييچون انتيقام، انتيقام آل سن!
: قتلييچون؟  هاملئت 

:ان غدار قتلييچون، بلي! کؤلگه 
قتلين هر جوره سي اينصافسيزليقدير...
:سؤيله، داوام ائت کي، آليشسين قانيم،  هاملئت 

خيال سورعتي ايله، من قانادلانيب
انتيقاما گئديم!

:گؤرورم کي، سن کؤلگه 
قيصاصا حاضيرسان. لئتا چايي نين
دورغون سولارينين باتاقليغيندا

مورگوله ين بير اوت اولسايدين بئله،
يئنه قالخمالييدين،  هاملئت، قولاق آس.

بئله سؤيله ييرلر گويا کي، مني
باغدا ياتان زامان ايلان چالميشدير.

دانمارکالي لار بو افسانييله
چوخ آلچاقجاسينا آلداديلميشدير.
سن بيلمه ليسن کي، مهربان اوغلوم،

مني چالان ايلان، سنين آتانين
تاجيني گئيميشدير.

:آه، شوبهه لريم!  هاملئت 
دئمک منيم عميم؟

:بلي، او اؤزو! کؤلگه 
او فساد جؤوهري، آلچاق، زيناکار.
ساختا بير نزاکت، بير حيله ايله او،

منيم چوخ سئوديييم کراليچه ني
چيرکاب ياتاغينا چکيب آپاردي.
 هاملئت دويورسانمي، بو رذالتي؟

گنجليک دؤوروموزدن بير- بيريميزه
سؤز وئريب آند ايچديک سنين آنانلا.

منيم بو موقدس محبتيمي
آتاراق قوشولدو بو خيانته!

لاکين مسئوليت هئچ واخت شهوتين
قوردوغو تورلارا دوشمه دييي تک

شهوت ده، بير ملک قوينوندا، اينان،
دويوب جانا گله جک هر سعادتدن،

قانلي لئش يئمه يه باشلايير آرتيق...
داها واختدير، اسير سحر يئل لري.

من اؤز مکانيما تلسمه لييم.
من ناهاردان سونرا، اؤز عادتيمجه،

باغچادا ياتيرکن، سنين او عمين
ياواشجا گلَرک بو قولاغيما

بير زهر تؤکدو کي، همين بو زهر
بدنده کي قاني ياخيب- يانديرير؛
زهرلي جيوه تک بوتون بدنين

قان دامارلارينا ياييلير تامام.
بو بير زهردير کي، ائله بيل سوده

بير دامجي توند سيرکه قاريشديرميشلار،
سيرکه لي سود کيمي قان دا چورويور.

باخ، منيم باشيما بئله ايش گلدي!
لازار خسته لييي کيمي، منيم ده

بدنيمده اولان بوتون دريني
بو زهر قاپلادي، تامام بورودو...

بلي، اوغلوم  هاملئت! قارداشيم مني
آييردي تاجيمدان، کراليچه مدان،

سئوديييم حياتدان آييردي مني.
من دوعا ائتمه ميش، تؤوبه ائتمه ميش،

دونيوي گوناهلار بوينومدا ايکن،
آتدي بير قيرپيمدا جهننم لره.

دهشتدير، بو دهشت! اگر سن منيم
اوغلومسانسا، ائشيت، بو جينايتين
آل، آل قيصاصيني، مهربان اوغلوم.

قويما. دانمارکا کرال لارينين
ياتاغي يورد اولسون اخلاقسيزليغا
لاکين لکه لمه،  هاملئت، روحونو،

آنانا قصد ائتمه! سنين آنانين

ويجداني، تانرينين گؤندردييي بو
عذاب لار ايچينده چيرپينسين، بوراخ!

الويداع! الويداع! گئديرم، واختدير!
دان يئري آغارير، آچيلير سحر.
آچيلير فلاکت، دهشت سحري!

الويداع! الويداع! مني اونوتما!
(گئدير.)

:آه، گؤي لر! آه، يئرلر!  هاملئت 
جهننمي ده ايندي چاغيريممي؟

ائي قلبيم، دايان،
چيرپينما، صبر ائيله!

ائي آياق لاريم،
دايانين، دايانين، بير تيترميين!-

سني اونوتماقمي؟ زاواللي کؤلگه!
من بوتون حيس لرين ايشاره سيني-

بئينيمدن سيلرم، کيتاب لارداکي
هر سؤزو، صورتي اونودارام، بيل،

اوشاقليقدان بري منيم ياديمدا
نه وارسا هاميسيني آتارام تامام،

بئيين کيتابيما من يالنيز سنين،
امريني يازارام. امين اول بونا.

آه، ائي آلچاق قادين، ائي رذيل عميم!
آه، ايلان گولوشلو آلچاق زيناکار!

بونو يازاجاغام، قلميم هاني؟
بلي، دفترچمه من يازيرام کي:

رذالت و گولوش سيرداش اولارميش.
بلکه هئچ بير يئرده بو اولماسا دا،

يقين کي، تاپيلار دانمارکادا.
(يازير.)

من بونو سنينچين، يازيرام، عمي:

«الويداع، الويداع! مني اونوتما!»
منيم شوعاريمدير ايندي بو سؤزلر،
آند ايچيرم، سني اونوتمارام، يوخ!

هوراسيو و
: (صحنه آرخاسيندان). ائي، پرنس،  هاملئت! مارسئل 

: (صحنه آرخاسيندان). پرنس  هاملئت! مارسئل 
: (صحنه آرخاسيندان). آللاه آمانيندا! هوراسيو 

: اولسون!  هاملئت 
: (صحنه آرخاسيندان). هئ-هئ-هئي، ميلورد! هوراسيو 

:هئ-هئي، بوردايام، گلين، ائي عزيزلريم!  هاملئت 

(هوراسيو و مارسئل گليرلر.)
:هه، نه اولدو، ميلورد؟ مارسئل 

: نه اولدو. پرنس؟ هوراسيو 
:غريبه ايش لر وار!  هاملئت 
: نه ايشدير، پرنس؟ هوراسيو 

:هئچ يئرده، هئچ کسه دئمزسينيز کي؟  هاملئت 
:هئچ کسه، هئچ بير ساز. هوراسيو 

:من ده دئمَرم. مارسئل 
:بو کيمين عاغلينا گله بيلردي...  هاملئت 

آنجاق، آراميزدا!
هوراسيوو

:اينانين، پرنس. مارسئل 
:ائلسه بيلينيز. دانمارکادا  هاملئت 

بير اجلاف واردير کي، رذالتده ده
تايي-برابري اصلا تاپيلماز...

:بير بونو دئمکچين مزاردان قالخيب، هوراسيو 
گؤزه گؤرونمه يين نه معناسي وار؟
:ائله دير... گلينيز چوخ دانيشمادان،  هاملئت 

بو ايشي بيتيرک. بير- بيريميزه

ال وئريب آيريلاق. هر کس ايشينه!
دونيادا هر کسين بير آرزوسو وار.
منيم ده ايشيم وار؛ داها دوغروسو،

هئچ بير ايشيم يوخدور، من بير زاواللي
ميسکينم کي، ايشيم بير عيبادتدير.
:دالبادال دئييلن بو سؤزلر، ميلورد، هوراسيو 

اويمور بير-بيرينه، رابيطه سيزدير.
:سيزه توخوندومو؟ عوذر ايسته ييرم.  هاملئت 

: بوردا بير جينايت يوخدور کي، پرنس. هوراسيو 
:يوخ، يوخ. جينايت وار، لاپ آچيق-آشکار!  هاملئت 

آند اولسون پاتريکه واردير، هوراسيو.
آنجاق من... من سيزه دئمه لييم کي،

او کؤلگه معتبر، چوخ معتبردير.
بو سيرري اؤيرنمک هوسينيزي

بير آزجا ساخلايين. اينديسه، دوستلار،
ائي مکتب و قيلينج يولداش لاريم، من

سيزدن بير توقع ائيله يه جييم.
:بويورونوز، پرنس. هوراسيو 

:بو احوالاتي  هاملئت 
هئچ يئرده، هئچ کسه سؤيله مه يينيز!

هوراسيو و
:سؤيله مريک، پرنس. مارسئل 

:اوندا آند ايچين!  هاملئت 
هوراسيو و

:پرنس، آند ايچيريک ناموسوموزا! مارسئل 
:يوخ، يوخ، قيلينجيما آند ايچين منيم.  هاملئت 

: پرنس، بيز آند ايچديک. مارسئل 
:يوخ، يوخ، قيلينجيما آند ايچين منيم.  هاملئت 

: (صحنه آلتيندان) آند ايچين، آند ايچين! کؤلگه 
:زاواللي قوجا.  هاملئت 

سن ده شريکسنمي من دئينلره؟
اونون دئديييني ائشيتدينيزمي؟

بويورون، آند ايچين!
:نئجه آند ايچک؟ هوراسيو 

:آند ايچين کي، بونو هئچ واخت، هئچ کيمه  هاملئت 
آچيب دئمزسينيز. ال لر قيلينجا!

: (صحنه آلتيندان)آند ايچين! کؤلگه 
: گلين چکيلک.  هاملئت 

بو قيلينجا قويوب ال لرينيزي،
دئيين، گؤردويونوز بو احوالاتي

هئچ يئرده، هئچ کيمه سؤيله مزسينيز.
ال لر قيلينجيما!

: (صحنه آلتيندان)آند ايچين! کؤلگه 
:آه، سن،  هاملئت 

يئر آلتيندا گزن يازيق کؤسته بک!
هر يئرده، هر زامان سن حاضيرسان کي!

گلين، يئريميزي دَييشديرک، تئز
: بو نه معجزه دير، آمان، ايلاهي! هوراسيو 

:سيز بونو دوغرودان معجزه سايين.  هاملئت 
هوراسيو، دونيادا سيرلر وار کي،

اونو فلسفه ميز قاورايا بيلمير.
آنجاق ايشه کئچک. بير ده آند ايچين،
آند ايچين، سؤز وئرين کي، من اؤزومو

ياخين گله جکده نئجه آپارسام،
مختليف جيلدلره کيرسم... سيز بونو

هاميدان، هر زامان گيزله يرسينيز.
ال لرينيزي بئله چارپازلاياراق،

باشينيزي بئله ييرغالاياراق،
«بلي، بيز بير زامان...» «دئيه بيلرديک...»،

«آچيغيني دئسک...» «بيليرسينيزمي...»

کيمي سؤزلري هئچ دانيشمازسينيز.
منيم سيرلريمين سببيني سيز، هئچ يئرده،

هئچ زامان سؤيله مه مَيه
آند ايچسه نيز،-آللاه سيزه يار اولار!

: (صحنه آلتيندان)آند ايچين! کؤلگه 
:ساکيت اول، ائي عوصيانکار روح!  هاملئت 
اينديسه، من، دوستلار، محبتيمله

اؤزومو سيزلره تسليم ائديرم.
آللاه کؤمک اولسا،  هاملئت کيمي بير

بدبخت و زاواللي اؤز دوستلوغونو
سيزه هر بير زامان ايثبات ائيله ير.

ال لر دوداق لارا! خاطيرلاديرام.
هاميميز بير يئرده، بير يئرده گئدک!
گون لرين کَلفي قوپموش يئر-يئردن.
بونلاري نه ساياق بيرلشديريم من!

گلين بيرگه گئدک.
(گئديرلر)

ايکينجي پرده
بيرينجي صحنه

ائلسينور. پولوني نين ائوينده اوتاق.
(پولوني و رئينالدو گليرلر.)

: بو پول، بو دا مکتوب. آلين رئينالدو. پولوني 
: چاتديرارام، ميلورد. رئينالدو 

:سيز اونون ايله پولوني 
گؤروشمه دن اوّل، اونون اؤزونو،
نئجه آپارديغيني اؤيرنسه يدينيز،

هئچ ده پيس اولمازدي...
: بونو من اؤزوم رئينالدو 

بيلمک ايسته ييرم، اينانين، ميلورد.
: چوخ گؤزل! آفرين. آفرين سيزه! پولوني 

دوستوم، سيز اوولجه پاريس شهرينده
ياشايان بيزيم بو دانييالي لاردان

صؤحبت سالين. گؤرون، اونلار کيمينله
دوستلوق ائله ييرلر، هاردا، کيمينله
و هانسي پول لارلا گون کئچيريرلر.

اگر دئسه لر کي، اونلار اوغلومو
تانيييرلار، اوندا بير آل ديل ايله

دوز هجوما کئچين. مثلن، او واخت
کؤهنه تانيش کيمي بئله دئيين کي:

«اونون دوست لاريني تانيييرديم من.
آتاسييلا هردن گؤروشموشم، هه؛

بير آز تانيييرام من اؤزونو ده».
باشا دوشدونوزمو؟

: البته، ميلورد. رئينالدو 
:بلي: «اؤزويله ده تانيشام بير آز،- پولوني 

آنجاق، تئز دئيين کي،-آز تانيييرام.

يئنه ده، اوولکي او دجلديرسه،
بئله... فيلان... فيلان...» اؤلولر حاقدا
سؤيلنن بؤهتاندان چوخلو ياغديرين.
لاکين ائله سؤزلر ايشله دين کي، سيز

اونون ناموسونا خلل گلمه سين.
قاينار جاوانليغا و آزادليغا

يولداش اولان مين جور دجلليک لردن
کؤنلونوز نه قدر ايسته يير، دئيين.

: مثلن، قوماردان... رئينالدو 
:البته، دئيين. پولوني 

سؤيوشدن، دؤيوشدن، دالاشمالاردان،
عياشليقدان... بئله شئي لردن دئيين.

: بو، اينسانا لکه گتيرر، ميلورد. رئينالدو 
:نه اوچون؟ عزيزيم، بيلين کي، هر شئي پولوني 

اونو دئمه ييندن آسيليدير، هه...
البته، سيز اونا چوخ دا، لاپ آغير

ايتهام وورمايين. آغ ائلمه يين.
نه اوچون؟ عکسينه، سيز سؤزونوزو

بئله گتيرين کي، گويا کي، بونلار
اونون گنج قانينين قايناماسيندان،

جاوانليقدان دوغان عمل لردير کي،
هر زامان هامييا بو باغيشلانار.

: جسارت ائديرم... رئينالدو 
:بونلارين نه يه پولوني 

گرک اولدوغونو سوروشورسونوز؟
: بلي، ميلورد، بونلار نه يه گرکدير؟ رئينالدو 

:قولاق آس، سؤيله ييم. فيکريم بئله دير: پولوني 
دوز هدفه وورور بئله سوال لار.

ايش واختي پال-پالتار چيرکه باتان تک،
اگر سيز اوغلوما آزجا، کناردان

بير لکه آتسانيز، او زامان سيزين
صؤحبت ائتدييينيز همين شخص، درحال

سؤزونوزو کسيب، دئيه جکدير کي،
«سئر»، يا دا کي، «دوستوم» و ياخود «جناب»،

بو، اونون اؤزونون تربيه سيندن
آسيليدير...

: بلي، تامام دوغرودور. رئينالدو 
ياديمدان  تامام  دئيه جکديم...  نه  هه...   ... دقيقه  او  لاپ  زامان،  او  ائله  باخ،   : پولوني 
دئمک  نه  من  کــي...  اولسون  آند  ــالارا  دوع اوخونان  کيلسه ده  چيخدي، 

ايسته ييرديم؟ سؤزوم هارادا قالدي؟
: «سؤزونوزو کسيب دئيه جکدير کي...» رئينالدو 

: کسه جک! کسه جک! هه کسه جکدير. پولوني 
دئيه جکدير کي: «هه!.. همين او گنجي،

يا دونن، يا دا کي يوخ، سراغاگون
فيلانکسله فيلان يئرده گؤرموشم.

توپ-توپ اويناديلار... سونرا دا مؤحکم
شرابدان ايچه رک لاپ لول اولدولار.

آخيري داوايلا قورتاردي». ياخود:
«اونون چوخ اخلاقسيز بير ائوه گئديب

اوردا... ائتديييني اؤزوم گؤرموشم».
باشا دوشدونوزمو؟ اورادا، يالان
قارماغي آتاراق، موطلق و موطلق

حقيقت باليغي توتماليسينيز.
بلي، بيز بئله ييک-عاقيل آدام لار،
اوزاقدان، کناردان، اَيري يول لاردان
کئچرک، گئنيش بير يولا چيخيريق.
مصلحت گؤرورم: منيم اوغلوملا

باخ، بو واسيطه ني ايشه سالين سيز.
باشا دوشدونوزمو؟ هه، آيدينديرمي؟

: بلي، ميلورد. رئينالدو 

: گئدين، سالامات گلين. پولوني 
: ساغليقلا قالينيز محترم، ميلورد. رئينالدو 

: قوي حيس ائتمه سين کي، اونون آردينجا پولوني 
دوشرک گودورلر.

: آيديندير، ميلورد. رئينالدو 
:گئدين، ياخشي يول. پولوني 

(رئينالدو، گئدير. اوفئليا گلير.)
هه، اوفئليا! نه وار؟
:آللاه، سن ساخلا! اوفئليا 

قورخودان اؤزومو لاپ ايتيرميشم.
:نييه کي؟ قوي آللاه کؤمه يين اولسون! پولوني 
:من ائوده اوتوروب تيکيش تيکيرديم، اوفئليا 
بيردن پرنس  هاملئت گيردي ايچه ري،

باش-آچيق، کؤينه يي ياري جيريلميش.
جورابي دولاشير آياق لارينا،

اوستو باشدان- باشا تامام لکه لي،
ديزلري تيتره يير شيققيلداياراق؛
ائله بيل بو ساعات او جهننمدن

گلرک، دهشت لر دئمک ايسته يير.
:بلکه او، عشقدن دلي اولموشدور؟ پولوني 
:بيلميرم. قورخورام کي، ائله اولا. اوفئليا 

:بس او نه دئييردي؟ پولوني 
:منيم اليمي اوفئليا 

سيخاراق، بير آدديم گئري چکيلدي.
اليني گؤزلري اوزرينده، باخ،

بئلجه توتاراق، بير رسام کيمي
درين باخيش لارلا اوزومه باخدي.

بيردن، ال لريني او ساللاياراق،
اييليب اوچ دفعه تعظيم ائيله دي.

سونرا اوريي نين درينليييندن

او بير آه چکدي کي، ائله بيل، بو آه
اونون آخيرينجي، سون نفسييدي.
دهشتلي گؤزلرله منه باخاراق،
نهايت اليمي بوراخدي، گئتدي.

گئديردي، اؤنونه باخماياراق هئچ،
قاپيدان چيخارکن، او بير ده دؤنوب

گئرييه بويلاندي... او، گؤزلريني
بؤيوک بير حئيرتله منه ديکميشدي.

:کرالين يانينا گئدک منيمله. پولوني 
بو، عشقين-سئوگي نين دليلييي نين

آتشيدير، بلي. بئله لري نين،
قيزيم، هر قراري چوخ يامان اولور.

گؤي لرين آلتيندا بيز اينسان لارا
حؤکم ائدن احتيراس بئله دير، بلي!

تأسوف! تأسوف! بلکه اونونلا
سن چوخ قابا رفتار ائله ميسن، هه؟
:خئير، امرينيزه ايطاعت ائديب، اوفئليا 
نه اونو، نه اونون مکتوب لاريني

قبول ائيله ميرم من خئيلي واختدير.
:باخ، ائله بونونچون عاغلي چاشميشدير! پولوني 

قيزيشيب من اونو چوخ يامانلاديم.
ائله بيلديم،  هاملئت يونگول آدامدير.

بير آللاه بيلير کي، هر قايغيسيزليق
گنج لرين بلاسي اولدوغو کيمي،

هر زامان، هر کسه قايغي چکمک ده
بيز تک قوجالارا بلادير، بلا.

هاميسيني کرالا گئدک، سؤيله يک.
اوتاناراق سوسماق، بعضي ايش لرده

آچيق اعتيرافدان چوخ قورخولودور.
گئدک. هاميسيني دئيک کرالا.

ايکينجي صحنه
يئنه اورادا. قصرده اوتاق.

(کرال، کراليچه، روزئنکرانتس، قيلدئنستئرن و ميت گليرلر.)

:سالام، روزئنکرانتس و قيلدئنستئرن! کرال 
سيزي گؤرمه يي چوخ آرزولاييرديم،

بير ده کي، بير ايشچون چاغيرتديم بورا.
يقين کي، اؤزونوز ائشيتميشسينيز،

بيزيم پرنس  هاملئت نئجه دَييشميش.
خاريجن، داخيلن  هاملئت او قدر
دييشميش کي، بونو دئيه بيلميرم.
باشا دوشمورم کي، او، آتاسينين
اؤلوموندن باشقا هانسي سببدن

بئله شاشيرميشدير؟ هر ايکينيزدن
ريجا ائيله ييرم، سيز کي،  هاملئتله

اوشاقليقدان بئله دوست اولموشسونوز،-
بيزه قوربان وئرين اؤز واختينيزي،

اونو  هاملئت ايله کئچيرين، گلين.
پرنسين غميني داغيدين، بير آز،
اونو دا آلين سيز اؤز جرگنيزه.
گؤرون بو دردينين سببي ندير؟

گؤرون بو خسته لييين درماني وارمي؟
:جنابلار، او سيزي تئز-تئز ياد ائدير، کراليچه 
اونون، سيزين قدر سئودييي بير دوست

من کي، تانيميرام دونيادا اصلا!
اگر، لوطف ائيله ييب، بوردا قالسانيز
و اؤز واختينيزي بو مقصد اوچون

سيز صرف ائيله سه نيز، بيلين، لوطفونوز
موکافاتلاناجاق کرالجاسينا!

: سيزين حاقينيز وار اعلا حضرت لر، روزئنکرانتس 

بيزدن ريجا دئييل، امر ائيله مه يه!
: ايطاعت ائديريک جان- باشلا سيزه، قيلدئنستئرن 

سيزين قدم لره باش ائنديره رک،
گؤزله ييريک سيزين هر امرينيزي!

: احسن، روزئنکرانتس و قيلدئنستئرن! کرال 
:احسن. روزئنکرانتس و قيلدئنستئرن! کراليچه 

بويورون، اوغلومون يانينا گئدين.
يامان دَييشميشدير اونون احوالي. 

هملئتين يانينا، دئيين بونلاري
درحال آپارسينلار.

: آللاه ائيله سين کي، بو گليشيميز قيلدئنستئرن 
اونا شفا وئرسين!

:آللاه ائله سين! کراليچه 

(روزئنکرانتس، قيلدئنستئرن و ميتدن بعضي لري گئدير. پولوني گلير.)

:حؤکمدار، نوروئژه گئدن ائلچي لر پولوني 
قاييديب گلميشلر سارايينيزا.

:هر زامان، هر يئرده عزيز پولوني، کرال 
باباسي اولموشسان خوش خبرلرين.

:اولموشام، دئييلمي، شانلي حؤکمدار؟ پولوني 
هر زامان بئله ده من قالاجاغام.

آللاهين اؤنونده من اؤز روحومو
صاف ساخلاديغيم تک، قارشينيزدا دا،

بورجومو ناموسلا اؤديه جَيم.
ايندي گؤرون سيزه نه دئيه جَيم.
يا منيم بو بئينيم اوو تولاسينين

بئينيندن ده پيسدير، يا دا دئيه سن
 هاملئتين غريبه سرسملييي نين

سيرريني بيلميشم.

:هه، هه، اوزاتما! کرال 
اورييم صبر ائتمير، تئز سؤيله گؤرک.

:اوّل قبول ائدين سيز سفيرلري. پولوني 
سونرا منيم سيرريم بير مزه اولسون.
:لوطف ائيله، اونلاري ايچري گتير. کرال 

(پولوني گئدير.)
پولوني دئيير کي، او، گئرترودا،

 هاملئتين غريبه دليلييي نين
سيرريني تاپميشدير.

:اونون سببي کراليچه 
بيرجه دير؛ کرالين اؤلومو، بير ده
بيزيم بو تئزليکله ائولنمه ييميز...

:هاميسيني بيلريک، بيلريک ايندي. کرال 
(پولوني وولتيماند و کورنئلي ايله قاييدير)
سالام سيزه، دوستلار! وولتيماند، دئيين،

نوروئژ کرالي نين-او دوستوموزون احوالي نئجه دير؟
: تشککورو وار. سيزه ده سعادت آرزولايير او. وولتيماند 

عسگر ييغيلماسي دايانديريلدي.
کرال ايندييه دک ائله بيليب کي،

پولشا عليهينه ييغيلير قوشون.
قارداشي اوغلونون حيله لري ايله
آلداديلديغيني بيلن تک، کرال
امرله چاغيريب فورتينبراسي،

اونا بير ياخشيجا تنبيه ائيله دي.
آند ايچيب سؤز وئردي فورتينبراس کي،

سيلاح قالديرماسين هئچ سيزه قارشي.
بو سؤزدن شادلاندي ايختيار کرال

و امر ائيله دي کي، ييغيلميش عسگر
پولشانين اوستونه هجوما کئچسين،
بودور، بو مکتوبدا ريجا ائدير کي،

(کاغيذي کرالا وئرير.)
ايذن وئره يدينيز سيزين اؤلکه دن

اونون قوشون لاري گليب کئچسينلر.
سيزين اؤلکه نيزه توخونماماغا

سؤز وئريب، آند ايچير ايختيار کرال.
:ايشين گئديشيندن چوخ راضيييق بيز. کرال 

بونو باشقا بير واخت درين ديقتله
اوخويوب ياخشيجا جاواب وئرريک.

تشککور ائديريک زحمتينيزه!
گئدين، راحاتلانين... آخشام بويورون

بيزيم ضييافته تشريف گتيرين.
گؤروشه نه قدر. گئدين، دينجه لين.

(وولتيماند و کورنئلي گئديرلر.)
:دئمه لي، بيتيرديک، پولوني 
عزيز حؤکمدارلار،
پادشاهين، پادشاه،

نؤکرين بير نؤکر، واختين دا بير واخت،
گوندوزون بير گوندوز، گئجه نين گئجه

اولدوغونو ايثبات ائله مک اؤزو
گئجه لي- گوندوزلو واخت ايتيرمکدير.

موختصر دانيشماق عاغلين روحوسا،
سؤزو چوخ اوزاتماق بدندير، رنگدير.

قيسا دئيه جه يم. پرنس  هاملئتين
باشي خاراب اولوب. باشي دئييرم!
باشي خاراب اولان دلي دئمکدير.

بو هله بير يانا.
:موختصر ائيله! کراليچه 

:موختصر دئييرم، منيم خانيميم. پولوني 
اونون دليلييي بير حقيقتدير.

حقيقتدير بلي. چوخ-چوخ تأسوف!

چوخ-چوخ تأسوف کي، بو حقيقتدير.
بو آخماق سؤز اولدو. هاميسي بيردير.

موختصر دئييرم. لاپ عيباره سيز.
توتاق کي، او، دلي اولموشدور، بلي.

ايندي دليلييين سببيني بيز
تاپماليييق، بلي... چونکي دليليک

اؤز سببينه گؤره سيردير، بلي.
آختارماق و تاپماق، بو-بيزيم اوچون

بؤيوک احتيياجدير. بوندان نه چيخير؟
منيم بير قيزيم وار. چونکي همين قيز

منيمکيدير، بلي. منيم او قيزيم
ايطاعت ائدرک قيزليق بورجونا،
بونو منه وئردي. ايندي دينله يين،
نتيجه چيخارين. من اوخويورام،

اوفئليايا».  سئويملي  ايلاهه سينه،  قلبيمين  تانريسينا،  (اوخويور)« روحومون 
دينله يين:  گئريسيني  ــؤزدور.  س کؤهنه لميش  ايفاده دير،  پيس  «سئويملي» 

(اوخويور) «اونون او فوسونکار، آغ سينه سينه...» و سايره و سايره...
:اونا بو سؤزلري  هاملئت  مي يازير؟ کراليچه 

:آزجا صبر ائدين، منيم خانيميم، هاميسيني اوخويوم من بيرجه- بيرجه. پولوني 
(اوخويور)« گوندوزلرين ايشيغينا اينانما،

اولدوزا باخ. گل اينانما، سن، آمما.
اينانما کي، دونيادا وار حقيقت،
لاکين سنه قلبيمده وار محبت.

ايله  قافيه  درديمي  گلمير.  اليمدن  منيم  يازماق  شعر  اوفئليا،  عزيزيم  آه، 
سؤيله مک منيم ايشيم دئييلدير. آنجاق منيم عزيزيم، سني مؤحکم سئوديييمه 

اينان. الويداع. قلبي دؤيوندوکجه، سون نفسه قدر سنين اولان  هاملئت» .
ائولادليق بورجونا ايطاعت ائديب،
قيزيم منه وئردي باخ، بو مکتوبو.
بير ده کي، علاوه ائيله دي کي، او،

پرنس  هاملئت اونا هارادا و نه واخت

عشق اعلان ائتميشدير.
:بس او،  هاملئتين کرال 

نئجه قارشيلاميش محبتيني؟
:بس منيم حاققيمدا فيکرينيز نه دير؟ پولوني 

:ناموس و دوزلويه نومونه سينيز. کرال 
:سيزين اعتيباري من دوغرولدارام. پولوني 

سيز منيم باره مده نه دئيردينيز،-
من بو احتيراسي لاپ اووليندن،
گؤررکن،-اعتيراف ائيله ييرم کي،

من بونو قيزيمدان اوول گؤرموشم،-
ائي بؤيوک حؤکمدار، حؤکمدار خانيم،

سيز منيم باره مده نه دئيردينيز،
من بو احتيراسا، اعتيناسيزليغا

باخاراق سوسسايديم،-نه دئيردينيز؟
يوخ، دوزو- دوزونه، من اؤز قيزيما

دئديم کي: «لورد  هاملئت پرنسدير، پرنس
او سنه تاي دئييل. بو، اولا بيلمز».
قيزيما دئديم کي، اونون عشقيندن

کناردا دايانيب، هديه سيني
گئرييه قايتارسين. بوندان نه چيخدي؟
بلي، او چيخدي کي، موختصر دئييم،

عشقي رد اولوندو پرنس  هاملئتين.
بوندان درده دوشدو، ايشتاهي قاچدي،
قوووتي توکندي، يونگول خسته ليک
سونرا آغيرلاشدي، اينديسه باخين،
دليليک ائيله يير، اصيل دليليک،

بونونلا هاميني کدرلنديرير.
:سيز نه دئييرسينيز؟ کرال 

:بو اولا بيلر. کراليچه 
:بير ميثال گؤسترين، ميثال گؤسترين! پولوني 

منيم «باخ، بئله دير» دئديييم بير ايش
سونرادان دَييشيب باشقا جور اولسون.

:ياديما گلمير. کرال 
:دوز دئميرمسه،- پولوني 

(باشيني و چييينلريني گؤستره رک)
من بونون بورادان کسيلمه سينه
راضيليق وئررم. اگر بير ايشين

ايزينه دوشدومسه، يئر آلتيندا دا
اصيل حقيقتي تاپارام، بلي!

:بو ايشي بس نئجه يوخلاياق، نئجه؟ کرال 
:چوخ آسان. بو گئنيش گالئريادا پولوني 

 هاملئت ساعاتلارلا گزيب فيکر ائدير.
:دوغرودور. کراليچه 

:او، بورادا گزيشن زامان پولوني 
گؤندررم قيزيمي اونون يانينا.

بيزسه، هر ايکيميز پرده داليندا
دايانيب، اونلارا قولاق آساريق.

پرنس  هاملئت اونو سئوميرسه اگر،
اگر خسته لييي سئوگي دئييلسه،
بير عيان دئييلم من بوندان بئله،

کاروانساراچييام، کاروانساراچي!
:دوغرودور، دوغرودور، گودک اونلاري. کرال 

:اودور، الده کيتاب، گلير زاواللي. کراليچه 
:گئدين هر ايکينيز، تئز اولون گئدين. پولوني 

من اونا ياناشيب ايشه باشلاييم.
(کرال، کراليچه و اعيان لار گئديرلر.  هاملئت کيتاب اوخويا-اوخويا گلير.)

: منيم آميريم  هاملئتين کئفي نئجه دير؟ پولوني 
: ياخشيدير، شوکور آللاها.  هاملئت 

: سيز مني تانيميرسينيزمي، ميلورد؟ پولوني 
: چوخ گؤزل تانيييرام. سيز باليقچيسينيز.  هاملئت 

: خئير، نه دئييرسينيز، ميلورد! پولوني 
: اوندا باليقچي کيمي ناموسلو اولسايدينيز، پيس اولمازدي.  هاملئت 

: ناموسلومو، پرنس؟ پولوني 
: بلي، سئر. چونکي بيزيم زمانه ده ناموسلو اولماق اون مين نفردن سئچيلمک   هاملئت 

دئمکدير.
: بو بير حقيقتدير، پرنس. پولوني 

قورتلار  عوفونتلي  بدنينده  کؤپه يين  گَبَرميش  بئله،  تانري  بير  کيمي  گونش   :  هاملئت 
تؤره ديرسه ... سيزين قيزينيز وارمي؟

: واردير، پرنس. پولوني 
: اونو گونشدن قورويون، دوست، گؤزدن قويمايين.  هاملئت 

گتيريب  آخيريني  باشلاييرسا،  هــاردان  دئيه سن؟  نه  بونا  ايندي  (کنارا).   : پولوني 
قيزيما چيخاردير. آمما اول مني تانيمادي. باليقچييام دئدي. اصلينه باخسان، 
بونون  لاپ  چکيب...  جفالار  چوخ  اليندن  عشق  باشيم  ده  منيم  جاوانليقدا 

کيمي. قوي بير ده دانيشديريم.- نه اوخويورسونوز، پرنس؟
: سؤزلر، سؤزلر، سؤزلر...  هاملئت 

: نه اولموشدور کي، پرنس؟ پولوني 
: کيمله- کيمين آراسيندا؟  هاملئت 

: يعني دئمک ايسته ييرم کي، او کيتابدا نه يازيليب، پرنس؟ پولوني 
: بؤهتان. حياسيز هجوباز ايديعا ائدير کي، قوجالارين ساققالي آغ اولور، اوزلري   هاملئت 
قيريشير، گؤزلريندن ياپيشقان کيمي بير مايع آخير، باش لاري دا آياق لاري کيمي 
لاخلايير. من بونلارين هاميسينا ممنونيتله اينانيرام، سئر، لاکين بونلاري نشر 
ائتمه يي حياسيزليق حساب ائديرم. چونکي سيز ده، مؤحترم جناب، خرچنگ لر 
کيمي ايره لي دئييل، گئرييه سورونسه نيز، بير زامان گلر کي، منيم تک قوجالار، 

الدن دوشرسينيز...
: (کنارا). بو سؤزلر دليليکديرسه ده، هر حالدا بير آرديجيلليق وار. بورايا هر  پولوني 

طرفدن يئل وورور، پرنس، بير کنارا چکيلسک ياخشي اولمازمي؟
: هارايا؟ قبره مي؟  هاملئت 

ائله  بعضاً  جــاواب لاري  (کنارا.)  يوخدور.  اوياناسي  اونــدان  دا  ــرودان  دوغ  : پولوني 
سرراست اولور کي! دلي لر هردن ائله جاواب لار وئريرلر کي، عاغيللي لارين هئچ 
خيالينا دا گلمز. آنجاق تئز گئديب فيکيرلشمک لازيمدير کي، بونو قيزيملا نه 

تَهَر گؤروشدوروم.-محترم پرنس، ريجا ائديرم، ايذن وئرين من گئديم.
: ممنونييتله. ائله بير شئييم يوخدور کي، سيزه وئره بيليم، سئر. وئره بيله جه ييم   هاملئت 

اؤز حياتيم، اؤز حياتيم اؤز حياتيمدير...
: آرزو ائديرم کي، ساغ اولاسينيز پرنس. پولوني 

: آخ، بو دؤزولمز، آخماق قوجالار...  هاملئت 
(روزئنکرانتس و قيلدئنستئرن گليرلر.)

: سيزه پرنس  هاملئت مي گرکدير؟ بودور، اؤزو بوردادير. پولوني 
:(پولونييه). تشککور ائديرم، سئر. روزئنکرانتس 

(پولوني گئدير)
: مؤحترم پرنس! قيلدئنستئرن 

: عزيز پرنس! روزئنکرانتس 
: باه! سئويملي دوستلار! قيلدئنستئرن! روزئنکرانتس! نئجه سينيز؟  هاملئت 

ائله ييک،  ده  بيز  نئجه ديرسه،  ائــولادي  بير  هر  تورپاغين  روزئنکرانتس. 
پرنس.

فورتونا  دئييلدير.  آرتيق  حدديندن  خوشبختليييميز  بيزيم  خوشبختليکدن،   : قيلدئنستئرن 
بيزي

ال لري اوستونده گزديرمير هر آن.
: آياق آلتينا دا آتماز هر حالدا  هاملئت 

: نه اوندانيق، نه ده بوندان، پرنس. روزئنکرانتس 
ناز-نعمت لرينين  بويوندا،  کمري  اونون  سيز  دئمک،  گؤزل.  چوخ  اولار،  نه   :  هاملئت 

مرکزينده گزيشيرسينيز...
: سؤزون دوزو، بيز اونون دايمي موشتريلريييک، پرنس... قيلدئنستئرن 

بير  ساتقين  و  اخلاقسيز  فورتونا  کي،  اونوتمايين  لاکين  يئرلرينين...  گيزلين   :  هاملئت 
قاديندير. يئني بير خبر وارمي؟

علامت لري  ويجدان  دونيادا  کي،  وار  او  بيرجه  پرنس.  شئي،  بير  هئچ   : روزئنکرانتس 
گؤرونمه يه باشلايير.

يالاندير،  معلوماتينيز  سيزين  آما  ياخينلاشير.  آخيري  دونيانين  دئمک،   :  هاملئت 
نييه  فورتوناني  سيز  گؤرک،  دئيين  بير  دانيشاق.  اطرافلي  گلين،  دوستلار. 

غضبلنديريردينيز کي، سيزي بورايا، حبسخانايا گؤندردي؟
: حبسخانايامي، پرنس؟ قيلدئنستئرن 

: البته. آخي دانمارکا حبسخانادير.  هاملئت 
: اوندا، دئمه لي، بوتون دونيا حبسخانادير. روزئنکرانتس 

بير  نومونوي  اولان  لري  حجره  تنها  زيرزميلري،  زيندان لاري،  مختليف  بلي.   :  هاملئت 
حبسخانا! دانمارکا ايسه، بو حبسخانانين ان اييرنج بير گوشه سيدير.

: بيز بو فيکره شريک دئييليک، پرنس. روزئنکرانتس 
اؤز-اؤزلويونده  چونکي  دئييل،  حبسخانا  اوچون  سيزين  دونيا  دئمک،   :  هاملئت 
وئرديييميز  اونلارا  بيزيم  شئي  هر  اولمورلار،  پيس  ده  نه  ياخشي،  نه  اشيالار 

قييمتدن آسيليدير. منيم اوچونسه او حبسخانادير.
سيزين  تکبرونوزدور.  سيزين  گؤسترن  کيمي  حبسخانا  سيزه  دونياني   : روزئنکرانتس 

ايستک لرينيز قارشيسيندا دونيا چوخ داردير.
: آمان آللاه! مني بير قوز قابيغينا سالسايديلار بئله، اؤزومو ابدييتين حؤکمداري   هاملئت 

سانارديم. اگر، منيم بو سرسم يوخولاريم اولماسايدي!
: بو يوخولار سيزين تکببورونوزدور. شؤهرت  پرست و مغرور آدام لار اصلي  قيلدئنستئرن 
گومان لارلا  بو  و  اولماق  بدگومان  اؤزوندن  ياشاييرلار.  خيال لارلا  اولمايان 
نين  اويدورمالاري  اؤز  آدام لار  بئله  قيداسيدير.  آدام لارين  تکببورلو  ياشاماق 

انعيکاسي، اؤز يوخولاري نين کؤلگه لريديرلر.
: لاکين يوخو، اؤز-اؤزلويونده بير کؤلگه دير.  هاملئت 

خيال لاردا  اولمايان  اساسي  اؤزونوزو  سيز  بئله ليکله،  بوندادير.  ده  ايش  ائله   : روزئنکرانتس 
کؤلگه نين  او،  دئييلدير،  بئله  کؤلگه سي  اشيانين  حتّی  يوخو،  گؤرورسونوز. 

کؤلگه سيدير.
: دئمک، بيزده حقيقي وارليق ديلنچي لردير، حدسيز درجه ده شيشيرديلميش   هاملئت 
علامه ليک  بــورادا  آغــالار،  ياخشي،  کؤلگه لريدير؟  اونلارين  کرال لارسا، 
کي،  ايچيرم  آند  اولمازديمي؟  ياخشي  داها  يديک،  گئتسه  سارايا  ائتمکدنسه، 

منيم بو ساعات بئينيم باش آياق وورور.
روزئنکرانتس 

و قيلدئنستئرن:   بيز سيزي ايزله مَيه حاضيريق، پرنس.
ايزله ييرلر…  برک  چوخ  مني  زامان لار  سون  خيدمتچي لريم  منيم  ائله مي؟   :  هاملئت 

لاکين، ايندي آچيق اورکله دئيين: سيز ائلسينورا نه اوچون گلميشدينيز؟
: بيز يالنيز سيزه قوناق گلميشيک، پرنس. روزئنکرانتس 

يئنه  من  لاکين  آغــالار.  يوخسولدور،  کيمي  اؤزوم  ده  تشککوروم  منيم   :  هاملئت 

سيزين  ده  اؤزو  تشککورون  يوخسول  بو  آنجاق  ائديرم.  تشککور  سيزه  ده 
اؤزونوزمو  گؤندرميشلر؟  مقصدله مي  بير  سيزي  چوخدور!  چوخ-  اوچون 

گلميشسينيز؟ اؤز خوشونوزلامي؟ ريجا ائديرم، ويجدانلا دئيين، هه؟ نئجه؟
: بيز سيزه نه دئيَک، پرنس؟ قيلدئنستئرن 

سيزين  من  گؤندرميشلر.  بورايا  سيزي  ايستَسه نيز!  نه  هر  باشقا  حقيقتدن   :  هاملئت 
گؤزلرينيزده اعتيراف اوخويورام، سيزين تمکينينيز گؤزلرينيزده کي اعتيرافي 
کراليچه  و  کرال  لوطفکار  بورايا  سيزي  بيليرم،  من  عاجيزدير.  کؤلگه لمکدن 

گؤندرميشلر.
: هانسي مقصدله، پرنس؟ روزئنکرانتس 

کي  گنجليکده  بيزيم  وئريرم  آند  سيزي  بيلرسينيز.  ياخشي  داها  سيز  بونو   :  هاملئت 
دوستلوغوموزا، محبته، اينانديغيميز هر بير شئيه آند وئريرم، دوزو دوزونه! 

سيزي بورايا گؤندرميشلر، يا يوخ؟
:(قيلدئنستئرنه). بو سؤزه نه دئيه سن؟ روزئنکرانتس 

: (کنارا). دوز هدفه وورموشام… مني سئويرسينيزسه، حقيقتي گيزلتمه يين.  هاملئت 
: پرنس، بيزي سيزين يانينيزا قصدن گؤندرميشلر. قيلدئنستئرن 

کيمي  خبرچي  سيز  بئله ليکله،  دئيه بيلرم.  سيزه  اؤزوم  من  بونو  اوچون؟  نه   :  هاملئت 
بير  هئچ  صداقتينيزه  سيرلرينه  کراليچه نين  و  کرال  سيزين،  و  وئريلمز  قلمه 
و  شادليغيمدان  ندن،-اؤز  بيلميرم  ده  اؤزوم  من  زامان لاردا  سون  گلمز.  خلل 
گونده ليک ايش لريمدن آيريلديم. اورييم ائله سيخيلدي، ائله سيخيلدي کي، بو 
دونيا ائوي، بو گولوستان کايينات منه چيلپاق بير قايا، گؤي لرين گؤز ايشله مز 
طرفه  هر  ايسه،  سمالار  مقدس  پارلايان  قيغيلجيم لارلا  قيزيل  بو  چاديري، 
معجزه سي،  طبيعتين  اينسان!  گؤروندو.  کيمي  بوخارلار  فلاکتلي  يايان  عفونت 
دوزگون  انداملي،  متناسيب  قابيلييتلي،  سونسوز  دوشونجه لي،  خاه  خئير- 
اينسان!  بنزه ين  آللاها  ايله  کامالي  ملک لره،  ايله  حرکتي  اينسان!  داورانيشلي 
کائيناتين ياراشيغي، بوتون جانلي وارليغين تاجي اولان اينسان!.. منيم نظريمده 
بير اوووج تورپاقدان باشقا هئچ بير شئي دئييلدير. اينسان لار منه خوش گلمير. 
کيشي لر ده، قادينلار دا منيم کؤنلومو آچمير. تبسومونوزدن گؤرورم کي، منه 

اينانميرسينيز، اينانين!..
: سيزه اينانماماق هئچ منيم عاغليما دا گلمه ييب، پرنس. روزئنکرانتس 

: بس من،- اينسان لار منيم کؤنلومو آچمير،- دئيَنده، نئچين گولدونوز؟  هاملئت 

: سيز ائله دئينده، من دوشوندوم کي، بس آکتيورلاري، نئجه قبول ائده جکسينيز؟  روزئنکرانتس 
بورايا  اوچون  حاضير اولماق  خيدمتينيزده  گلديک.  يولدا راست  اونلارا  بيز 

گليرلر.
اعلاحضرتين  همين  من  احتيرام!  و  حؤرمت  نه  ائده  ايفا  رول لاريني  کرال   :  هاملئت 
و  قيلينج  اؤز  بوردا  دؤيوشچو  دولاشان  اؤلکه لر  حاضيرام.  اولماغا  رعيتي 
اؤز  مالخولياچي  گئتمز.  هدر  آهلار  چکدييي  عاشيقين  تاپار.  ايش  قالخانينا 
قادين  گولرلر.  دويونجا  مضحکه لرينه  تلخَکين  راحاتلانار.  ايله  آرزوسو 
رولوندا چيخيش ائدن ايسه هئچ اوتانمادان سينيق-سالخاق شعرلريني سؤيله يه 

بيلر. گلنلر هانسي آکتيورلاردير؟
خوش  چوخ  سيزه  اونــلار  زامــان  بير  پرنس،  تراگيک لري دير،  پايتخت   : روزئنکرانتس 

گلميشدي.
اوتوروب  يئرده  بير  گزيرلر؟  کند  کند-  شهر،  شهر-  اوچون  نه  اونلار  بس   :  هاملئت 

ايشله مک اونلارا داها چوخ پول و شؤهرت قازانديراردي.
چيخميش  تزه  مئيدانا  ائدن  مجبور  ايشه  بو  اونــلاري  کي،  گلير  بئله  منه   : روزئنکرانتس 

تروپپالاردير.
اولکي  يئنه  گليرلري  قيمتلنديريرلرمي؟  لازيمينجه  ــلاري  اون ياخشي،   :  هاملئت 

کيميديرمي؟
: ائله درد بوندادير کي، ايندي ايش لري ياخشي دئييل، پرنس. روزئنکرانتس 

: نه اوچون؟ مگر اونلار کورلانميشلار؟  هاملئت 
آنجاق  پارلاييرلار.  کيمي  اوّلکي  يئنه  ساحه لرينده  اؤز  اونلار  پرنس.  خئير،   : روزئنکرانتس 
تزجه  يووالاريندان  اونلار  چيخميشدير،  مئيدانا  اوشاق  دسته  بير  شهرده 
قانادلانميش قوش لار کيمي جيويلدشيرلر. اونلار ان يوکسک نوتالاردا ماهني 
اونلار  ساعات  بو  قازانيرلار.  آلقيش لار  اوزون-اوزادي  دا  بونونلا  اوخويور، 
حربي  حتّی  کي،  ائديرلر  هجوم لار  ائله  تئاترلارا  کؤهنه  پرنس.  دبده دير، 

آدام لار دا مطبوعاتدا بي آبير اولماماقچين اورا گئتميرلر!
: اوهو، بو اوشاق لار يعني او قدر قورخونجدور؟ بس اونلاري کيم ساخلايير؟   هاملئت 
نه  کوبودلاشسا،  سس لري  بؤيوينده  اونــلار  آلير؟  پول  قدر  نه  اونــلار  بس 
اولاجاقدير؟ بو اوشاق لارين اؤزلري عادي تئاترلارين آکتيورلاري اولاندا، اؤز 

گله جک لرينه قارشي چيخيش ائتمه يي آرزو ائده جکلرمي؟
پرنس.  قالديرميشدي،  کوي  سس-  چوخ  طرف  ايکي  هر  دوزو  ســؤزون   : روزئنکرانتس 

گوناه  بؤيوک  دا  چوخ  توققوشماسيني  اوشاق لارين  بؤيوک لرله  جاماعات 
حساب ائتمير. بير زامان لار ادبي دوشمن لري دارماداغين ائتمه ين پيئسلره قارا 

قپيک ده وئرميرديلر.
: دوغرودانمي؟  هاملئت 

: بونون اوستونده او قدر قانلار قاراليب کي... قيلدئنستئرن 
: دئمک اوشاق لار غاليب گليرلر، ائله مي؟  هاملئت 

: بلي، پرنس، چييين لرينده يئر کوره سيني توتموش هئرکولئس نيشانلي تئاترا بئله... روزئنکرانتس 
: اصلينه باخسان، بو چوخ دا تعجوبلو دئييلدير. مثلان منيم عميمين-اينديکي   هاملئت 
ايندي  تورشودانلار،  اوز-گؤز  زامان لار  بير  آرخاسينجا  کرالي نين  دانمارکا 
دوکات  يوز  حتّی  آلتميش،  قيرخ،  ايگيرمي،  شکلينه  بير  کيچيک  اونــون 
دا  دوغرودان  بيلرسه،  چيخا  گئديب  درينلييينه  ايشين  بو  فلسفه  اگر  وئريرلر. 

چوخ غريبه ايشلر آچيلار.
(صحنه آرخاسيندان شئيپور سس لري گلير.)

: بودور، آکتيورلار گليب چيخميشلار، پرنس. قيلدئنستئرن 
بوتون  اولان  لازيم  ال لرينيزي!  وئرين  آغالار!  گلميشسينيز،  خوش  ائلسينورا   :  هاملئت 
سيزدن  آکتيورلارا  کي،  دئيرسينيز  سونرا  گؤسترمه لييم.  سيزه  من  نوازيش لري 
داها چوخ حؤرمت ائتديم. خوش گلميشسينيز، دوستلار، لاکين منيم عميم-

آتام و عمي دوستوم-آنام سهو ائديرلر.
: نه ده، پرنس؟ قيلدئنستئرن 

جنوب  اولـــورام.  دلي  نوردوئستده  آنجاق  من  کي،  آنلاميرلار  ــلار  اون  :  هاملئت 
کولک لرينده ايسه، ترلاني تويوقدان سئچرم.

(پولوني گلير.)
: سالام، آغالار. پولوني 

:  ائشيدين، قيلدئنستئرن. سيز ده روزئنکرانتس، ياخشي دينله يين. قارشينيزداکي   هاملئت 
بو قوجا هله بَلَکدن چيخماميشدير.

: بلکه تزه دن بله يه گيرميشدير. دوز دئييرلر کي، آدام قوجالاندا اوشاقلاشير. روزئنکرانتس 
اوچون  وئرمک  خبر  گليشيني  آکتيورلارين  او،  کي،  بيلرم  دئيه  قاباقجادان   :  هاملئت 
تشريف گتيرميشدير. ايندي گؤررسينيز. دوز بويورورسونوز، سئر. شنبه گونو 

سحر تئزدن...
: من سيزه يئني خبرلر گتيرميشم، پرنس. پولوني 

۶۳é     ويليام شکسپير



:من سيزه يئني خبرلر گتيرميشم. روسسي رومادا آکتيورلوق ائديرکن...  هاملئت 
: آکتيورلار گلميشديلر، پرنس. پولوني 
: قوققولو-قو... قوق-قاق-قاق...  هاملئت 

: آللاها آند اولسون، پرنس. پولوني 
:هره سي مينميشدير بير اوزونقولاق...  هاملئت 

اويون  دئسه نيز،  جور  نه  هر  آکتيورلاردير.  ياخشي  ان  اوزونــده  يئر   : پولوني 
چوبان  تاريخي  مضحکه لري،  چوبان  کومئدييا،  تراگئدييا،  چيخاريرلار. 
ياراديرلار.  اعلا  اثرلري  فاصيله سيز  بوسبوتون  يا  و  فاصيله لي  مضحکه لري، 
سئنئکانين جيددي، پلاوتين مضحکه لري بونلارين يانيندا بير هئچدير. ازبردن 

دئمکده، بداهتن رول اويناماقدا عوض لري يوخدور.
: آه، ايسراييل حاکيمي اييئوفاي... سنين نه بؤيوک خزينه ن وارميش...  هاملئت 

: نه خزينه؟ هانسي خزينه؟ پولوني 
: بس بيلميرسن؟  هاملئت 

«بؤيوتدون تک قيزيني،
چکدين هر بير نازيني».

: (کنارا.) يئنه گليب چيخدي قيزيمين اوستونه. پولوني 
:هه، ائله دئييلمي؟ قوجا اييئوفاي؟  هاملئت 

: اگر اييئوفاي منمسه، دوز دئييرسينيز، منيم قيزيم وار، هر نازيني دا چکيرم. پولوني 
: يوخ. قطعييين دوز دئييل.  هاملئت 

: بس اوندا دوز اولان شئي ندير، پرنس؟ پولوني 
:نديرمي؟ ائشيت:  هاملئت 

«طالع اؤز حؤکمونو يامانجا وئردي،
اريدي موم کيمي سنين خزيه نن».

بو  ازبرلرسن.  گئريسيني  سونرا  اوندان  باشلاياجاغيق،  اَيلنمه يه  بيز  ايندي 
اخلاقي نغمه نين بيرينجي بندي سيزه قالان شئيلري ده بيلديرر. آنجاق، بودور، 

ايندي اَيلنجه باشلانير.
(دؤرد و يا بئش آکتيور داخيل اولور)

شادام،  اورکدن  گؤرمکله  سيزي  بويورون،  بويورون،  سالام!  جنابلار،  سالام، 
يامان  نه  ساققالين  بري  زاماندان  او  دوست!  کؤهنه  عزيزلريم.  منيم  سالام، 
ائتمه يه  استئهزا  دانمارکادا  منه  بورونوب،  ساققالا  بو  يقين  اوزانميشدير. 

گلميشسن. ائله مي؟ آه! بو سنسن مي، منيم خانيميم. گؤي لر ملکه سي، بيزيم سون 
آتميشسان.  بوي  قدر  داباني  گؤز لين  وئنئتسييالي  بير  سن  بري  گؤروشوموزدن 
کيمي  قيزيل لار  سورتوک  کئچمه ين  ايشه  سسينيز  سيزين  کي،  ائديرم  اوميد 
ساختاليق ائتميه جکدير. خوش گلميشسينيز، آغالار! واختي کئچيرمک اولماز. 
گلين اوو گؤرن فرانسيز شاهينبازلاري کيمي قارشيميزا چيخان ايلک هدفين 
اوزرينه آتيلاق! ريجا ائديرم، بير مونولوق سؤيله يين. صنعتکارليغينيزدان بير 

نومونه! قيزغين بير مونولوق!
:هانسي مونولوقو بويورورسونوز، محترم پرنس؟ ۱-جي آکتيور 

: ياديمدادير. بير دفعه منه اوخوموشدون. گرک کي، هئچ تاماشايا قويولماميش،   هاملئت 
يا دا بيرجه دفعه اوينانيلميشدي. مختصر هئچ بيه نيلمه ميشدي. تاماشاچي لارين 
داها  مندن  مساله دن  و  منيم  لاکين  بينمه ميشدي.  اونو  حيصه سي  بير  بؤيوک 
چوخ باشي چيخان آدام لارين فيکري بئله ايدي کي، او گؤزل اثردير. پرده لره 
بعضي لري  گلير،  ياديما  يازيلميشدي.  مهارتله  و  ساده  بؤلونموش،  دوزگون 
يئرينده  سؤزلر  آزدير،  طمطراق  شعرلرده  کي  پيئسده  کي،  ائديرديلر  اعتيراض 
ايشله نيلمه ميشدير. بعضي لري ايسه بئله دئييرديلر کي، پيئسده ساغلام جهت لر 
خوشوما  چوخ  منيم  مونولوق  بير  اوراداکــي  دئييلدير.  يوروجو  چوخدور، 
گلميشدي. ياديندا وارمي، ائنئي ديدونايا اؤز طالعيندن دانيشيردي، خوصوصن 
بو  باخ،  گليرسه،  يادينيزا  اگر  يئر،  دانيشديغي  اؤلدورولمه سيندن  پريامين 

ميصراعدان باشلايين. بو ساعات. نئجه ايدي...
«پيرر-او قودورموش چؤل لر پلنکي».

يوخ، بئله دئييل.
(آنجاق مونولوق پيرردن باشلايير) :

«قودوز پيرر، گيزلنميش بير آت قارنيندا،
گئيميشدير قاپقارا جنگ البسه سي،
روحو ظولمتلي دير گئجه لر کيمي،

قارا پالتاريني او بوياميشدير،
داها دا دهشتلي گؤرونور ايندي.

يئتيم اوغول لارين، يئتيم قيزلارين،
محو اولموش ارلرين، دول قادين لارين

قانينا بويانميش او باشدان- باشا.

آتش لر ايچينده يانان ديوارلار،
هئي يانان، سؤنمه ين مشعل لر کيمي،
بو ظولمت گئجه ده، باش کسنلرين

قانلي يول لاريني ايشيقلانديرير.
باشدان آياغادک قان لکه سينده،
نفسي آتش لر، کين لر پوسکورن

پيرر- همين آللاهسيز، ايلان لار کيمي،
گؤزلري ايرينلي چيبان لار کيمي،

پريامي آختارير...»
(گئريسيني اؤزونوز اوخويون.)

: آللاها آند اولسون، گؤزل اوخودونوز، ميلورد. گؤزل ايفاده و حيسله. پولوني 

:«پيرر تاپير اونو. ۱-جي آکتيور 
پريام قيلينجيني گوجله قالديرير،

طاقتي توکه نير، دوشور اليندن.
اونون قارشيسينا پيرر آتيلير، باخ!
يوخاري قالديريب اؤز قيلينجيني،

پريامين اوستونده هاوالانديرير.
پيررين قيلينجي نين بير ويييلتيسي

بير آندا تورپاغا سرير پريامي.
يانان ساراي لارين داش ديوارلاري،
باخ، ائله بو زامان، سانکي آغريدان
قاتيلين اوستونه اوچوب تؤکولور...
پيرر اؤز قيلينجيني باشينين اوستده

الييله توتاراق يئرينده قالير.
ائله بيل هاوايا سانجيلميش قيلينج،

قودوز پيرر، چوخ اوستا، ماهير رسامين
شکيلده چکديگي قاتيل لر کيمي،
قايا تک دايانير، لال، حرکتسيز،

ترپه نمير؛ اليني يانينا سالمير.

توفاندان اولکي ساکيتليک قدر
هر طرف سسسيزدير، ترپنمير بولود،
کولک ده ترپنمير: يئر جنازه تک

سوسوب لال اولموشدور، بيردن بير آندا
بير ايلديريم قوپوب سارسيدير يئري.
غضبله، نيفرتله قان-قان دئيه رک،
پيرر بو گورولتودان درحال آييلير.
تپه گؤز آزمان لار، داوا تانريسي

مارسا، جنگ پالتاري قاييران زامان،
نهنگ چکيج لرله دؤيوب پولادي،

موم ائيله ديييندن داها دا آغير،
آغير بير قوووتله پيرر قيلينجيني
قالديريب پريامين باشينا چيرپير.

اوتان، ائي اخلاقسيز بخت ايلاهه سي!
نئچين ائي آللاهلار، نئچين سيز اونو
قالديريب گؤي لرين يوکسکليييندن،

ووروب آتمادينيز جهننم لره!..»
: بو چوخ اوزون اولدو. پولوني 

قيسالدار.  قيرخيب  دلـله يه،-  گؤندرريک  برابر  ساققالينيزلا  سيزين  بونو   :  هاملئت 
ريجا ائديرم، داوام ائت. بونا آنجاق آچيق- ساچيق آنئکدوتلار، بير ده کي، 
رقاصه لرين اويونلاري خوش گلير. قالان شئي لرده ايسه، زاوالليني يوخو باسير. 

داوام ائت، کئچ هئکوبايا!
:«ياريم چيلپاق قالان او مليکه نين ۱-جي آکتيور 
گؤرکمي، ايلاهي، نه دهشتلي دير!»

:«ياريمچيلپاق قالان او مليکه نين؟»  هاملئت 
: به به! گؤزلدير. «ياريمچيلپاق مليکه!» «اعلادير، اعلا!» پولوني 

:«آتش لر سؤندورور گؤز ياش لاريلا، ۱-جي آکتيور 
يازيق، آياق  يالين، باشينا ايسه،

قيزيل تاج يئرينه بير اسکي اؤرتموش.
گؤزل قامتيني، الينه کئچن

جيندير بير يورغانا بوروموشدور او.
اونون بو حاليني کيم گؤرسه يدي، آه،

بو ظاليم فلکي لعنتله يردي.
ييخيلميش پريامين جنازه سيني،
قادينين اؤنونده لذت چکرک،

دئشيک-دئشيک ائدن پيرري- تانري لار
گؤرسه يدي، بير آندا سارسيلاردي، آه!

بو بدبخت قادينين فاجيعه سينه
هامينين گؤزلري ياشلا دولاردي».

: بورا باخ، بورا باخ، رنگي سارالدي! گؤزلريندن ده ياش آخير. بسدير، بسدير،  پولوني 
سن آللاه بسدير.

کي،  ائدين  ديقت  جناب،  محترم  اوخويارسان.  سونرا  قالانيني  :ياخشي.   هاملئت 
آيناسيديرلار.  زمانه ميزين  اونــلار  آخي  باخسينلار.  ياخشي  آکتيورلارا 
بونلارين حاققيميزدا سؤيله ديکلري پيس بير فيکير باش داشيميزدا يازيلاجاق 

ان پيس بير کيتابه دن داها ياماندير.
: من بونلارا، اؤز لياقت لرينه گؤره حؤرمت ائدرم، پرنس. پولوني 

:يوخ،-لعنت سنه کور شئيطان،- لوطفکار جناب، هر کس اؤز لياقتينه گؤره   هاملئت 
قوناق ائديلسه، کيم شاپالاقدان قورتارا بيلر؟ سيز بونلاري اؤز لوطفکارليغينيزا 
لاييق قوناق ائدين. بونلارين لياقتي نه قدر آز اولسا، سيزين لوطفونوز او قدر 

چوخ اولماليدير. گئدين بونلارلا.
: گئدک، آغالار. پولوني 

:بونونلا برابر گئدين، دوستلار. اونوتمايين، صاباح تاماشا وئره جکسينيز.  هاملئت 
(۱-جي آکتيوردان باشقا پولوني و آکتيورلار گئديرلر.)

تاماشاسيني  قتلي»  «قونزاقونون  بيزه  صاباح  گؤروم،  دئيين  دوست،  کؤهنه 
گؤستره بيلرسينيزمي؟

۱-جي آکتيور  : بلي، پرنس.
: صاباح «قونزاقونون قتلي»ني اوينارسينيز. دئيين گؤروم، اگر من او تاماشايا اون   هاملئت 

ايکي اون آلتي ميصراع شعر يازسام، صاباحا قدر ازبرله مک اولارمي؟
: اولار، پرنس. ۱-جي آکتيور 

: چوخ گؤزل. بو جناب ايله گئدين. آنجاق اونا ساتاشمايين ها!  هاملئت 

ائلسينورون  دئييرم،  ده  بير  دوستلار.  قدر،  آخشاما  گئدير.)  آکتيور  (۱-جي 
قاپي لاري سيزين اوزونوزه هميشه آچيقدير.

: ساغ اولون، مهربان پرنس. روزئنکرانتس 
: آللاه آمانيندا!  هاملئت 

(روزئنکرانتس و قيلدئنستئرن گئديرلر.)
نهايت، تک قالديم. يالنيزام ايندي.
نه آلچاق، نه رذيل بير کؤله يم من!

دهشتلي دئييلمي، شهربه  شهر
گزيب پول توپلايان باخ، بو آکتيور
اويدورما حيس لري ايفا ائديرکن
قان کيمي قيزارير بوز ياناق لاري،
گؤزو دومانلانير، سسي تيتره يير،

مين يئردن سارسيلير اونون وارليغي...
نئچين؟ نه  دن اؤترو؟ هئکوبا اوچون!

کيميدير، نه ييدير او، هئکوبانين؟
نه ييدير، کيميدير هئکوبا اونون؟

هئچ نه يي! لاکين او، گؤز ياش لاريندا
بوغولور، اينله يير، تامام سارسيلير.
بس بو آکتيورون، آه، منيم کيمي

بير دردي اولسايدي، اوندا نئيلردي؟
او، گؤز ياشلارييلا بوتون صحنه ني
سئله دؤندرردي... گوناهکارلارا

آغير بير اتهام اوخوياردي او.
لاکين من،- زاواللي، کوتباش بير رذيل،

نه اؤزوم، نه ده کي، آلچاقجاسينا
عؤمرو محو ائديلن بير کرال اوچون

هئچ بير شئي، هئچ بير شئي ائده بيلميرم.
بلکه من قورخاغام؟ سؤيله يين مني
تحقير ائله مه يه کيمين حاققي وار؟

کيم منه، زور- يومروق گؤستره بيلر؟

مني قارشيسيندا بير اوشاق بيليب،
اخلاق درسي وئرن بير نفر وارمي؟
وارسا، جسارتله چيخسين مئيدانا!
گوناهيم اولمادان، کيم منه قصدن
يالانچييام دئيير؟ بو چور هوسه

دوشنلر وارديرسا، ايره لي چيخسين!
من اونا هئچ بير واخت بورجلو قالمارام!

فقط کين قاينامير منيم قانيمدا،
مني قيزيشديرمير بو روسوايچيليق.

يوخسا مئييتيني من او جللادين
لئش يئين قوش لارا يئم ائيله يرديم!

آه، پوزغون، حوققاباز! يالانچي، قانلي،
کينلي، رذالتلي، شهوت دوشکونو!

آمان، ائي انتيقام!
من کوتباش، من نئچين دايانميشام آه!

اؤلدورولموش بير آتانين ائولادييام من.
گؤيلر،-قالخ، قيصاص آل! - دئميشدير منه.

منسه، بير قاب يويان، بير بازار قولو
کيمي کدرله نيب غصه لنرک،

تسللي آليرام بوش جومله لردن...
توف، لعنت شئيطانا! ائي بئينيم آييل!

من ائشيتميشم کي، جينايتکارلار
تاماشا ائدرکن اؤز تيمثالينا،
اعتيراف ائله يير جينايتيني.

قاتيل دايم سوسوب دانيشماسا دا،
اؤزونو بوروزه وئرير بير آندا.
من آکتيورلارا تاپشيرارام کي،
آتامين اؤلومونه بنزر صحنه ني

عميمين اؤنونده جانلانديرسينلار.
باخيب گؤز چکمه رم من ده عميمدن.

اونا توخونارسا بو اويون اگر،
اوندا من بيليرم نئيله يه جَيم!

بلکه ده او کؤلگه بير شئيطان ايميش،
بلکه ده او شئيطان آتامين عزيز
صورتينه گيريب آلداتميش مني؟
بيليب بو اوزوجو يورغونلوغومو،

مني سوروکله يير او فلاکته...
يوخلاماق گرکدير شوبهه لريمي.

منه اساس گرک، مؤحکم بير اساس.
بيلمک کي، کرالين ويجداني نه دير،
اونو گؤستره جک يالنيز صحنه دير.

(گئدير.)

اوچونجو پرده
بيرينجي صحنه

ائلسينور. قصرده بير اوتاق.
(کرال، کراليچه، پولوني، اوفئليا، روزئنکرانتس و قيلدئنستئرن گليرلر)

:دئمه لي، سيز اونون بو ترسلييي نين کرال 
سيرريني اؤيرنه بيلمه ميشسينيز؟

نه اوچون ترک ائديب راحاتليغيني،
ايشين گئديشيندن احتياط ائتمير؟

روزئنکرانتس: او اؤزو دئيير کي، عاغلي چاشيبدير،
لاکين سببيني دئمک ايسته مير.

: او هئچ ايمکان وئرمير اؤيرنک بونو، قيلدئنستئرن 
اونون صحتيندن صؤحبت گئدنده،

دليلييه قويور اؤزو اؤزونو.
:او، سيزي بس نئجه قبول ائيله دي؟ کراليچه 

: جئنتلمئن کيمي. روزئنکرانتس 
: لاکين بير قدر، قيلدئنستئرن 

صؤحبت ائله ييردي بيزله کؤنولسوز...
: اؤزو سوال وئرمير، آنجاق کي، جاواب روزئنکرانتس 

وئررکن، چوخ يامان ايتي ديللييدي.
: اونو اَيلنمه يه چاغيردينيزمي؟ کراليچه 

: هر شئي اؤز-اؤزونه گليب دوزلدي، روزئنکرانتس 
بيز يولدا راست گلديک آکتيورلارا.

او بونو بيلرکن، چوخ فرحلندي.
ايندي آکتيورلار قصريميزده دير.

گرک کي، لاپ بو گون، امر آلميشلار کي،
تاماشا وئرسينلر.
:بلي، دوغرودور. پولوني 

سيز ذاتي-عالي لر، هر ايکينيزي
دعوت ائيله ميشدير او تاماشايا.

:گئدريک، گئدريک، ممنونيتله! کرال 
اونون بئله شئيدن خوشلانماغينا

من اورکدن شادام. ائي، جئنتلمن لر،
اونون بو ذؤوقونو قيزيشديرين سيز.

قوي غصه چکمه سين هئچ بوندان بئله.
: بوتون گوجوموزله بيز چاليشاريق. روزئنکرانتس 

(روزئنکرانتس و قيلدئنستئرن گئديرلر.)
:عزيز گئرترودام، ايندي سن ده گئت. کرال 
 هاملئتين آردينجا مخفي، گيزليجه
آدام گؤندرميشيک، او، اوفئليايا
بوردا غفلتن راست گله جکدير.

اونون آتاسييلا بير کونج- بوجاقدا
بيز ده گيزلنَريک- زورن جاسوس تک.

اؤيرَنک، پرنسين دردي ندير،
عشق مي دير، يوخسا کي، باشقا بير ايشدير؟

:من ايندي گئديرم، اوفئليا، سيزه کراليچه 
آرزو ائديرم کي، گؤزللييينيز

پرنسين يئگانه آزاري اولسون.
ايسترديم کي، سيزين لياقتينيز

سيزه ده، اونا دا شرف گتيرسين.
:آه، آللاه ائله سين! اوفئليا 
( کراليچه گئدير. )

:اوفئليا، بوردا پولوني 
گزيشمه يه باشلا. حؤکمدار، لوطفن،

گلينيز گيزلنک. قيزيم، يالاندان
الينه کيتاب آل. هر بير کيتابي

گيزلين گوشه لرده اوخوماق اولار.
هاميميز بئله ييک: بيز اؤزوموزو،
مقدس گؤستريب، گؤرکميميزله
آلدادا بيلريک لاپ شئيطاني دا!

: (کنارا).دوغرودان بئله دير، بلي، دوغرودان! کرال 
او مني بو سؤزله برک قامچيلادي.

منيم پرده لنميش بد عمل لريم
کؤهنه بير قحبه نين رنگي تؤکولموش

سولغون ياناغيندان داها بتردير.
دهشتدير، بو، دهشت!

:او ياخيندادير، پولوني 
حؤکمدار بير يانا چکيلک، گلين.

(کرال و پولوني گئديرلر.  هاملئت گلير.)
:اؤلوممو، قاليممي؟ سوال بودور! بو...  هاملئت 

طالعين دهشتلي ضربه لرينه
مطيع بير قول کيمي دؤزوممو، يوخسا
عوصيانمي قالديريم سيلاحلاناراق؟

يا غلبه چاليم، يا هلاک اولوم؟
اؤلمک! هر بير شئيي تامام اونوتماق.
اينسان اوريي نين مين بير دردي نين،
مين بير عذابي نين، اينتيظاري نين،

آغير زنجيريني قيريب، قورتارماق!
او گؤزل، سون مقصد بو دئييلمي دير؟

ابدي يوخودا ياتاراق قالماق.
اؤلمک و اويوماق. سونرا دا اوردا

يوخولارمي گؤرمک؟ باخ، جاواب بودور.
بو دونيا مولکونون دويغولاريني
آتاراق، اؤلومون يوخوسوندا، آه،
اينسان نه لر گؤرور؟ بودور معما!
بيزيم عؤمروموزو فلاکت لرده

اوزادان معما، باخ بودور، بودور.
يوخسا حاکيم لرين بوش ووقارينا،
بوتون اعيان لارين جاهيل لييينه،

هر يئرده، هر شئيده ساختاکارليغا،

اوريين قيفيللا باغلانماسينا،
ناکام محبته، هر بير رذيلين

گؤزونون يالانچي پاريلتيسينا،
بير خنجر ضربه سي بوتون بونلاري

ووروب يوخ ائتمه يه کيفايت ايکن،-
کيم دؤزردي، دئ کيم؟

اؤلومون بيلينمز اسرارلاريندان،
گئدر- گلمز اولان همين دياردان،

قورخو اولماسايدي، حيات يوکونون
آغيرليغي آلتدا سوروکلنمه يه،

کيم دؤزردي، دئ کيم؟ بوتون بونلاري
دوشونن بئينيميز، قورخوب چکيلير،

سولور بير گول کيمي قطعيتيميز،
عاغيل دوشونمکدن دايانيب قالير.
حياتا کئچمه سي مومکون گؤرونن

ان بؤيوک خيال لار، بؤيوک آرزولار
جسارتسيزليکدن هلاک اولور، آه!
بسدير. آه، اوفئليا! منيم سئوينجيم!

دوعا ائيله يرکن، گوناه لاريمي،
مني ده خاطيرلا، مهربان ملک!

:پرنس، نئچه واختدير گؤرمورم سيزي، اوفئليا 
بو نئچه مودتده ياخشييدينيزمي؟

:تشککور ائديرم، ياخشي، چوخ ياخشي.  هاملئت 
:منه هديه لر وئرميشدينيز سيز، اوفئليا 

چوخدان ايسته ييرديم، اونلاري سيزه
من گئري قايتاريم...
:آه، بسدير، يئتر،  هاملئت 

سيز يانيليرسينيز، چونکي عؤمرومده
من سيزه هئچ بير شئي باغيشلاماديم.
:اؤزونوز چوخ گؤزل بيليرسينيز کي، اوفئليا 

باغيشلاميشسينيز، هم ده اونلارين
اصيل قييمتيني اينجه سؤزلرله،

مهربان سؤزلرله آرتيرميشسينيز.
آرتيق يوخ اولموشدور اونلارين عطري،

بونونچون دا گئري آلين اونلاري.
هديه وئرن شخص قلبن سئوميرسه،
قييمتلي هديه چوخ اوجوزلاشير،

اونو گئري وئرير ناموسلو قيزلار...
: آها، دئمه لي سيز ناموسلوسونوز؟  هاملئت 

:آه، ميلورد! اوفئليا 
: هم ده کي، چوخ گؤزلسينيز؟  هاملئت 

:نه دئمک ايسته يير محترم جناب؟ اوفئليا 
سيزين  قيزسينيزسا،  گــؤزل  و  ناموسلو  سيز  اگر  کي،  ايسته ييرم  دئمک   :  هاملئت 

ناموسونوزون گؤزللييينيزله هئچ بير علاقه سي اولا بيلمز.
:مگر گؤزللييين ان ياخين همدمي ناموس دئييلمي؟ اوفئليا 

گؤزلليک  تئز،  داها  زيينتلنديرمکدن  گؤزللييي  ناموس،  لاکين  البته!  آه،   :  هاملئت 
ناموسو چيرکاب باتاقليغينا سوروکله يه بيلر. بو فيکير اول لر منه چوخ غريبه 
بير  سيزي  من  حقيقتدير.  بير  ائديلميش  ثوبوت  بو،  ايسه  ايندي  گؤرونوردو، 

زامان لار سئورديم.
:ائله دير، پرنس، من بو عشقه اينانيرديم. اوفئليا 

بير  اولمايان  مومکون  اصلاحي  و  ــارا  اوزوق اينسان  يئره!  ناحاق  چوخ   :  هاملئت 
مخلوقدور. من سيزي سئوميرديم.

:آه، منيم آلدانيشيم نه قدر دهشتليدير! اوفئليا 
: گئت موناستيرا! گوناهکار بنده لر دوغوب- تؤرتمه يين نه معناسي وار؟ من   هاملئت 
گوناهلاردا  ائله  اؤزومو  لاکين  ماليکم،  اخلاقا  بير  بيله جک  دؤزوله  اؤزوم 
تقصيرلنديره بيلرم کي، آنام مني دوغماسايدي، داها ياخشي اولاردي. من چوخ 
اوچون  دوشونمک  اييرنجليک لري  بو  ايختياريمدا  منيم  کينلييم،  مغرورام، 
لازيم گلن فيکيردن چوخ اييرنجليک لر وار، بونلاري جانلانديرماق اوچون 
خياليم و ايجرا ائتمک اوچون واختيم چاتيشمير. گؤيله يئر آراسيندا چيرپينان 
منيم کيمي اينسان لارين نه معناسي؟ هاميميز يالانچيييق، هئچ بيريميزه اينانما، 

فلاکته دوشمه ميش موناستيرا گئت. آتان هارادادير؟
:ائوده دير، ميلورد. اوفئليا 

: قاپيني اونون اوزونه مؤحکم باغلا کي، او يالنيز ائوده کيلري اله سالا بيلسين.   هاملئت 
الويداع.

:ائي گؤي لرين مقدس قوووه لري، سيز اونا کؤمک اولون! اوفئليا 
صاف،  کيمي  بوز  اولسون.  جئهيزين  سنين  لعنت لريم  منيم  قوي  گئتسن،  اره   :  هاملئت 
بير  گئت  بيلميه جکسن.  قورتولا  بؤهتان لاردان  دا،  اولسان  تميز  کيمي  قار 
بيرينه  آخماغين  ايسته ييرسنسه،  گئتمک  اره  موطلق  آنجاق  قال!  موناستيردا 
گئت. عاغيللي لار اونلارين باشينا نه لر گتيرديييني چوخ گؤزل بيليرلر. گئت بير 

راهيبه اول، دئييرم سنه! اؤزو ده تئزليکله، گئجيکمه! الويداع!
:ائي گؤيلر، سيز اونا شفا وئرين! اوفئليا 

: سيزين رسامليق صنعتيندن ده منيم خبريم وار. يارادان سيزه بير اوز وئرير،   هاملئت 
بعضي لرينيزسه،  دوزلديرسينيز.  اوز  بير  باشقا  رنگله ييب  اونو  ايسه  سيز 
قويروغونوزا، آياغينيزا، ديلينيزه باشقا-باشقا آدلار قويور و آللاهين وئردييي 
بير  مقدس  کي،  بيليرسينيز  ائله  و  يير  بزه  کيمي  بيلدييي  اؤزو  نعمتي  بو 
بکارتسينيز. يوخ، باش توتماز. آرتيق يئتر! باخ، منيم بئينيمي آلت-اوست ائدن 
بودور، بو! داها هئچ بير کس ائولنميه جکدير. ائولنميشلرين هاميسي ايسه قوي 
راهيبه  گئت،  باشقا!  نفردن  بير  هاميسي،  قالسينلار.  ار-آروادليقلاريندا  اؤز 

اول! (گئدير).
:گؤر، نئجه محو اولدو نجيب بير کامال! اوفئليا 

علمين، ايگيدلييين موجسمه سي،
بيزيم سئوينجيميز، تک اوميديميز،

ذؤوقون، معريفتين ايلک نومونه سي.
اونلارين آيناسي تامام قيريلدي،

هاميسي، هاميسي محو اولدو، گئتدي...
بس من؟ آه، من ايسه بوتون دونيادا

بوتون قادين لارين ان بدبختييم.
هر آن آند ايچردي منيم عشقيمه.

ايندي او قودرتلي، او بؤيوک عاغيل
قيريلميش زنگ کيمي جيزيلدايير، آه!

اونون او ميثيلسيز، گنج صورتينه
قيريش لار سالميشدير دليليک، آمان.

آمان، ائي آللاهيم! اوّلکي گونلر
هاني، هاردا قالدي! نه لر گؤرورم؟

(کرال و پولوني قاييديرلار.)
:سئوگيمي؟ يوخ، اونون دردي بو دئييل. کرال 

دولاشيق اولسا دا سؤيله ديک لري،
دليليکدن اثر يوخدور سؤزونده.
روحونون قارانليق گوشه لرينده

او سئوگي بسله مير... اونون باشيندا
داها دا قورخولو بير معما وار.

بيز اونو واختيندا اؤنلَمه ليييک.
بئله بير قرارا گليرم، بيلين:

گرک درحال گئديب اينگيلتره يه
توپلاسين اورادا قالان بورج لاري.

بلکه يئني يئرلر، دنيز، آدام لار
اونون اوره يينده قيوريليب ياتان

و اونون اؤزونون باش سينديرديغي
بير سيرري کؤکوندن قوپاريب آتار،

سيز نه دئييرسينيز؟
:ياخشي فيکيردير. پولوني 

قوي گئتسين، قوي گئتسين اينگيلتره يه.
لاکين من يئنه ده اينانيرام کي،
اونون غصه سي نين اصيل سببي
ناکام محبتدير. قيزيم،  هاملئتين
دئدييي سؤزلري تکرار ائيله مه.

اؤزوموز هامسيني تامام ائشيتديک.
سونرا، پرنس ايله کراليچه يه

تکليکده بير گؤروش تعيين ائيلريک،
اونونلا تکليکده بير صحبت ائتسين.

ايسترسيز، اونلارين صحبتلرينه
گيزليندن، ائهمالجا قولاق آسارام.

اؤيرنه بيلمه سک هئچ بير شئي اگر،
يا درحال گؤندرين اينگيلتره يه،

يا دا دوستاق ائدين، فيکريم بئله دير.
:قوي اولسون. نفوذا ماليک دلي لر کرال 

هميشه زيندانا گؤندريليرلر.
(گئدير.)

ايکينجي صحنه
يئنه اورادا. سارايدا بير سالون.

( هاملئت و بير نئچه آکتيور داخيل اولور.)
ترددودسوز.  و  طبيعي  سؤيله يين:  کيمي  دئديييم  من  رولونوزو  ائديرم،  ريجا   :  هاملئت 
چوخونوز کيمي، رولون سؤزلريني بوغازينيزي جيرا-جيرا سؤيله سه نيز، اوندا 
بو رولو شهر جارچيسينا تاپشيرماق داها گؤزل اولاردي. ال-قولونوزو بوش-
بوشونا هاوادا يئلله تمه يين، هر شئيين اؤز اؤلچوسونو گؤزله يين. احتيراسينيز 
فيرتينا و قاسيرغا کيمي قاينارکن بئله، تمکينلي اولماغا چاليشين. پانتوميم لر و 
بوش سس-کويدن باشقا هئچ شئي آنلامايانلار قارشيسيندا، باشينا چيرکلي بير 
گؤررکن  هئيوره ني  بير  سپله ين  ساغا-سولا  احتيراسيني  اؤز  تاخيب،  پاريک 
نئجه حيددتلنمه يه سن! من، هاي-کوي قوپارماقدا ايرودودا اؤتمک ايسته ين 
بئله قوچاق لاري ياخشيجا کؤتکله درديم. بو داها لاپ روسوايچيليقدير. بئله 

شئي لر ائتمه يين.
: امين اولون، پرنس. ۱-جي آکتيور 

طبيعي لييي  دينله يين.  سسيني  اوريينيزين  زامان  هر  بوغمادان،  اؤزونــوزو   :  هاملئت 
پوزمادان، سؤزلرينيزي حرکتينيزه، حرکتينيزي ده سؤزلرينيزه اويغونلاشديرين. 
حياتين  کي،  اولموش دور  عيبارت  بوندان  وظيفه سي  زامان  بير  هر  تئاترين 
کيمي  اولدوغو  چيرکينليک لريني  و  قهرمانليق  حياتين  اولسون،  گوزگوسو 
قيزيشيب  پوزمايين.  طبيعي ليييني  صحنه  ده  اوچون  بونون  باخ،  گؤسترسين. 
حدي آشسانيز، نادان لار بوندان خوشلاناجاق، عاغيللي لار ايسه کدرلنه جکلر. 

۷۹é     ويليام شکسپير



اولماليدير.  قيمتلي  قدر  تئاتر  اوچون  سيزين  ايسه،  حؤکمو  سونونجولارين 
گؤرموشم  آکتيورلار  اوجالميش  عرشه  لاپ  شؤهرتي  آدليم،  چوخ  من 
هئچ  اينسان لارين  ايله  حرکت لري  و  سس لري  توتماسين،  آجيق لاري  کي، 
تاماشاچي  کي،  اولاييرديلار  ائله  و  ائدير  حرکت لر  ائله  بنزه ميرديلر.  بيرينه 

دوشونوردو: گؤره سن، بونلاري کيم ياراتميشدير؟
:بيز بو کسيرلري بير قدر آزالتميشيق، پرنس. ۱-جي آکتيور 

تاپشيرين  ايسه،  اوينايانلارا  رول لار  مزه لي  ائدين.  لغو  تاماميله  بونو  سيز   :  هاملئت 
گؤرورسن  ده  بير  آرتيرماسينلار.  سؤز  بير  هئچ  يانلاريندان  اؤز  اونلار  کي، 
اوچون،  گولدورمک  حيصه سيني  نادان  جاماعاتين  بيري،  آکتيورلاردان  کي، 
وضعيتين گرگين بير يئرينده اؤزو ده قاه-قاه چکيب گولور. بو، يول وئريلمز 
نفسي  عيزت  بير  هئچ  ظارافاتچي لارين  بئله  کي،  گؤسترير  بو  شئيدير.  بير 

يوخدور. گئدين حاضيرلاشين.
( آکتيورلار گئديرلر. پولوني، روزئنکرانتس و قيلدئنستئرن گليرلر.)

هه، ميلورد، کرال تاماشايا تشريف گتيره جکمي؟
: کرال دا، کراليچه ده گله جکلر، اؤزو ده اينديجه. پولوني 

: آکتيورلارا دئيين کي، تله سسينلر.  هاملئت 
( پولوني گئدير.)

آکتيورلاري تلسديرمک اوچون سيز ايکينيز ده گئده بيلمزدينيزمي؟
:و قيلدئنستئرن. باش اوسته، ميلورد. روزئنکرانتس 

(روزئنکرانتس و قيلدئنستئرن گئديرلر.)
: هوراسيو!  هاملئت 

(هوراسيو گلير.)
:من بوردايام، خيدمتينيزده حاضيرام، پرنس. هوراسيو 

:منيم تانيديغيم بوتون شخص لرين  هاملئت 
هاميسيندان، دوستوم، تک سن ياخشيسان.

: بو يئرسيز تعريف لر نئيچيندير، پرنس! هوراسيو 
:يوخ، يوخ، يئرسيز دئييل، يوخ، ائله دئمه!  هاملئت 
سنين شان-شؤهرتين، بوتون وار-يوخون

و بوتون ثروتين صاف اخلاقيندير.
اوزونه دئميرم، اينان، هوراسيو!

بونلارين هاميسيندان يوکسکده سن سن.
قوي يالتاق آدام لار، دولتلي لرين

قاپيسيندا دوروب، پاي گؤزله سينلر.
حياسيز يالتاق لار قوي ديز چؤکه رک

قازانجا چاتسينلار. منه قولاق آس:
قلبيم منه قانون اولاندان بري

بوتون اينسان لارين سيراسيندان او
تک سني سئچميشدير. سن پاک آدامسان.

من سني کؤنلومون درينلييينده
هر آن ساخلاماغا حاضيرام، اينان.
مني ياخشي ائشيت: اعلاحضرته
ايندي بير تاماشا گؤستره جکلر.

همين او تاماشا منيم آتامين
قتل اولونماسينا بير ايشاره دير.

سندن بير ريجام وار: تاماشا واختي
عميمه ديقت ائت، گؤز چکمه اوندان.

او بونو گؤررکن يا اؤز حيسيني
بروزه وئره جک، يا دا او کؤلگه
جهننمدن گلن بير شئيطاندير کي،
وولکانين دميرچيخاناسينداکي

توستو تک گؤزومو پردله ميشدير.
چوخ ريجا ائديرم، اونا ياخشي باخ.

من ده باخاجاغام ديقتله اونا.
سونرا، هر ايکيميز گؤردويوموزو

بير يئرده اوتوروب توتوشدوراريق.
:امين اولون، پرنس. ديقت ائيلرم. هوراسيو 

تاماشا زاماني اگر او مندن
بير شئي گيزله يرسه، بو اوغورلوغون

اؤزوم وئره جه يم جريمه سيني.
: :باخ، اودور گليرلر. ايندي اؤزومو  هاملئت 

اونلارا من شاشقين گؤسترمه لييم.
اوفئليا،  پولوني،  کراليچه،  کرال،  سسله نير.  شئيپورلار  مارشي.  (دانمارکا 
روزئنکرانتس، قيلدئنستئرن و باشقا يوکسک روتبه لي ميت، ال لرينده مشعل 

توتموش گؤزتچي لرين مشايعتي ايله داخيل اولورلار.)
:بيزيم نسليميزين پرنسي  هاملئتين کئفي نئجه دير؟ کرال 

هاوا-هوسله  دولو  وعدلرله  کيمي،  بوقلمون  لاپ  اعلادير.  اينانيرسينيزمي،   :  هاملئت 
دولانيرام، هئچ آختا خوروزلاري دا بو جور يئمله ميرلر.

: بو جاواب منه دئييلدير،  هاملئت، بو منيم سؤزلريم دئييلدير. کرال 
: ايندي منيم ده دئييلدير. (پولونييه.) سيز، ميلورد، اونيوئرسيتئتده اوخويارکن   هاملئت 

رول اويناميشسينيز، دئييلمي؟
: اويناميشام، پرنس، اؤزو ده چوخ گؤزل آکتيور ساييليرديم. پولوني 

: هانسي رولو اويناميشسينيز؟  هاملئت 
: يولي سئزارين رولونو، کاپيتوليده بروت مني اؤلدوردو. پولوني 

آکتيورلار  اؤلدورموشدور.  داناني  بير  باز-بوروتدا  سيز  کي،  بروتا  آفرين   :  هاملئت 
حاضيرديرمي؟

: بلي، پرنس. اونلار سيزين امرينيزي گؤزله ييرلر. روزئنکرانتس 
:. عزيزيم  هاملئت، ياخين گل، منيم يانيمدا اوتور. کراليچه 

: يوخ، آناجان، بوراداکي ماقنيت داها چوخ جاذيبه ليدير.  هاملئت 
: (ياواشجادان کرالا.) اوهو... ائشيتدينيزمي؟ پولوني 

آلتيندا  آياق لاري  (اوفئليانين  لئدي؟  اولارمي،  توخونماق  ديزلرينيزه  سيزين   :  هاملئت 
اوزانير).

:اولماز، پرنس. اوفئليا 
: باغيشلايين، بس باشيمي سيزين ديزلرينيزه توخوندورسام، اولارمي؟  هاملئت 

:بو مومکوندور، پرنس. اوفئليا 
: سيز ايسه، کيم بيلير، نه لر دوشوندونوز؟  هاملئت 

:من هئچ بير شئي دوشونمه ديم، پرنس. اوفئليا 
: نازنين بير گؤزلين آياق لارينا باش قويماق گؤزل ايشدير!  هاملئت 

:نه دئدينيز، پرنس؟ اوفئليا 
: هئچ بير شئي.  هاملئت 

:پرنس، بو گون سيز چوخ فرحليسينيز! اوفئليا 

: کيم؟ من؟  هاملئت 
:بلي، سيز، پرنس. اوفئليا 

: آمان آللاه. سيزين خطرينيز اوچون من دونياني تلخک کيمي دولانارديم. بير   هاملئت 
ده کي، شادلانماقدان باشقا بير علاجيميز وارمي؟ باخين، منيم آنام نه قدر شاد 

و فرحليدير، حال بوکي، منيم آتام ايکيجه ساعات بوندان اول اؤلموشدور.
:خئير، پرنس، ايکي آي بوندان اول. اوفئليا 

: نئجه؟ نئجه؟ دوغرودانمي؟ نه اوزون بير مودت! ائله ايسه، رد اولسون ماتم!   هاملئت 
رد اولسون قاپ-قارا ماتم پالتارلاري! ايينيمه خزلي پالتارلار گئيه جم. ايلاهي، 
ايکي آيدير کي، اؤلموشدور، آما هله ده اونودولماميشدير. دئمک ان بؤيوک 
ائله  بيلر.  قالا  يادداشدا  آي  آلتي  اوزاغي  ان  سونرا،  اؤلدوکدن  بئله  اينسان  بير 
ايسه، معبدلر تئز تيکيلمه ليدير. کي، اؤلنلر اونودولماسين. يوخسا اونو، قبري 

اوزرينده بو سؤزلر يازيلميش تاختا آت کيمي هئچ کس ياد ائتمز.
تورپاغين بير کونجونه

گتيره رک آتديلار.
آتديلار، اونوتدولار...

(موسيقي چالينير. پانتوميم باشلانير.)
کرال و کراليچه رول لاريني ايفا ائدن آکتيور و آکتريسا داخيل اولور. اونلار 
سونرا  کرالي،  کراليچه  اوولجه  ائديرلر.  رفتار  اينجه  چوخ  ايله  بير-بيرلري 
ايسه، کرال کراليچه ني قوجاقلايير. کراليچه کرالين قارشيسيندا ديز چؤکه رک 
صداقتيني اظهار ائدير. کرال اونو يئردن قالديرير و باشيني اونون چيينينه قويور. 
سونرا چيچک لر آراسيندا اوزانير. اونون ياتديغيني گؤرن کراليچه گئدير. بو 
چيخارداراق  تاجي  باشيندان  کرالين  اولور.  داخيل  شخص  زهرلييجي  زامان 
اؤپور، اونون قولاغينا زهر تؤکور و گئدير. کراليچه قاييدير، کرالين اؤلدويونو 
قاييدير  نفرله  ايکي  تزه دن  شخص  زهرله ين  ائدير،  اظهار  پريشانليق  گؤررکن 
زهرله ين  آپاريرلار.  جنازه ني  شريکدير.  دردينه  کراليچه نين  کي،  آنلادير  و 
اوّلجه  کراليچه  اولور.  نايل  لوطفونه  کراليچه نين  وئره رک،  هديه لر  شخص 

اونون عشقيني نيفرتله رد ائدير، آخيردا يومشالير. گئديرلر.
:بو نه دئمکدير، پرنس؟ اوفئليا 

: «ايلان يوواسي» ، آلچاق بير ايشين تصويريدير.  هاملئت 
:يقين کي، بو پانتوميم، اوينانيلاجاق پيئسين مضمونونو تصوير ائدير؟ اوفئليا 

(پرولوق داخيل اولور.)
: بو قوچاق هاميسيني بيزه دئيه جکدير. آکتيورلار سير ساخلاماغي باجارمير،   هاملئت 

هر بير شئيي لاققيلداديرلار.
:بو آکتيور اوينانيلان پيئسي مي ايضاح ائده جکدير؟ اوفئليا 

: سيزين اونا گؤستره جه يينيز هر بير شئيي او ايضاح ائده بيلر. سيز اوتانماييب   هاملئت 
درحال  اولدوغونو  دئمک  نه  نه يين  اوتانمادان،  هئچ  دا  او  گؤسترين، 

سؤيليه جکدير.
:سيزين نه پيس خاصيتينيز واردير؟ من تاماشايا باخيرام. اوفئليا 

: باشلانماميش پيئسيميز. پرولوق 
ريجا ائديريک کي، بيز

تاماشاني صبيرله،
ياخشي دينله يه سينيز...

: بو نه دير، پرولوق، يوخسا خيرداجا بير اوزويه حک اولونموش يازي!  هاملئت 
:دوغرودان دا چوخ قيسادير، پرنس، لاپ... اوفئليا 

: قادين لارين عشقي کيمي.  هاملئت 
:و کراليچه رول لاريني ايفا ائدن ايکي آکتيور گلير. کرال 

صحنه ده کي کرال:
پاک محبت قلبيميزي، قيمئنئي ده اليميزي،

بير-بيرينه باغلاياراق ابدي دوست ائتميش بيزي.
گون آللاهي، باخ، بيزلره سئوگي وئرن گوندن بري،
اوتوز دفعه دولانميشدير، تورپاق لاري، دنيزلري،

او زامان کي، پاک عشقيميز بير-بيرينه جالانميشدير،
گونشدن نور آلان آيلار اوتوز دفعه دولانميشدير،

صحنه ده کي کراليچه:
بو عشقيميز، بو سئوگيميز بير-بيرينه جالانسين قوي،

يئنه، يئنه اوتوز دفعه گونش و آي دولانسين قوي.
لاکين آمان... کاش کي، ديليم قورويايدي!

آه، نه ايشدير!
چوخ قورخورام، صيفتينيز يامان سولموش، دَييشميشدير.

يوخ، يوخ، سيزين قلبينيزه قوي گلمه سين غصه -کدر.

منيم ده اؤز اورييمدن کئچيب گئدر بو غصه لر.
قادين عشقي و قورخوسو هر بير زامان حدسيز اولور،

قورخوموز دا عشقيميز تک ساحيلسيز بير دنيز اولور.
منيم بؤيوک محبتيم آيري دئييل بير آن سيزدن،

چوخ سئويرم، چوخ سئويرم، سئوديييمچين قورخورام من.
قوووتلي عشق، قوووتلي حيس هر بير شئيي دويان اولور،

چوخ سئوه نين شوبهه لري يامان اولور، يامان اولور.
صحنه ده کي کرال:

سئوگيليم، گل ويدالاشاق، ياخينلاشير سون ساعاتيم،
آز قالميشدير، قورتارير باخ، منيم حيات احتياطيم.
مندن سونرا سن خوشبخت اول يئته جه يين محبتله،

باشقا بير ار قوجاغيندا سن عؤمر ائله سعادتله.
صحنه ده کي کراليچه:

بو نه سؤزدور، ائله دئمه، شوبهه سنده، نه عادتدير؟
ائله سئوگي-سئوگي دئييل، رذالتدير، خيانتدير!

اره گئتسم، وورسون مني ايلديريم لار و شيمشک لر،
اؤز اريني اؤلدورنلر ايکينجي يول اره گئدر.

: (کنارا.) زهردن آجيدير اونا بو سؤزلر!  هاملئت 
صحنه ده کي کراليچه:

ايکينجي يول ار تاپانلار محبتدن کنار اولور.
ايکينجي يول ار تاپاندا نه عشق اولور، نه يار اولور.

ياتاغيمدا لذت آلسام ايکينجي ار اؤپوشوندن،
ايلک اريمي ايکينجي يول اؤلدور رم دئمه لي من.

صحنه ده کي کرال:
بو سؤزلره اينانيرام، صميمي دير بو سؤزلرين.

اؤز سؤزوموز اوزرينده دايانميريق هر آن لاکين.
اينسانداکي هر بير آرزو-خاطيراتين کؤله سيدير،

زامان گلر، زامان گئدر؛ بو آرزو دا گئده سيدير.
کال ميوه لر آغاج لارين بوداغيندان خيلاص اولماز،
زامان گلدي-يئتيشديمي، بوداق لاردا اصلا قالماز.

آند ايچمه يه، ود ائتمه يه تله سيريک هر بير زامان،
ياشاماقچين بو آندلاري گرک لاپ تئز اونوداسان.
دونيادا هر احتيراسين اؤزونون بير مقصدي وار،

هر قيزغينليق کئچيب گئدر، احتيراس دا تئز محو اولار.
فرح، سئوينج- نه دير کدر، نه دير غصه ،- بيلرمي هئچ،

غصه -کدر سئوينج لره، سؤيله، ياخين گلرمي هئچ!
هر شئي گلر، هر شئي گئدر، بو دونيادا بير عادتدير،

محبت ده تئز چوروير، اينان قوزوم، حقيقتدير.
کيملر کيمه حؤکم ائيله يير، گومان ائتمه، بو بئله مي؟

طالع لرمي محبته، محبت لر طالعه مي؟
دوستون اولار دسته-دسته، نه قدر کي، شؤهرتليسن،

يوخسوللاشسان، دوستلار گئدر، تک قالارسان او زامان سن.
من سؤزومو بيتيريرم، سن قولاق آس ايندي منه،

طالع يامان وفاسيزدير، بئل باغلاما بو عالمه.
آرزوموزو بير حقيقت ائدمميريک هر زامان بيز،
آرزوموزو ووروب ييخير بيزيم دؤنوک طالعيميز.

باخ، بونونچون ايکينجي يول ار آختارماق، اره گئتمک
سيزده قورخو حاصيل ائدير بير دفعه دول قالانادک.

دئييرسن کي، ايسته ميرسن بو دونيادا ايکينجي ار...
باخ، بو آرزون، بو ايسته يين ايلک ارينله اؤلوب گئدر.

صحنه ده کي کراليچه:
سندن سونرا اره گئتسم، گونش سؤنسون، آي قارالسين!

گئجه-گوندوز چيخيلمايان دردلر-غملر مني آلسين!
بو گؤزلريم قوي کور اولسون! عؤمروم-گونوم قوي قان اولسون!

قوي اورييم داشا دؤنسون! حيات منه زيندان اولسون!
قارا يئل لر وورسون مني سندن سونرا، عزيز ياريم،

قوي محو اولسون ايستک لريم، آرزولاريم، خيال لاريم!
:بس بوتون بو سؤزلر يالان چيخارسا؟  هاملئت 

صحنه ده کي کرال:
تؤوبه ائتمک، آندلار ايچمک، ائله بيلمه ظارافاتدي

هر شئي گلر، هر شئي گئدر. بو ابدي بير عادتدير؛
ايندي سن گئت، يورولموشام قوي دينجه ليم بوردا بير آز،

(ياتير.)
صحنه ده کي کراليچه:

يات، قوي يوخون شيرين اولسون، يورغونلوغون کئچر، قالماز.
قوي ياتاغين آللي- گوللو، شوخ چيچکلي بير باغ اولسون.

آمان، يارب! فلاکت لر بيز ساريدان اوزاق اولسون!
(گئدير.)

: تاماشا خوشونوزا گليرمي، خانيم؟  هاملئت 
:منجه لئدينين ودلري حدديندن آرتيق ايدي.  کراليچه 

: لاکين او اؤز سؤزوندن دؤنميه جکدير!  هاملئت 
: پيئسين مضمونونو بيليرسينيزمي؟ اثرده تحقيرآميز بير شئي يوخدور کي؟ کرال 

تحقيرآميز  زهرله ييرلر.  يالاندان  ظارافاتدير.  هاميسي  بونلارين  يوخ.  يوخ،   :  هاملئت 
هئچ بير شئي يوخدور.
: پيئسين آدي نه دير؟ کرال 

 - ويانا  پيئس  معنادا!  مجازي  يالنيز  معنادا؟  نه  لاکين  تله سي»،  «سيچان   :  هاملئت 
قونزاقودور،  آدي  حؤکمدارين  ائدير.  تصوير  قتلي  بير  وئرميش  باش  شهرينده 
بير  اييرنج  بورادا  گؤره جکسينيز.  اؤزونوز  ايندي  باپتيستادير.  آدي  قادينين 
رذالت گؤستريلير. آنجاق بيزه نه؟ سيز اعلاحضرتين و بيزيم کي، ويجدانيميز 

تميزدير. قوي بوندان قلبي قارالار شوبهه لنسين.
(لوسيان داخيل اولور.)

بو کرالين قارداشي اوغلو لوسياندير.
:سيز پرولوگو چوخ ياخشي عوض ائديرسينيز، ميلورد! اوفئليا 

تانيشينيز  سيزينله  اولسايديم،  شاهيدي  کومئدييانيزين  محبت  سيزين  من   :  هاملئت 
آراسيندا آرادوزلدن اولا بيلرديم.

:ديلينيز چوخ آجي و کسکيندير، پرنس. اوفئليا 
هه،  دوشرسينيز...  الدن  اؤزونوز  سيز  قدر،  کوتلشديرَنه  کسکينليييمي  منيم   :  هاملئت 

باشلا قاتيل! تئز اول چيرکين! «انتيقاما چاغيرير قارغالارين قاريلتيسي!»
:آه، نهايت يئتدي فورصت، لوسيان 

قول لاريمدا وار متانت.

کيمسه گؤرمور باخ، بو ساعت،
گل فلاکت! گل فلاکت!
ياتماميشام گئجه ياري،
توپلاميشام بو اوتلاري.

زهرله ميش بو اوتلاري هئکاتانين لعنت لري.
آخ ائي زهر، آخ دايانما،

آخ دايانما، بو دور ايشين.
آخ دايانما، قوي آرزوما،

ايسته ييمه من يئتيشيم!
بوتون اوتلار، هر نه کي، وار

زهر اولسون، زهر، بئله!
آخ ائي زهر! هلاک ائله!
هلاک ائله، هلاک ائله!

(زهري ياتان کرالين قولاغينا تؤکور.)
اونون  کئچيرسين.  اله  تاج-تاختيني  کي،  زهرله يير  کرالي  ياتميش  باغدا  او،   :  هاملئت 
قونزاقونون  يازيلميشدير.  ايتاليانجا  تاريخي  احوالاتين  بو  قونزاقودور،  آدي 

قادينينين محبتيني قاتيلين نئجه قازاناجاغيني ايندي
گؤره جکسينيز.

:کرال يئريندن قالخير! اوفئليا 
: بلکه اونو ميلچک ديشله ميشدير؟  هاملئت 

:. اعلاحضرته نه اولموشدور؟ کراليچه 
: تاماشاني دايانديرين! پولوني 
: ايشيق لاري يانديرين! کرال 

هامي. ايشيق، ايشيق، ايشيق! -
( هاملئت و هوراسيودان باشقا هاميسي گئدير.)

:مارال يارالاندي، دوز اورييندن!  هاملئت 
اووو ياخشي ووردوق چيخمادي الدن.

بيري قهقه چکر، او بيري آغلار،
بئله يارانميشدير دونيا ازلدن.

لعلک  شلياپاما  بئله،  اولارسا  آمانسيز  قدر  توک  بير  منه  طالع  اگر  سئر،  هه، 

دوزوب، باشماق لاريما کاغيذ گوللر تاخيب، بير کومئديانت پالتاري گئيينسم، 
مني آکتيور تروپپاسينا قبول ائتمزلرمي؟

: يالنيز ياريم معاشا. هوراسيو 

: يوخ، بوتون معاشا.  هاملئت 
سؤيله، بيليرسنمي، عزيزيم دامون

يوپيتئر قارتالي، او ايگيد-بيشکک،-
ييخيلدي تاختيندان، اونون يئرينه

گلرک اوتوردو ساده بير... پيشيک...
: «بيشکک»ين قافيه سيني دوز گتيرمه دينيز، پرنس... هوراسيو 

: آه، هوراسيو! ايندي من کؤلگه نين هر بير سؤزونو مين فونت قيزيلا آلارديم.   هاملئت 
سن گؤردونمو؟
: البته، پرنس. هوراسيو 

: بس زهر صحنه سي اويناناندا نئجه؟  هاملئت 
: من اوندان بير دقيقه ده گؤز چکميرديم. هوراسيو 

: آ، ها، ها! چالغيچي لار، فلئيتاچي لار، هاراداسينيز؟  هاملئت 
خوشونا گلمه ديسه کرالين بو اويونلار،

بللي دير کي، بورادا چوخ بؤيوک بير سير وار! ائهئي، چالغيچي لار!
(روزئنکرانتس و قيلدئنستئرن قاييديرلار.)

: لوطفکار پرنس، سيزه ايکي سؤز دئمک اولارمي؟ قيلدئنستئرن 
: ايسته ييرسينيز بوتون بير تاريخ سؤيله يين، سئر.  هاملئت 

: کرال، سئر... قيلدئنستئرن 
: هه، سئر، نه اولموشدور کرالا؟  هاملئت 

: بورادان گئديب اؤز اوتاغينا چکيلدي، اؤزونو ده چوخ پيس حيس ائدير. قيلدئنستئرن 
: ندن؟ شرابدانمي؟  هاملئت 

: خئير، غضبدن. قيلدئنستئرن 
اونو  من  اولاردي.  ياخشي  داها  دئسه يدينيز،  دوکتورونه  اونون  بونو  سيز   :  هاملئت 

معالجه يه باشلاسام، احوالي داها دا خارابلاشار.
سؤزدن  تاپشيريلان  منه  وئريب،  جاواب  قايدا-قانونلا  پرنس،  لوطفکار   : قيلدئنستئرن 

يايينمايينيز.
: بويورون. من سيزي دينله ييرم.  هاملئت 

او  يانينيزا  سيزين  مني  اينجيميشدير.  درجه  سون  آنانيز  سيزين  کراليچه،   : قيلدئنستئرن 
گؤندردي.

: خوش گليب، صفا گتيرميشسينيز.  هاملئت 
: خئير، پرنس، ايندي بو نوازيشين هئچ يئري دئييلدير. اگر دوغرو- دوزگون بير  قيلدئنستئرن 
يوخسا  يئتيررم.  سيزه  تاپشيريغيني  آنانيزين  من  ايسته سنيز،  وئرمک  جاواب 

من سيزدن عوذر ايستير و چيخيب گئدرم.
: باجارمارام، سئر.  هاملئت 

: نه يي باجارمازسينيز، پرنس؟ قيلدئنستئرن 
دولاشميشدير،  عاغليم  منيم  وئرمه يي...  جاواب  بير  دوغرو-دوزگون  سيزه   :  هاملئت 
آغالار... وئره جه ييم جاوابي نئجه ايسترسه نيز، ائله جه ده قبول ائدين. بو منيم 
آناما عاييددير. ياخشي، اصيل مساله دن کنارا چيخديق. اصيل مساله يه قاييداق. 

دئييرسينيز کي، منيم آنام...
: بلي، سئر. سيزين رفتارينيز اونو حئيرته سالميشدير. او، تعجوب ايچينده دير. روزئنکرانتس 

: آه، آناسيني تعجوبه سالان اوغول، دوغرودان دا تعجوبلودور. ياخشي، اونون   هاملئت 
حئيرتينه باشقا بير شئي علاوه اولونماميشدير کي! بو ماراقليدير.

: او سيزي اؤز اوتاغيندا گؤزله يير. سيزينله دانيشماق ايسته يير. روزئنکرانتس 
: من اونون ايسته يينه عمل ائتمکله چوخ شاد اولارام، ائله شاد اولارام کي، گويا   هاملئت 

او مني اون دفعه دوغوب بؤيوتموشدور. اؤزگه نه بويورورسونوز؟
: پرنس! بير زامان لار سيز مني سئوردينيز. روزئنکرانتس 

: (ال لريني گؤستره رک.) بو اوغورلوق واسيطه لرينه آند اولسون کي، ايندي ده   هاملئت 
سئويرم.

دوستونوزدان  اونو  سيز  نه دير؟  سببي  خسته لييينيزين  سيزين  پرنس،  مهربان   : روزئنکرانتس 
گيزلتمکله، علاج يول لاريني باغلاييرسينيز.

: منيم وظيفه مين آرتيريلماسينا احتياجيم وار.  هاملئت 
: کرال کي، سيزي دانمارکا تاج- تختينين واريثي تعيين ائتميشدير. روزئنکرانتس 

: ائله دير، سئر. آنجاق «يونجا بيتينجه، آت آجيندان اؤلر». بو کؤهنه مثلدير.  هاملئت 
(فلئيتاچي لار قاييديرلار.)

                  آها، فلئيتاچي لار! اونلاردان بيريني منه وئرين. اؤزونوز کنارا چکيلين. بو نه دير، هامينيز 
آرخامجا ائله گزيرسينيز کي، گويا مني تورا سالماق فيکرينده سينيز.

اولان  سيزه  آنــجــاق  بــو  چکميرمسه،  ال  يانينيزدان  مــن  پــرنــس،  آه،   : قيلدئنستئرن 

محبتيمدندير.
: بوندان بير شئي آنلاماديم. نه ايسه... آلين بو فلئيتاني، بير شئي چالين.  هاملئت 

: من چالماق بيلميرم، پرنس. قيلدئنستئرن 
: ريجا ائديرم.  هاملئت 

: آخي، من چالماغي باجارميرام، پرنس. قيلدئنستئرن 
: آللاه عشقينه، چال.  هاملئت 

: آخي، من بونو اليمده توتماغي دا باجارميرام. قيلدئنستئرن 
: بو کي، يالان دانيشماق کيمي آسان بير شئيدير. بارماق لارينيزي، باخ، بورادا   هاملئت 
درهال  بورادان  وسلام.  ديل لري،  دا  بو  باخ  اوفورون،  دا  بوراسيني  گزديرين، 

اينجه بير موسيقي سسلنه جکدير.
فلئيتا  عؤمرومده  من  تــوتــورلار.  نئجه  فلئيتاني  کــي،  بيلميرم  هئچ  من   : قيلدئنستئرن 

چالماميشام.
بو  سيز  ائديرسينيز؟  حساب  نه  مني  سيز  دئيين،  اينصافلا  اؤزونــوز  ايندي   :  هاملئت 
چالماق  قلبيمي  منيم  آمما  بيلميرسينيز،  چالا  شئي  بير  پارچاسيندا  آغاج 
ياخشي  دويمه جيک لريمه  بوتون  منيم  کي،  دوشونورسونوز  ايسته ييرسينيز؟ 
چيخارا  سسيني  سيرريمين  ديللنديريب،  قلبيمي  کي،  امينسينيز  بلدسينيز. 
اونون  دوزلديليب،  اوچون  چالماق  محض  آلت  بالاجا  بو  آما  بيله جکسينيز. 
ندن  ائله يسه،  بيلميرسينيز.  ديللنديره  اونو  سيز  آما  وار،  سسي  اعجازکار 
دوشونورسونوز کي، مني بونا وادار ائتمک بو فلئيتادان دا آساندير؟ مني هانسي 
آلت حساب ائديرسينيز، ائدين، سيز اونو حتّی کؤکدن سالا بيلرسينيز، آما اونو 

چالماق اولماز. (پولوني گلير.) خوش بويورموشسونوز، سئر.
: پرنس، کراليچه سيزينله دانيشماق ايسته يير، اؤزو ده بو ساعات. پولوني 

: بير باخين، دوه يه اوخشايان او بولودو گؤرورسونوزمو؟  هاملئت 
: آللاها آند اولسون گؤرورم، دوغرودان دا لاپ خاليص دوه دير کي، وار. پولوني 

: يوخ، جانيم، دوه ندير؟ دايان، دايان، قارانقوشدور، قارانقوش...  هاملئت 
: هه، هه، دوغرودان بو قارانقوشدور کي! پولوني 

: خئير، خئير، دئيه سن بالينادير.  هاملئت 
: واي سني... خاليص بالينادير کي! پولوني 

دلي  مني  بونلار  (کــنــارا.)  گليرم.  ساعات  بو  من  کي،  دئيين  کراليچه يه   :  هاملئت 
ائده جکلر.

۹۱é     ويليام شکسپير



: من کراليچه يه عرض ائدرم. پولوني 
: «بو ساعات» دئمک ديلده آساندير. ايندي مني ترک ائدين، دوستلار.  هاملئت 

( هاملئتدن باشقا هاميسي گئدير.)
گئجه سِحربازليغي باشلادي آرتيق،
ايندي اؤلولر قالخير اؤز مزاريندان.
بلا و اود پوسکورور ايندي جهننم.

بو گئجه لر قوينوندا قان ايچيرم، قان.
گوندوز باجارماديغيم ايشي گئجه لر
من توتماغا حاضيرام. دئمک آناميز

اؤز يانينا چاغيرير بو ساعات مني.
ساکيت اول، ائي اورييم! دور، وحشيلشمه!

سن، نئرونون روحونو منيم سينه مه
گتيرمه، يوخ، گتيرمه! ايندي آناما
آچيب سؤيله مه لييم هر حقيقتي. 
بلکه اونو سؤزله اؤلدوره جه يم.

آنامدير، او آنامدير...
جوشسام دا، آمما،

يوخ، اصلا ال آتمارام من قيلينجيما.(گئدير.)

اوچونجو صحنه
قصرده بير اوتاق.کرال روزئنکرانتس و قيلدئنستئرن گليرلر.

:من اونو سئوميرم، بير ده کي، اونون کرال 
گؤز يوما بيلمه رم دليلييينه.

بو ساعات بير امر وئره جيم کي،
سيز اينگيلتره يه گئدين پرنسله.
بيزيم منصبيميز ايذن وئرمز کي،
گيزلي بير تهلوکه، يا بير تصادف

بيزي کونج-بوجاقدا ايزله ييب دورسون.
: بيز يولا چيخماغا حاضيريق، کرال. قيلدئنستئرن 

سيز اعلاحضرتين بو حيمايه سي
يوزلرله، مينلرله اينسان لار اوچون

بير بؤيوک شرفدير، بؤيوک قايغيدير.
: گلن بلالاردان تدبيرله قاچيب روزئنکرانتس 

قورتارماق هر کسين ان ايلک بورجودور.
چوخونون عؤمرونون باغلي اولدوغو
بير شخصه، اؤزونون پاک حياتيني

هاميدان داها چوخ قوروماليدير!
ساده اؤلوم دئييل کرال اؤلومو.
کرالين اؤلومو، اطرافينداکي

بوتون آدام لاري اوچوروم لارا
چکيب سوروکله يير. کرال اؤلومو،

اوچا بير قايانين سيلديريميندا
هرله نيب-فيرلانان بير تکردير کي،
اونا باغلانميشدير بؤيوک بير مئشه.

اوچوروما دوشرسه اگر بو تکر،
هر شئي پارچالانار، محو اولار تامام.

بيرجه آه چکرسه اگر حؤکمدار،
هاميدان ان بؤيوک بير ناله قوپار.
:يولا حاضيرلاشين، ريجا ائديرم. کرال 

آزادليقدا گزن بو فلاکتي
توتوب زنجيرله مک واختي چاتميشدير.

روزئنکرانتس
و  قيلدئنستئرن:

بيز، کرال، حاضيريق هر امرينيزه!
(روزئنکرانتس و قيلدئنستئرن گئديرلر. پولوني گلير.)

:کرال، پرنس  هاملئت اؤز آناسينين پولوني 
ياتاق اوتاغينا گئتدي اينديجه.

من خالچا داليندان صحبت لرينه
گئديم قولاق آسيم. آناسي اونو

يقين کي، چوخ يامان دانلاياجاقدير.
سيز دوز دئييرسينيز: يومشالا بيلر،

نه قدر اولسا دا، يئنه آنادير.
بير نفر اونلارين بو صحبتينه

گئديب قولاق آسسا، هئچ ده پيس اولماز.
الويداع، الويداع، ائي حؤکمداريم!
سيز ياتمازدان اوول من يانينيزا
گلرک، هاميسيني ناغيل ائيلرم.

:تشککور ائديرم، مهربان دوستوم. کرال 
(پولوني گئدير.)

منيم عمليمين، غدارليغيمين
چيرکين عفونتي چوخ بوغوجودور.

منيم ويجدانيمدا قارداش قاتيلي
کيمي چوخ آمانسيز بير لکه واردير.

من بوتون قلبيمله دوعا ائيله مک
ايستيرم، لاکين، يوخ، باجارميرام.

باغيشلانا بيلمز بئله بير گوناه.
ترددود ائيله ين بير اينسان کيمي
بيلميرم کي، نه يي ندن باشلاييم.

هئچ بير شئي، هئچ بير شئي ائده بيلميرم.
لاکين بو ال لريم قارداش قانينا

باتميش اولسا بئله، مگر بو گؤي لر
لکه لي ال لري يويا بيلمزمي؟

خبيثليک اولماسا، مرحمت نئيلر؟
کيمي باغيشلايار، نه يي عفو ائدر؟

دوعا ائديريک کي، قوي آللاه بيزي،
آلچاقليق ايچيندن چکيب چيخارتسين.

تئزدير، هله تئزدير پشيمانچيليق.
قالدير گؤزلريني! بو آلچاقليقدان

قالخماقدان اؤتري من ييخيلميشام.

بس هانسي سؤزلرله دوعا ائيله ييم؟
باغيشلامي، دئييم، منه بو قتلي!
يوخ، يوخ، بئله اولماز. هله اليمه

کئچن هئچ بير شئيي قايتارماميشام.
من اونو اؤلدوروب اله آلديغيم

بو يورد، بو تاج-تخت، بو کراليچه
يئنه اليمده دير. بو گوناهلاري

باغيشلايان بير شخص هئچ تاپيلارمي؟
بئله ده اولور کي، بعضن جاني لر

اله کئچيردييي قيزيل اوزويو
بارماغينا تاخيب، باشقالاريني
اصلا اوتانمادان حده له ييرلر.

اؤز آلچاقليغي نين بهره لري ايله
قانوندان-قايدادان او کنار گزير.

آنجاق يوخاريدا بئله دئييل، يوخ.
اوردا، يوخاريدا عمل لريميز

بوياسيز و رنگسيز، چيل-چيلپاق دورور،
اوردا توتدوغوموز عمل لره بيز

جاواب وئرمه ليييک. ايندي نئيله ييم؟
تؤوبه مي ائيله ييم؟ تؤوبه ياخشيدير.

لاکين تؤوبه ني ده باجارميرام، آه!
دهشت، اؤلومدن ده قارا بير دهشت!

منيم قارا روحوم بو باتاقليغا
برک باتيب، چيخمايير، چوخ درين گئدير.

آمان، ائي ملک لر، کؤمه يه گلين!
اَييلين ديزلريم، اَييلين داها!

سن ائي داش اورييم، سن بير کؤرپه نين
قيغيرداغي کيمي يومشاق اول، يومشاق.
بلکه ده هر بير ايش دوزله جکدير؟

(صحنه نين آرخا پلانينا کئچرک، ديز چؤکور.  هاملئت گلير.)

:نه گؤزل فورصتدير! او دوعا ائدير.  هاملئت 
بير قيلينج ضربه سي کيفايتدير کي،

او، يئري ترک ائديب گؤيه اوجالسين.
بو بير انتيقام مي، بير قيصاص مي دير؟
يوخ، يوخ، فيکيرلَشک. منيم آتامي

قتله يئتيرميشدير آلچاغين بيري.
من ده او آلچاغي ايندي اؤلدوروب،

گؤي لر قوينونامي گؤندرمه لييم؟
بو انتيقام دئييل، بو موکافاتدير.
آتام اؤلدورولدو دوعا ائتمه دن،

بو دونيا مولکونون گوناهلاريندان
او تميزلنمه ميش، تئز اؤلدورولدو.
آنجاق بو آلچاقسا دوعا ائدير، باخ،
اؤزو حاضيرلاشير اوزون بير يولا،
انتيقام مي اولار اونو اؤلدورمک؟

يوخ، قاييت قينينا سن، ائي قيلينجيم!
قاييت، دهشتلي بير گؤروشو گؤزله.
او، سرخوش اولاندا، يا حيرصلَننده،

گئجه لر شهوتله خومارلاناندا،
قومار اوينايارکن قيزيب جوشاندا،
يا سؤيوش سؤينده، يا دا کي، يئني

بير شخصي اؤلدورمک آرزولاياندا.
اونون کلله سيندن سن ائله وور کي،

توتدوغو گوناها بله نرک او،
اوچسون، يووارلانسين جهننم لره...

گئتمه لييم. آنام چاغيرير مني.
سن هله حؤکم ائله! لاکين سنينچين

بو قورتولوش دئييل، يالنيز مؤهلتدير.(گئدير).
: (يئريندن قالخاراق.) کرال 

سؤز اوچور، دويغولار ميخلانير يئره،

بو دويغوسوز سؤزلر چاتمير گؤي لره!    (گئدير).

دؤردونجو صحنه
 کراليچه نين اوتاغي.

(کراليچه و پولوني گليرلر.)

:او گلير. سيز اونو برک سيخيشديرين. پولوني 
دئيين جيلوولاسين سرسمليييني.
دئيين کي، سيز اونو آغير جزادان

خيلاص ائتميشسينيز. من ده بورداکي
خالچانين آرديندا گيزلنه جه يم.

اونونلا سرت اولون. ريجا ائديرم.
: (صحنه آرخاسيندان)آنا! ميلئدي!  هاملئت 
:او دئيه سن گلير. سيز تئز گيزله نين. کراليچه 

(پولوني خالچا آرخاسيندا گيزله نير.  هاملئت گلير.)
:آنا جان، منه بير امرينيزمي وار؟  هاملئت 

: هاملئت، کراليچه 
دئ نئچين آتاني تحقير ائديرسن؟

:آنا،  هاملئت 
بس نئچين آتامي تحقير ائتدينيز؟

:سن منه نادان تک جاواب وئريرسن. کراليچه 

:سيز ده رياکار تک سوروشورسونوز.  هاملئت 
:  هاملئت، بو سؤزلرين معناسي ندير؟ کراليچه 

: سيزه نه گرکدير، نه گرکدير، نه؟  هاملئت 
: منيم کيمليييمي اونوتدونمو سن؟ کراليچه 

:آللاها آند اولسون، اونوتماميشام.  هاملئت 
ارين قارداشينا بير آرواد اولان کراليچه سينيز. بير ده، تأسوف،

تأسوف کي، منيم اؤز آنامسينيز.
:ائله سه، سنينله قوي باشقالاري کراليچه 

گليب صؤحبت ائتسين.

:يوخ، ترپنمه يين!  هاملئت 
ايله شين. من سيزي بوراخاراممي؟
من سيزه بير آينا وئره جه يم کي،
سيز همن آينادا اؤز-اؤزونوزو

باشدان-آياغادک گؤره جکسينيز.
:دايان، ياخين گلمه! آه، کؤمک ائدين! کراليچه 

: (خالچا آرخاسيندان). گؤزتچي لر هاني؟ کؤمه يه گلين! پولوني 
: (قيلينجيني چکرک). ائله مي؟ بورادا سيچان لارمي وار؟  هاملئت 

اؤلدو. مرجگه لرم، گؤربا گؤر اولدو...
(قيلينجيني خالچايا سانجير).

: (خالچا آرخاسيندان). آمان، اؤلدوردولر! پولوني 
(ييخيليب اؤلور).
:سن نئيله دين، آه! کراليچه 

:خالچا آردينداکي يوخسا کرالدي؟  هاملئت 
: سن نه آمانسيزسان! بو نه دهشتدير! کراليچه 
:بير کرال اؤلدوروب، ار قارداشينا  هاملئت 
آرواد اولماقدان دا دهشتليديرمي؟

:بير کرال اؤلدوروب؟ کراليچه 
:بلي، ميلئدي!  هاملئت 

(خالچاني قالديراراق پولوني نين جنازه سيني گؤرور).
سن، آخماق، چرنچي، مني باغيشلا.
من سني چوخ موهوم بير نفر ايله

قاريشيق، سالميشام. ايندي گؤردون کي،
آراليغا  گيرمک خئيير گتيرمير.

سيز ايسه، اَيله شين. هئچ ناحاق يئره
تشويشه دوشمه يين. سيزده کي اورک
هله دوغرودان دا بير اورکديرسه،

فساد جؤوهري ايله يوغرولاراق او،
داشا دؤنمه ميشسه، اينانين کي، من

اونو سينديرارام.

:بير سؤيله،  هاملئت، کراليچه 
منيمله، بير سؤيله، نئيله ميشم کي،
بو قدر آمانسيز رفتار ائديرسن؟

:سيز ائله بير عمل توتموشسونوز کي،  هاملئت 
اونون قارشيسيندا آبير و حيا
اوتانير، سيخيلير خجالتيندن.
پاکليغين، صافليغين و بکارتين
آلنينا روسوايچي لکه لر سالير.
موقدس نيکاحي، عهد- پئيماني

قومار اويونونا دؤندرير، بلي.
سيز ائله بير عمل توتموشسونوز کي،

نيکاح قدسييتي اونون اؤنونده
اوچور، پارچالانير، تار- مار اولور.

سيزين بو فسادي خاطيرلاييرکن .
علوي سمالارين قيزارير اوزو،

آخيرت گونو تک گؤيون قوببه سي
عار ائديب يئرلره باخا دا بيلمير...
:سؤيله، بو سؤزلرين معناسي ندير؟ کراليچه 
نئچيندير هاي- کؤيلو بو مقدمه؟

:بودور، ايکي شکيل: بير بو، بير ده بو.  هاملئت 
بورداکي شکيل لر ايکي قارداشدير.
بيرينين اوزونده ايدراک دويولور،
آلني زئوس آلنيدير، ساچ لاري ايسه

آپوللون ساچينا بنزه يير، باخين.
او مغرور، او دؤنمز باخيش لاردا، آه،
مارسين باخيشي وار. مئرکوري کيمي

بؤيوکدور، قدسي دير، عظمتليدير.
سانکي سمالارين قوجاغيندا او،

يئرلره ائنميشدير. اونون اوزونده،
اينسانا اينسانليق غرورو وئرن

بؤيوک تانريلارين ايزلري واردير.
باخينيز بيرينجي ارينيزدير بو!

بو ايسه، سيزين او ايکينجي اردير:
سولموش و سارالميش اوت کيميدير او!

داغ لارين گولوستان چمنليييندن
اييرنج باتاقليغا يووارلانيرکن

گؤزونوز هاردايدي؟ عشقدن- سئوگيدن،
منه دم وورمايين! سيز ياشدا اولان

قادين لارين هاميسي حيس فيرتيناسي،
دويغو آلووويلا دئييل، عاغيللا،

عاغيللا ياشايير. سؤيله يين گؤرک،
هاردايدي عاغلينيز، موحاکيمه نيز؟

بلي. دئييلسينيز سيز بير جنازه.
يوخسا حرکتدن دوشردينيز سيز.
لاکين حيس لرينيز اوياق دئييلدير،

آخي، کيم بو ساياق سهو ائيله يردي؟
اينسان يوخولاردا ساياقلايارکن،

يئنه ده بو جوره يانيلمازدي، يوخ.
بس دئيين، هانسي بير کور ايبليس سيزين

باغلادي بير آندا گؤزلرينيزي؟
هارداسان، ائي عابير، ائي حيا، هاردا؟

دئيين، دول قادين لار بو رذالته
قاپيليرسا، اوندا قيزلار نئيله سين؟
بيزيم گلين لره نه قدر مودهيش،

قورخونج بير نومونه گؤستريرسينيز!
: هاملئت، داها بسدير! بوتون روحومو کراليچه 

آچيب باشدان- باشا منه گؤستردين.
اوردا يويولماقلا سيلينميه جک

قاپ قارا، دهشتلي لکه لر واردير.
:عفونت قوخولو موردار ياتاقدا  هاملئت 

پوزغون دويغولارلا قيوريليب قالماق،
آلچاق شهوت لرده ياتيب ترله مک،
مين جور رذالتدن نشئه يه دالماق...

: هاملئت، اينصاف ائيله! سنين سؤزلرين کراليچه 
سينَمه سانجيلير بير خنجر کيمي.

:آتامين، کرالين ديرناغينا دا  هاملئت 
ديمه ين بير قاتيل، بير حئيوان ايله

گئجه لر صوبحه دک آتيليب-دوشمک،
تاج-تخت اوغروسو، جيبگير، جانبازين

قوينونا ياسلانماق... کرال تاجيني
گؤتوروب جيبينده گيزله دن...
: هاملئت، آماندير، رحم ائله! کراليچه 

:يالانچي مؤمين...  هاملئت 
(کؤلگه گلير.) آمان، ائي گؤي لرين ملک لري، سيز

مني قانادينيز آلتينا آلين! 
سيزه نه لازيمدير، ائي اولو کؤلگه؟

: او يئنه عاغليني ايتيردي، آمان! کراليچه 
:سيزين او دهشتلي امرينيزي من  هاملئت 

يئرينه يئتيره بيلمه ديييمچين
تنبئه، مذمت مي ائده جکسينيز؟
:من سنين سويوموش قطعيتينه کؤلگه 

بير حيات نفسي وئرمکدن اؤترو
بورايا گلميشم. لاکين آنانا

بير نظر سال، اوغلوم! ووردوغون ضربه
اونو خيرپالاييب هلاک ائيله يير.
ايراده دن ضعيف اولانلار، اوغلوم،

هميشه، هاميدان چوخ عذاب چکير.
اونا تسللي وئر.

:نه اولموش، لئدي؟  هاملئت 
:بس سنه نه اولموش؟ بو بوش هاوايا کراليچه 

گؤزلريني ديکيب نه دانيشيرسان؟
هؤولناک اويانميش عسگرلر کيمي

نئچين ديم- ديک دورور ساچ لارين، سؤيله؟
خسته ليک اودونو بير ساکيتليکله

سويوتماق لازيمدير، ائي منيم اوغلوم.
قارشيندا کيم واردير، کيمي گؤرورسن؟

:اودور، او! من اونو گؤرورم، اونو!  هاملئت 
باخين، نئچه سولوب-سارالميشدير او!

او اؤز ماجراسي، سولغونلوغويلا
حيسسيز داش لاري دا آغلاداردي، آه!

منه ائله باخما! سنين گؤزلرين
ديدير، خيرپالايير منيم قلبيمي.
اورييم او قدر کؤورکله شير کي،

بوتون قطعيتيم اليمدن گئدير.
قراريم کسيلير، قان عوضينه

گؤز ياشي آخيتماق ايسته يير قلبيم.
: کيمله دانيشيرسان، بير سؤيله کيمله؟ کراليچه 

:مگر گؤرمورسونوز؟  هاملئت 
:يوخ، يوخ، هئچ بير شئي، کراليچه 

گؤزومون اؤنونده هئچ بير شئي يوخدور.
:مگر هئچ بير شئيده ائشيتميرسينيز؟  هاملئت 

:يالنيز، ائشيديرم اؤز سسيميزي. کراليچه 
:باخين، بو اودور کي! اورايا باخين:  هاملئت 
او منيم آتامدير، سانکي جانليدير.

باخين، ياواش-ياواش او چيخيب گئدير.
(کؤلگه گئدير.)

: بونلارين سببي خسته ليييندير. کراليچه 
سني قارا باسير. بو خسته ليکده

چوخ مودهيش خيال لار توتور اوريي.
:مني قارا باسير! يالاندير! نبضيم  هاملئت 

لاپ سيزينکي تکي سرراست ايشله يير.
فيکريم ده، عاغليم دا اؤز يئرينده دير.

بير ده سوروشسانيز، دئديکلريمي
تکرار ائيله مه يه حاضيرام، آنا!
خسته منيم کيمي دانيشا بيلمز!

بوراخين بو سؤزو آللاه عشقينه!
منه گرک دئييل بو تسللينيز.

ائله بيلمه يين کي، اصيل سببکار،
عملينيز دئييل، خسته ليييمدير.
سيزين درمانينيز آچيق يارانين
اوستونو قاپايار، لاکين او يارا
داها دا دريندي ايرينلر وئرر.

آنا، تؤوبه ائدين. يالواريشلارلا
يويون، تميزله يين گوناهينيزي.

آللاها يالوارين، رحم ائتدي بلکه...
ضررلي اوتلاري چکيب آتارلار.
بوتون حقيقتي سؤيله ديييمچين

مني باغيشلايين. چونکي بيزيم بو
نانجيب زاماندا، آلچاق زاماندا

حقيقت، ياخشيليق ائتمکدن اؤترو
گئديب فناليقدان عوذر ايسته يير.

:  هاملئت! اورييمي پارچالادين، آه! کراليچه 
:چوروک پارچاسيني توللايين، تميز  هاملئت 

پارچاسييلا اونون ياشايين آرتيق.
ميلئدي، گئجه نيز خئييره قالسين!

عميمين يانينا گئتمه يين داها!
حيالي- عيصمتلي اولماسانيز دا،

باري اؤزونوزو ائله گؤسترين!
عادت هر بير شئيي اؤيره دير، آنا!
حيا پرده سينه عادت ائتسه نيز،

اوندا ياخشيليغا آليشارسينيز.
هر شئيين اوزونو تکرار دييشير،

شئيطان يا قووولور، يا دا رام اولور.
کئشيشين اؤنونده تؤوبه ائدرکن،

منيمچين ده خئيير-دوعا وئرينيز.
(پولونيني گؤسترير)

منيم بو قوجايا يازيغيم گلير.
گؤرونور گؤي لرين حؤکمو بودور کي،

او منه، من اونا جزا وئريديک
جزا وئرن الي اولوم گؤي لرين.
من آپاراجاغام بو جنازه ني،

جاواب وئره جه يم بو قانا اؤزوم.
بير داها، گئجه نيز خئيره قالسين!

سيزه بير ياخشيليق ائتمک اوچون، من
بو قدر سرت اولدوم. بونا اينانين،

بيزيم بدبختليک لر باشلاندي آرتيق،
حاضيرلاشين يئني بدبختليک لره،

سيزه دئييله جک بير سؤزوم ده وار.
:سؤيله، بس ايندي من نئيله مه لييم؟ کراليچه 
:هله اوتانمادان سوروشورسونوز؟  هاملئت 
خطرينيزه دوشن هر شئيي ائدين!

کراللا برابر گيرين ياتاغا،
قوي ايستي قوينوندا اوزون گئجه لر

سيزي سيغاللاسين، اؤپسون، اوخشاسين.
اونون بو لوطفونه جاواب اولاراق
احتيراسين آچيق دملرينده سيز

اونا سؤيله يين کي، اوغلونوز  هاملئت،
دلي اولماميشدير. بير مقصد ايله

او بئله گؤسترير اؤزو اؤزونو.
:اؤزون بيليرسن کي، من اؤز جانيمدان کراليچه 

کئچرم، آما کي، ساتمارام سني.
:مني گؤندريرلر اينگيلتره يه،  هاملئت 
بو يئني خبري بيليرسينيزمي؟
:بلي، تاسوف کي، بيليرم بونو. کراليچه 

بو قطع اولونموشدور، سنه دئمه يي
ندنسه اونوتدوم.

:فرمان حاضيردير.  هاملئت 
ايکي مکتب دوستوم منيم نعشيمي
ياخشي بير قييمته ساتديقلارييچون

شادليق ائيله ييرلر، نشئله نيرلر.
قوي اولسون. باخاريق، گؤرريک کي، کيم

کيمي ازه جکدير. قبير قازانين
اؤزو قبيره دوشسه، چوخ قشنگ اولار.

من ده لاغم آتارام بو لاغما قارشي
باخاريق، کيم کيمي گؤيه سووورار!

بو سارساق قوجانين مئييتينيسه،
ايندي بير طرفده من گيزله درم.

آنا جان، گئجه نيز اوغورلو اولسون!
بوشبوغازليق ائدن قوجا مشاور،

بس نييه سوسموشسان، دينميرسن آرتيق؟
يئنه ازلکي تک لاققيرداسانا!
اوغورلو گئجه لر! مهربان آنا...

(هره سي بير طرفه گئدير.  هاملئت پولوني نين جنازه سيني سورويوب آپارير.)

دؤردونجو پرده
بيرينجي صحنه

ائلسينور. قصرده بير اوتاق.
(کرال، کراليچه، روزئنکرانتس و قيلدئنستئرن گليرلر.)

:بو آهلارين درين بير سيرري واردير. کرال 
عجبا، بو سيرري بيلمک اولمازمي؟

اوغلونوز هاردادير؟
:بورادا. لوطفن کراليچه 

بيزي تک قويونوز بئش-اون دقيقه .
(روزئنکرانتس و قيلدئنستئرن گئديرلر.)

آمان! بو دوغرودان بير دهشت ايدي!
:نه وار، گئرترودا؟  هاملئت هاردادير؟ کرال 

:دالغالار آمانسيز فيرتينالاردا  کراليچه 
کولکله چارپيشيب دؤيوشن کيمي،

او جوشور، قاينايير، اود پوسکوروردو.
خالچانين آرديندان بير سس ائشيتجک،

«بو سيچاندير!»-دئيه اؤز قيلينجيني
چکرک، پوسقودا دوران قوجاني

درحال بير ضربيله ووروب اؤلدوردو.
:نئجه؟ اولا بيلمز! دئمه لي، بيز ده، کرال 

اوردا گيزلنسه يديک، اؤلدوره جکدي.

اونون سرسملييي جيلوولانماسا،
سيزينچين، بيزيمچين، هر بير شخص اوچون،

بلي، هامي اوچون بير تهلوکه دير.
کيم جاواب وئره جک ايندي بو قتله؟

افسوس کي، من اؤزوم، چونکي، من اگر
قوجاني پوسقويا گؤندرمه سيديم،
او يازيق بئله جه اؤلدورولمزدي.
هر شئيين سببي يالنيز سئوگيدير.

سئوگي باشيميزدان عاغلي آلميشدير.
بيزيم عايله نين بدبختليييني،

آدي چکيلمه ين خسته ليک کيمي
اوتانيب گيزلتديک. ايندي بو آزار

گميرير بوسبوتون داخيليميزي.
بس او ملعون اوغول هارايا گئتدي؟
:يازيغين مئييتيني سوروکلييه رک، کراليچه 
هاراسا يوللاندي. قابا بير داشين

ايچيندن آلتون لار پارلاديغي تک
سرسمليک ايچينده او دا آر آبير
عاغيللي سؤز دئيير. اؤز عملينه

گؤز ياش لاري تؤکور او هؤنکوررک.
:گئدک، گئرترودا. گونش داغ لارين کرال 

باشينا نورونو سالماميشدان، او
گمييه مينجک. بو قتلي ايسه،

بيز گرک گيزله دک. ائي، قيلدئنستئرن!
(روزئنکرانتس و قيلدئنستئرن قاييديرلار.)

کؤمکچي چاغيرين، تئز کؤمکله شين!
پرنس قيزيشاراق، پولونيميزي

ووروب اؤلدورموشدور. جنازه ني ده
هاراسا آپارميش سوروکليه رک.

تئز گئدين، پرنسي قيزيشديرمادان،

تاپين جنازه ني، اونو گيزليجه
کيلسه يه آپارين. تئز اولون، تئز- تئز.

(روزئنکرانتس و قيلدئنستئرن گئديرلر.)
گئدک، گئرترودا، ييغاق دوستلاري،

بو سون حاديثه ني دئيک اونلارا.
زهرلي بؤهتانين پيچيلتي لاري

دونيانين باغريندان کئچن مرمي تک،
بلکه يان گئد رک بيزه ديمه سين.

گئدک، تک بوراخما، قادينيم، مني،
شوبهه و قورخويلا قلبيم دولودور.

(گئديرلر.)

ايکينجي صحنه
يئنه اورادا. قصرده باشقا بير اوتاق.

( هاملئت گلير.)

: او اؤز مسکنينه تحويل وئريلدي.  هاملئت 
روزئنکرانتس و قيلدئنستئرن:

(صحنه آرخاسيندان). هاملئت!  هاملئت!
:نه دير؟ بو نه سسدير، نه؟  هاملئت 

مني کيم چاغيرير؟ بودور، گليرلر.
(روزئنکرانتس و قيلدئنستئرن گليرلر.)

: ميلورد، نئيله دينيز او جنازه ني؟ روزئنکرانتس 
:وئرديم آناسينا. تورپاغا قاتديم.  هاملئت 
: مئييتي کيلسه يه آپاراق گرک. روزئنکرانتس 

:سيز بئله شئي لري هئچ دوشونمه يين.  هاملئت 
: نه جوره شئي لري؟ روزئنکرانتس 

منافعينيزي  سيزين  ــاراق،  آت منافعيمي  اؤز  من  کي،  ائتمه يين  گومان  ائله   :  هاملئت 
گوده جه يم. بير ده سونگرين بيري مني سورغو-سوالا چکه بيلرمي؟ بير کرال 

اوغلو هئچ اونلارا جاواب وئررمي؟

: سيز مني سونگره مي بنزه ديرسينيز، پرنس؟ روزئنکرانتس 
: بلي، سيزي. سيز شاهلارين صدقه سينين شيره سييله ياشاييرسينيز. مئيمون لار   هاملئت 
ساخلاييرلار.  گيزله ديب  سيزي  دا  کراللار  کيمي،  گيزلتدييي  تيکه لري  ياغلي 
سيزين سوموردويونوز بير شئيي گئري ايسته ديکده، اونلار سيزي سيخيرلار، 

يئني خيدمت لر گؤسترمک اوچون سيز يئنه ده قورو قاليرسينيز.
: من سيزي آنلاميرام، پرنس. روزئنکرانتس 

: من چوخ شادام. حقيقي و عاغيللي سؤزلر آخماق لارا تاثير ائتمير.  هاملئت 
يانينا  کرالين  بيزيمله  و  دئمه لي  اولدوغونو  هــارادا  جنازه نين  ميلورد،   : روزئنکرانتس 

گئتمه ليسينيز.
: جنازه ائله کرالين مولکونده دير، آما اونون ايختياريندا دئييل. بير ده آخي بو   هاملئت 

کرال نئچيدير کي؟
: کرالمي، ميلورد؟ قيلدئنستئرن 

: بلي، کرال بير هئچدير، بير خيال. آپارين مني اونون يانينا. گيزله نين قوزولار،   هاملئت 
جاناوار گلير.

اوچونجو صحنه
يئنه اورادا. قصرده باشقا بير اوتاق.

(کرال ميتله گلير.)

:اونون آرخاسينجا گئتدي آدام لار. کرال 

امر ائتديم تاپسينلار تئز جنازه ني.
او سربست قالديقجا، چوخ قورخولودور.

لاکين احتياطلي اولماق گرکدير.
پرنسي چوخ سئوير قارا جاماعات،

جاماعاتين عاغلي گؤزلرينده دير.
جزا وئريلديمي بيرجه نفره،

سيرريني بيلمه دن لاققيرداييرلار.
اونون سفريني قرار وئريلميش

خيدمت ايشي کيمي گؤسترمه ليييک.
شيددتلي يارالار،-قايدا بئله دير،-

شيددتلي درمانلا ساغالديليرلار.
(روزئنکرانتس گلير.)

نه اولدو؟ تاپدينيز او جنازه ني؟
: مئييتين يئريني او آچيب دئمير. روزئنکرانتس 

: بس اؤزو هاردادير؟ کرال 
: بودور، بوردادير. روزئنکرانتس 

اونو گؤزتچي لر گؤزدن بوراخمير.
: قوي اولسون. گتيرين پرنس  هاملئتي. کرال 
: قيلدئنستئرن، اونو چاغيرين گلسين. روزئنکرانتس 

( هاملئت و قيلدئنستئرن گليرلر.)
:  هاملئت، دوزونو دئ، پولوني هاني؟ کرال 

: ضيافتده.  هاملئت 
: ضيافتده. بو نه دئمکدير؟ کرال 

: ائله بير ضيافتده کي، او يئمير، اونون اؤزونو يئييرلر. سياسي حشرات لارين   هاملئت 
ضيافتي يئنيجه باشلاميشدير. جنازه يئين بير سوخولجان يئر اوزوچون يئگانه 
ايمپراتورودور. بيز حئيوان لاري بسله ييريک کي، اؤزوموز يئيک، اؤزوموزو 
بير  سيسقا  کراللا  بير  پييلي  حاضيرلاييريق.  ناهار  حشراتا  ده  بسله مکله 
ديلنچي ين آراسيندا هئچ بير فرق يوخدور. حشرات اوچون هاميسي بيردير. 

هر ايکيسي سوخولجان لارين سوفره سينده يئمکدير، وسلام.
: افسوس! افسوس! کرال 

: کرالي يئميش بير سوخولجانلا بيز باليق توتور و همين سوخولجاني يئميش بو   هاملئت 
باليغي بيز اؤزوموز سوفره يه قويوب يئييريک.

: بو سؤزلرله نه دئمک ايسته ييرسن؟ کرال 
: من آنجاق اونو دئمک ايسته ييرم کي، بير کرال، بير ديلنچي نين باغيرساق لاريندا   هاملئت 

سياحته چيخا بيلر.
: پولوني هاردادير؟ کرال 

قاييتمازسا،  گئري  آدام  گؤندردييينيز  يوخلاسينلار.  گؤندرين  گؤي لرده.   :  هاملئت 
اؤزونوز آختارين. اونو بير آيا قدر تاپماسانيز، سيزين بورنونوز، بو گالئريانين 

گيره جيينده اونو حيس ائده جکدير.
: (ميته). دئييلن يئري گئدين، آختارين. کرال 

: او سيزين حسرتينيزده دير.  هاملئت 
(ميتين آدام لاري گئديرلر.)

:بو قانلي عملين،  هاملئت، ياماندير، کرال 
اگر اؤز جانيني سن سئويرسنسه،

بورادان، بو يورددان تئز گئتمه ليسن.
زحمت چک، بير تلس. حاضيردير گمي،

کولک ده گوجله نير، سن او گمييله
دوز اينگيلتره يه يول آلماليسان.

: نه؟ اينگيلتره يه؟  هاملئت 
: اينگيلتره يه.  کرال 

: گؤزلدير، چوخ گؤزل.  هاملئت 
: بيزيم فيکريميزي بيلسه يدين، سن دوغرودان دا بئله دئيردين. کرال 

: من اونلارين هاميسيني بيلن بير ملکي گؤرورم. اولسون. گئد ريک اينگيلتره يه!   هاملئت 
الويداع، منيم مهربان آناجيغيم!

:  هاملئت، بلکه سن مهربان آتاجيغيم دئمک ايستردين؟ کرال 
: يوخ، آنا دئييرم، مهربان آنا!  هاملئت 

فرقلري  دئمک،  شئيدير.  بير  ايسه،  ار-آرواد  دئمکدير،  ار-آرواد  آنا  و  آتا 
يوخدور، دئمک، الويداع آنا! گئديرم اينگيلتره يه! دئمه لي بئله... (گئدير).

:تئز، تئز، توتون اونو، سالين گمييه! کرال 
بير ده بد سسيني ائشيتمه ييم من!

الويداع. مکتوبدا هر شئي يازيلميش.
تله سين، تله سين. آه، اينگيلتره!

(روزئنکرانتس و قيلدئنستئرن گئديرلر)
اينگيليس کرالي! دينله! سن منيم

هله ساييرسانسا امرلريمي،
اگر سنين ياران، دانمارکانين

قيلينجيندان هله قانلار وئريرسه،
خراج وئريرسنسه اگر سن بيزه،

دينله فرمانيمي، چيخما امريمدن.
من ايندي گيزلينجه، پرنس  هاملئتي

سنه تاپشيريرام. سن اؤلدور اونو!
اونا آمان وئرمه سن، اينگيلتره!

درماني تاپيلماز خسته ليک کيمي
او منيم قانيمدا دولاشيب گزير.

خيلاص ائت، خيلاص ائت، مني بو اوددان.
آمان، اينگيلتره! ساغ اولدوقجا او،

اينان کي، منيمچين حيات يوخدور، يوخ! (گئدير).

دؤردونجو صحنه
دانمارکادا دوزنليک.

(فورتينبراس، کاپيتان و يوروش ائله ين قوشون حيصه لري گلير.)

:شانلي کرالينا دانمارکانين فورتينبراس 
مندن سالام آپار، جناب کاپيتان.
دئ کي، باغلانيلان عهده اساسن،

سيزين يورددان کئچير بو فورتينبراس.
سونرا دوشرگه يه قاييديب گلين.

: دئيين کي، اگر بيزلره کرال 
بير ايشي دوشرسه، هر آن حاضيريق.

الويداع، کاپيتان!
:سيزه ياخشي يول! کاپيتان 

روزئنکرانتس،  گئدير.  هاملئت،  اوردوسويلا  (فورتينبراس  ايره لي!  :اوردو،  فورتينبراس 
قيلدئنستئرن و باشقالاري گليرلر)

: بو قوشون کيميندير؟  هاملئت 
: نوروئژلي لرين. کاپيتان 

: يوروش هارايادير؟  هاملئت 
: بير باش پولشايا. کاپيتان 

: بس باشچينيز کيمدير؟  هاملئت 
: فورتينبراسدير،- نوروئژ کرالي نين قارداشي اوغلو. کاپيتان 

: سيزين يوروشونوز نه مقصدله دير؟  هاملئت 

:دوغروسونو دئسم، خيرداجا بير يئر کاپيتان 
فتح ائتمه يه گئدير بيزيم اوردوموز.

او خيرداجا يئرين يالنيز آدي وار.
بئش دوکات وئرمزديم او يئره اصلا!

اگر پولشا ايله بيزيم بو نوروئژ
اونو ايجاره يه وئرسيديلر ده،

اينانين، بئش دوکات قازانمازديلار.
:او ديرسيز يئري، بس پولشالي لار  هاملئت 

نه اوچون قورويور؟
:او کيچيک يئره کاپيتان 

قوووتلي بير اوردو گتيريلميشدير
:اون مينلرله دوکات، ايکي مين اينسان  هاملئت 
خيرداجا بير يئره چوخ دئييلمي دير؟
حياتين خوش کئچن شن ايل لرينده
نشئه دن، فرحدن، قانسيزماسيندان
اؤلوم گليب آلير تئز اوستوموزو...
سئر، قبول ائيله يين تشککورومو.

:سيزي بلالاردان آللاه ساخلاسين! (گئدير). کاپيتان 
: ميلورد، بيز ده گئدک. روزئنکرانتس 

:گئدين، گليرم. ( هاملئتدن باشقا هاميسي گئدير.)  هاملئت 
هر شئي منه قارشي باش قالديراراق،-
دورما، انتيقام آل، قيصاص آل،-دئيير.

بوتون آرزولاري و خيال لاري
يئمک-ياتماق اولان بير اينسان ندير؟

اونون فرقي وارمي هئچ حئيوان لاردان؟ 
کئچميشي و بؤيوک گله جکلري
درک ائدن کامالي اوجا يارادان

ناحاق وئرمه ميشدير بيزلره، اصلا!
نئچين بوش بير يئره چوروسون عاغيل؟

بونون سيرري ندير؟ بو بير حئيوانين

کوت بئيينيمي، يوخسا، هر حرکتي
سونادک يوخلايان بير عادتميدير؟

بونون اوچ سببي تک قورخاقليقدير،
بيريسه دوشونن ايدراکدير، ايدراک.
ايفاسي چوخ آسان اولان بير شئيي
من نئچين دورمادان تکرارلاييرام؟

سيرري بيلينمه ين بو سرسملييي
راست گلديييم شئي لر تصديق ائله يير.

بودور، گنج دؤيوشچو، شان-شؤهرت اوچون،
چکير دؤيوش لره اؤز اوردوسونو،

ازيليب بوزولن بو اينجه پرنس
ديرناق لارينادک بو مغرور، جاوان

مينلرله اينساني وئرير قيرغينا...
نئچين، ندن اؤترو؟ بوش شؤهرت اوچون!

اونون بو ظفري، غاليبييتي
لاخ بير يومورتايا دَيَرمي، يوخ، يوخ!
ديرسيز بير شئيه جان فدا ائتمک،-
بو بير شرفمي دير، بو بير شانمي دير؟
اصيل داهي اينسان اودور، سببسيز-
بير آدديم دا آتماز؛ سبب اولارسا
بير سامان اوستونده داوا قالديرار.
آتام اؤلدورولموش، آنامين ايسه،

شرفي، ناموسو تاپدالانميشدير.
قلبيمده ده غضب و کين قاينايير.

من بوردا دورموشام تام حرکتسيز.
ايگيرمي مين نفر،-آر اولسون منه،-
باخ، اؤلومه گئدير، نه اوچون، نييه؟

بوش بير تورپاق اوچون! همين تورپاغا
اصلا يئرلشمزدي جسدلري ده!

بس منيم، بس نئچين جوشمايير قانيم؟

ائي فيکريم، ائي روحوم، دورما قان آل، قان،
يا اؤل! يا قاليب چيخ بو ووروش لاردان.

(گئدير.)

بئشينجي صحنه
قصرده بير اوتاق.

کراليچه و هوراسيو گليرلر.

:يوخ، قبول ائتمرم من اوفئلياني. کراليچه 
:چوخ هاي-هاراي سالير. بلکه دوغرودان هوراسيو 

او، دلي اولموشدور؟ يازيقدير، يازيق...
:اونا نه اولموشدور؟ کراليچه 

:او، آتاسيني هوراسيو 
خاطيرلاييب وورور اؤز سينه سينه.

معناسي بيلينمز سؤزلر دانيشير.
دئيير يالانچيدير بوتون اينسان لار.

هر يئرده، هر شئيده بير يالان گؤرور.
باخيشي، دوروشو و ترپه نيشي

دئيير کي، قلبينده دهشتلي سيررين
گؤزله گؤرونمه ين ايزلري واردير.
:دي ياخشي، اونونلا من گؤروشرم، کراليچه 
يوخسا شوبه لَنر بوندان دوشمن لر.

چاغيرين تئز اونو، چاغيرين گلسين.
(هوراسيو گئدير.)نه دئييم، نه دئييم جاني ويجدانا!

هر شئيده بير شوبهه گؤرونور منه.
گيزلين بير جينايت، گيزلين بير گوناه،
بير گون اؤز-اؤزونو ايفشا ائدير، آه!

(هوراسيو اوفئليا ايله قاييدير.)
:هاني، بس هاردادير دانمارکانين اوفئليا 
ان گؤزل خانيمي، کراليچه سي؟

:اوفئليا، نه اولموش؟ سؤيله يين نه وار؟ کراليچه 
:(اوخويور)ايندي کؤنول دوستومو اوفئليا 

هاردان تاپيم، آه! سن اؤزون زاواللييا
کؤمک اول، آللاه!

:بس، بونون معناسي نه دير، عزيزيم؟ کراليچه 
:ياخشي قولاق آسين سيز گئريسينه. اوفئليا 

(اوخويور)اؤلدو، لئدي، اؤلدو او!
گؤمولدو بير مزارا.
اونا سسيم چاتمايير،
آه، من هارا، او هارا!

:. اوفئليا، عزيزيم... کراليچه 
:ياخشي، ال چکين... (کرال گلير.) اوفئليا 

:بير باخين حالينا بو زاواللي نين! کراليچه 
:او ايندي بير تورپاقدير، اوفئليا 
اوستونده ده باش داشي.
هئچ اولماسا ديمه يين،

قويون تؤکوم گؤز ياشي.
: اوفئليا، عزيزيم، حالين نئجه دير؟ کرال 

:ياخشيدير، آللاه سيزه اجر وئرسين. دئييرلر کي، بايقوش ازللر بير چؤرکچي نين  اوفئليا 
سيزين  بيله سن!  نه  گله جه ييني،  نه لر  باشينا  سونرا  بوندان  ايندي  ايميش.  قيزي 

مجليسينيزه آللاه خئيير وئرسين!
: (کنارا.) او، آتاسينين خيالييلا دانيشير. کرال 

:آنجاق بونو هئچ بير کسه دئمه يين. سيزدن سوروشسالار کي، بو نه دئمکدير؟  اوفئليا 
اوندا دئيين کي: (اوخويور)
والئنتين بايرامي گونونده من

دوز قاپينا گلرم،
سنين اوچون، ائي عزيزيم،

والئنتينا اولارام.
او گئييندي، چيخدي، گئتدي،

دئديييني توتمادي.

قيز قاييتدي اؤز ائوينه،
لاکين قيز قاييتمادي.

: اوفئليا، عزيزيم! کرال 
:دينله يين، ايندي قورتاراجاغام. اوفئليا 

: بو چوخدانمي بئله اولموشدور؟ کرال 
تورپاق لارا  قارا  اونون  آنجاق  دوزله جکدير.  شئي  هر  اولسون.  :صبرينيز  اوفئليا 
وئرمه لييم.  خبر  قارداشيما  آغلاماييم؟  نئچه  من  بيلديکده،  گؤمولدويونو 
ترپن  لئدي.  قالسين،  خئيره  گئجه نيز  اولون.  ساغ  اولدونوز،  شريک  درديمه 

منيم آرابام! گئجه نيز خئيره قالسين. گئجه نيز خئيره قالسين. (گئدير.)
:گئدين آرخاسينجا کرال 

گؤزدن قويمايين. (هوراسيو گئدير.)
اونو آتا دردي سارسيتميش تامام.

بلي، گئرترودا، بو فلاکت لر
بير-بيري آردينجا سئل کيمي گلير.

پولوني زاواللي اؤلدورولدو، آه!
 هاملئتي بورادان چوخ اوزاقلارا

سورگونه گؤندرديک سرسمليييندن.
خالق دا ميريلداييب هاي-هاراي سالير.

بولانيق دالغالار اوزه چيخاراق،
بدبخت پولوني نين بو اؤلومونو 
آنلاماق ايسته يير. بيز پولونيني

چوخ ناحاق، چوخ ناحاق گيزلي دفن ائتديک.
اوفئليا دا ايندي دلي اولموشدور.
هله بوندان بئتر سؤيله ييرلر کي،

لائرت فرانسادان قاييديب گلميش،
او گيزلين ساخلايير اؤزونو بيزدن.

بدبخت پولوني نين بو معمالي،
سيرلي اؤلوموندن، لائرته مين جور،

مين جور سؤز قانديرير قارا جاماعات.
مقصير تانينمير؛ بو گوناهي دا

بيزيم اوستوموزه ييخيرلار اونلار.
باخ، بو تهلوکه لر، آه، گئرترودا،
منيم اورييمي بير مرمي کيمي

يامان دليب کئچير.
(صحنه آرديندان سس- کوي ائشيديلير).

: بو نه سس-کويدور؟ کراليچه 
:گؤزتچي لر هاني! امر ائله يين کي، کرال 

بوتون قاپي لاري برک قوروسونلار.
(بير اعيان گلير.)نه وار، نه اولموشدور؟

:حؤکمدار، قورويون سيز اؤزونوزو. اعيان 
توپلاييب باشينا قيامچي لاري

لائرت بندلر ييخان سرت دالغالاردان
بؤيوک بير قوووتله گؤزتچي لري
ترک سيلاح ائدير. قارا جاماعات

لائرتين آرديندا مؤحکم دورموشدور.
ائله بيل لائرتدن اوّل اؤلکه ده

هئچ بير قانون- قايدا يوخ ايميش اصلن.
اونلار قيشقيرير کي: «لائرت قوي بيزيم

کراليميز اولسون!» «ياشاسين لائرت!»
:گئرييه! سيز ايزي ايتيرميشسينيز، کراليچه 

ائي دانمارکانين قودوز ايت لري! (صحنه آرديندا سس-کوي).
:قاپي سينديريلدي.  کرال 

(صحنه يه سيلاحلي لائرت، اونون آردينجا دانمارکالي لار گليرلر).
: سيز دورون جنابلار، کرال هاردادير؟ لائرت 
:بيز ده گيرمه ليييک سيزينله، لائرت. دانمارکالي لار 

:بيناني ترک ائدين. لائرت 
:ياخشي. قوي اولسون! دانمارکالي لار 

(قاپينين آردينا چکيليرلر).
:تشککور ائديرم. سيز قاپي لاري لائرت 

مؤحکمجه ساخلايين. آه، ملعون کرال،

سؤيله، آتام هاني؟
:ساکيت اول، لائرت. کراليچه 

:بير ذره اولسايدي منده ساکيتليک، لائرت 
اؤزومو، آتامي، عزيز آنامي

ابدي من روسواي ائتميش اولارديم.
دونيادا سئوديييم هر نه وارديسا،

هاميسيني ايتيرديم. سؤيله يين، بونا
نئجه دؤزمه لييم؟
:لائرت، بو نه دير؟ کرال 

نهنگ لر ووروشو نه دئمکدير، نه؟
گئرترودا، سن سوس، او ضررسيزدير!

تانري کرال لارين ايختياريني
ائله قورويور کي، هئچ بير دوشمنين
اونا الي چاتماز. نه قيزيشميسان؟

سن سوس گئرترودا، لائرت، جاواب وئر.
:منيم آتام هاني؟ لائرت 

:او مزاردادير. کرال 
:بونونسا گوناهي کرالدا دئييل. کراليچه 

:قوي اؤزو سوروشسون، من جاواب وئريم. کرال 
:نئچين، ندن اؤترو او اؤلدورولدو؟ لائرت 

من اوشاق دئييلم. اله سالمايين.
من سيزه آنديمي تاپدالاييرام،

بوتون صداقتي، بوتون حؤرمتي
آتيرام، قورخمورام قيصاصينيزدان.

منه اينانين کي، يا بو، يا دا او
دونيانين منيمچين هئچ فرقي يوخدور.
قوي نه اولور-اولسون، من اؤز آتامين

چوخ برک آلاجاغام انتيقاميني!
:بونو کيم قاداغان ائله يير سيزه؟ کرال 

:هئچ کيم! منه قانون اؤز ايراده مدير! لائرت 

واسيطم ده واردير. اليمده اولان
سيلاحلا بير تهر من کئچينرم.

:سيز اؤز آتانيزين اؤلوم سيرريني کرال 
بيلمک ايستردينيز، ائله دئييلمي؟

سيز جوشوب-داشاراق، قومار زاماني
اوينانان کارتلار تک دوستو دوشمنله،

حاقي دا ناحاقلا قاريشديرمايين!
: سيز منه گؤسترين آنجاق دوشمني. لائرت 
:بيلمک ايستردينيز، ائله دئييلمي؟ کرال 
:بلي، من دوستلارا اؤز قوجاغيمي لائرت 
آچارام. اونلارين يولوندا، هر آن

قانيمدان کئچرم لاپ دامجي-دامجي.
:ايندي اصيل اوغول، اصيل بَی کيمی کرال 

سيز منيم عزيزيم، دانيشيرسينيز.
سيزين آتانيزين بو اؤلومونده

منيم بير گوناهيم اولماديغي دا،
اونونچون هر زامان دردلنديييم ده،

سيزينچين گون کيمي آيدينلاشاجاق.
: (صحنه آرخاسيندان)اونا يول وئرين، يول! دانمارکالي لار 

:نه هاي-هارايدير؟ (اوفئليا قاييدير). لائرت 
ائي غضب، بئينيمي قوروت، داش ائيله!
سن ائي گؤز ياش لاريم، سن يئددي دفعه

قاتي بير دوز اولوب گؤزومو ياندير!
بير آللاه بيلير کي، سني بو حالا
سالان قاتيلي من باغيشلامارام.

:ائي باجيم، ائي ياز چيچه يي! اوفئليا 
اؤلوم آتالاري سوروکله ينده،

دليليک محو ائدير يازيق قيزلاري.
عشقين قوربان لاري کؤنوللو اولور،

اؤلوب گئدنلره اينجه لوطفونو

ان يوکسک قييمتله وئرير محبت...
: (اوخويور) مزارين اوستونو تورپاق لار اؤرتدو، اوفئليا 

اونون بو دردينه کيم آغلاماز، کيم؟
آخدي گؤزوم ياشي، سئل لره دؤندو،

الويداع، الويداع، ائي گؤيرچينيم!
:انتيقام اودويلا جوشوب يانسايدين، لائرت 

دردين يانديرمازدي بو قدر مني.
:سيز ده منيمله برابر اوخويون: اوفئليا 

«اوره ييمي قيرما گل،
ايينه ني سينديرما گل،

دورما، ايشلت جهره ني،
گليب آپاريم سني.

بو، ائو صاحيبي نين قيزيني آپاران اوغرو ائشيک-آغاسي نين ماهني سيدير.
:سؤزلري دولاشيق اولسا دا، زاواللي نين فيکري وار. لائرت 
:بو باهار گولودور، آل ساخلا دوستوم، مني اونوتما. اوفئليا 

:اونون معناسيز گؤرونن بو سؤزلرينده بؤيوک بير حقيقت وار. لائرت 
ساپلاق لار  بو  اوتودور.  صدف  دا  بو  گولو.  سيرغا  دا  بو  شويوتدور،  بو  :باخ،  اوفئليا 
منيمکيدير. بونلارا مريم آنانين اوتلاري دا دئمک اولار. سيز منه باخمايين، 
سيزه  من  دئيرلر.  ياسديغي  چوبان  ايسه،  بونا  سانجين.  جوره  باشقا  ياخانيزا 
سولوب- هاميسي  اونلارين  اؤلرکن،  آتام  آنجاق  بيلرديم.  وئره  ده  بنؤوشه 

سارالدي. آتام، چوخ راحاتليقلا، اذيتسيز اؤلموشدور. 
(اوخويور.) لاکين منيم روبينيم

سئوينجيمدير، عشقيمدير.
:غصه لر، کدرلر، ظولمت لر بئله لائرت 

کؤزلليک کسب ائدير اونون حوسنوندن
: (اوخويور) دوغرودانمي گلمييه جک؟ اوفئليا 

دوغرودانمي گلمييه جک؟
سون منزيلدير اونا مزار،
اونو دونن باسديرديلار.
اؤلن بيرمي، يا ايکيدير؟

ايندي نؤوبه سنينکيدير.
او دالغالانان ساچ لاري

خاطيرلاديردي آغ قاري.
منزيل اولدو، اونا مزار،
اونو دونن باسديرديلار.
مزاريني قوجاقلايين،

اونون اوچون سيز آغلايين...
آللاه، سن بوتون اؤلنلره رحمت ائله!.. آللاه آمانيندا... (گئدير).

: گؤردونوزمو؟ ايلاهي! لائرت 
:لائرت، دينله يين. کرال 

اينانين، شريکم دردينيزه من،
دينله يين، من حاقي ثوبوت ائله ييم.
گئدين ان سينانميش دوستلارينيزي
بير يئره توپلايين. هر ايشيميزي

ويجدانلا-اينصافلا قوي يوخلاسينلار.
اگر دئسه لر کي، مقصير منم،

تاجيمي، تاختيمي، سلطنتيمي،
عؤمرومو-هر شئيي قيصاصينيزا
من قوربان وئررم. لاکين اگر من

حاقلي چيخارامسا، او زامان گلين،
گلين بيرلشديرک قوووتيميزي،

اصيل حقيقتي آراييب تاپاق.
:هر شئيه راضييام! اسرارلي اؤلوم، لائرت 
يازيغين گيزليندن دفن ائديلمه سي،
مئييتين اوستونده گئرب و قيلينجين
اولماييب، عادتين بو پوزولماسي،
گؤي لردن يئرلره نعره چکرک

يالنيز انتيقاما چاغيرير مني!
:تاپسين مقصيري قوي بو انتيقام! کرال 

همين او موقصير، کيم اولور-اولسون،

بيرجه دقيقه ده بوينو وورولسون!
ايندي گلين گئدک. (گئديرلر.)

آلتينجي صحنه
يئنه اورادا. قصرده باشقا بير اوتاق.

هوراسيو خيدمتچي گليرلر.

: منيمله دانيشماق ايسته ين کيمدير؟ هوراسيو 
:دنيزچي لردير. دئييرلر کي، سيزه مکتوب گتيرميشلر. خيدمتچي 

: بويورسونلار.  هاملئتدن باشقا منه کيم مکتوب گؤندرر؟ هوراسيو 
(دنيزچي لر گليرلر)

: آللاه سيزه يار اولسون، سئر. ۱- جي دنيزچي 
: آللاه يار اولسون! هوراسيو 

: هر شئي اونون الينده دير. سيزه مکتوب گتيرميشيک، سئر، آدينيز هوراسيودور،  ۱- جي دنيزچي 
دئييلمي؟ بو مکتوب سيزه، اينگيلتره يه گئدن بير گميدن گؤندريلميشدير.

سنه  بونو  سونرا،  اوخودوقدان  مکتوبومو  «هوراسيو،  اوخويور).  :(مکتوبو  هوراسيو 
چاتديران آدام لاري کرالين يانينا آپارماغا چاليش. کرالا مکتوب وئره جکلر. 
بيز ايکينجي گون يول گئتميشديک کي، دنيز قولدورلاري اوستوموزه هوجوم 
بير-بيرينه  گمي لر  ائتديک.  دفع  جسارتله  هوجومونو  اونلارين  بيز  ائتديلر. 
گمي لر  زامان  بو  آتيلديم.  گؤيرته سينه  گميسي-نين  اونلارين  من  ياناشارکن، 
دنيز  اونلار  اولــدوم.  اسيري  يئگانه  قولدورلاري نين  دنيز  من  و  آرالانــدي 
قولدورلاري اولسالار دا، منيمله عاغيللي رفتار ائتديلر. اونلار نئيله ديکلريني 
بيليرديلر. بونون اوچون ده من اونلارا بير ياخشيليق ائتمه لييم. علاوه ائتديييم 
يانيما  منيم  کيمي  قاچيرسانميش  اؤلومدن  چاتديريب،  کرالا  مکتوب لاري 
گل. من سني، اؤز ماجرامي سؤيله مکله حئيرته سالاجاغام. بو مکتوبو وئرن 
اينگيلتره يه  قيلدئنستئرن  و  روزئنکرانتس  گتيرر.  يانيما  منيم  سني  آدام لار 
سنينله  هميشه  الويداع.  دانيشاجاغام.  آيريجا  سنه  اونلاردان  ديرلر.  گئتمکده 

اولدوغونا شوبهه ائتمه دييين - هاملئت».
گئدک، مکتوب لاري چاتديراق اونا،

قاييداق گؤندرن شخصين يانينا. (گئديرلر).

يئددينجي صحنه
يئنه اورادا. قصرده باشقا بير اوتاق.

کرال و لائرت گليرلر.

:ايندي گؤردونوزمو، من سيزين، کرال 
لائرت، اصيل دوستونوزام، ايناندينيزمي؟

سيزين آتانيزي اؤلدورن ملعون
منيم اؤزومو ده بير دقيقه-ده

اؤلدورمک ايسته ميش...
:گؤرورم، بلي. لائرت 

تهلوکه سيزليک و حوقوق نامينه
بو قدر چوخ موهوم اولان بير ايشي
نئچين وئرمه دينيز استينطاقا سيز؟
:ايکي سببي وار. بلکه ده بونلار کرال 

سيزجه بوش شئيلردير، منجه موهومدور.
اونون آناسي نين- کراليچه نين

روحو و نفسي يالنيز  هاملئتدير.
ياخشيمي-پيسميدير، اؤزونوز بيلين:

بيزيم قلبيميزله آرواديميزين
آراسيندان سو دا گليب کئچه ممز.

بيز ايکي اولدوزوق بير بورج ايچينده.
سوروشورسوز نئچين من اونو درحال

وئرمه ديم آچيقجا بير محکمه يه؟
بيلين کي،  هاملئتي، قارا جاماعات
چوخ سئوير.  هاملئتين هر عمليني
آز قالا گؤي لره اوجالدير اونلار.

خالق، تميز بولاقدان گلن دوز کيمي
ياشيل بوداق لاري داشا دؤندرير.

بو قارا قوووتي جيرناتماق اولماز؛

يوخسا، من آتديغيم هر بير نيزه ني
اؤزومه قايتارار خالق کولک لري.

:دئمه لي، اونودوم عزيز آتامي؟ لائرت 
باجيم زاواللينين فلاکتينه

گؤز يوموم؟ دئديييم تعريف اولسا دا،
بئله بير باجيني گؤرمه ميش دونيا.

يوخ، يوخ، آليناجاق منيم قيصاصيم!
:بوش يئره ناراحات اولمايين، لائرت کرال 
ائله بيلمه يين کي، من اؤز-اؤزومه

ياخلاشان قورخويا گؤز يوماجاغام.
همين تهلوکه نين موردار الينه

ساکيت وئره جه يم اؤز ساققاليمي...
سونرا هر بير شئيي آنلايارسينيز.

منه دوست اولموشدور سيزين آتانيز،
من ده اؤز-اؤزومه دوشمن دئييلم.

گومان ائديرم کي، بو کيفايتدير.(چاپار مکتوب گتيرير).
يئنه نه اولموشدور؟

ده  بيري  سيزه!  مکتوب  بير  گؤندرميشدير،  - هاملئت  مکتوب،  :حؤکمدار،  چاپار 
آناسي کراليچه يه.

:مکتوب؟  هاملئتدنمي؟ کيم گتيرميشدير؟ کرال 
:بير نئچه دنيزچي، من گؤرمه ميشم. چاپار 

منه بو مکتوبو کلاوديو وئردي،
اونا دا گتيريب گلنلر وئريب.

:لائرت، دينله يين، کرال 
سيزه اوخويورام. سيز ايسه گئدين.(چاپار گئدير.)

(اوخويور.)«بؤيوک و قودرتلي حؤکمدار، بيلين کي، من چيلپاق و تنها بير حالدا 
کرال  سيزين  من،  صاباح  چيخميشام.  گليب  ساحيل لرينه  کرالليغينيزين  سيزين 
نظرلرينيز قارشيسيندا دايانماغي ريجا ائده جک و مرحمتينيزدن ايستيفاده ائد رک، 

بو گؤزله نيلمز قاييديشيمين سبب لريني سؤيله يه جه يم.       هملئت».
آنلايا بيلميرم بو نه دئمکدير؟ هاميسي مي قاييتميش؟ يوخسا ايش لرين هاميسي 

دوز گئدير! بلکه يالاندير؟
:ايمضا اونونمودور؟ لائرت 

:پرنسين کي دير.  کرال 
باخين، يوخاريدا يازيلميش «چيلپاق»،

باخ، بوردا، آخيردا «تنها» يازيلميش.
لائرت سيز بو ايشه نه دئييرسينيز؟
:اؤزوم ده بيلميرم. من اونون ايله لائرت 

گؤروشمک ايسترديم، بلي، گؤروشمک.
اونون بد اوزونه چيرپاجاغيمي

قلبيم حيس ائتديکجه راحاتلانيرام.
:اگر بئله ديرسه، نه دورموشسونوز؟ کرال 

اگر بئله ديرسه، هر شئي دوزلدي.
من اونو سيزينله گؤروشدوررم.

:گؤروشدورون، آنجاق باريشديرمايين. لائرت 
:جانيم، نه باريشيق! عکسينه. اونو کرال 

تزه دن سورگونه گؤندرمک اولماز!
بونونچون بير تدبير فيکيرلشميشم:
ايندي ائله بير ايش دوزلدرم کي،

 هاملئت اؤز خوشويلا اؤلوب قورتارار.
آناسي هئچ شئيدن شوبهه لنمه دن،

هر شئيي، هر شئيي تصادوف بيلر.
:حؤکمدار، سيز مندن مقصدينيزچين لائرت 

استيفاده ائدين.

: ائله اولاجاق. کرال 
بيزيم يانيميزدا اولماسانيز دا،

سيزي بير دقيقه اونوتماميشيق.
 هاملئتين يانيندا بير دفعه سيزين

لياقتينيزي تعريف ائتديلر.
اساس اولماسا دا، منيم ظنيمجه

او سيزي بير شئيده چوخ برک قيسقاندي.

:مثلن، نه شئيده؟ لائرت 
:بوش بير شئي اوچون، کرال 

شلياپادا اولان الوان لئنتادان
يا دا بير پلاشدان... بوش بير شئي اوچون…

گنجليکده هامينيز شيک سئونسينيز.
منه قولاق آسين. ايکي آي اول
نورماند بَی لری گلميشدي بورا.

عؤمرومده چوخ گؤردوم فرانسيزلاري،
اونلارا قارشي دا چوخ دا ووروشدوم.
آت مينمکده، بيلين، اونلارين تايي
هئچ يئرده تاپيلماز. بو نورمانديالي

اصيل سِحريکاردي بلي، سِحريکار.
يَهرين اوستونه ائله ياتيردي،

آتيني بير جوره او سوروردو کي،
ائکيز يارانميشدي سانکي بو آتلا!

اونون مهارتله نئيله ديييني
سؤيله مکچين بير سؤز تاپا بيلميرم،

يوخ، يوخ وصفه گلمز اونون هونري...
:نورمانديالييديمي؟ لائرت 

:نورمانديالييدي. کرال 
:عؤمرومه آند اولسون، او لاموند ايميش! لائرت 

:بلي، او اؤزويدو. کرال 
:مشهور آدامدير. لائرت 

بوتون بير اؤلکه نين ياراشيغيدير.
:او سيزي تانييير. دانيشيردي کي، کرال 
قيلينج دؤيوشونده سيزين تايينيز

هئچ يئرده تاپيلماز. او دئييردي کي،
ان ماهير دالاشقان راست گلسه سيزه،

ايتيرير اؤزونو و جلدليييني...
اونون بو سؤزلري  هاملئتده ائله

۱۲۷é     ويليام شکسپير



غضب ياراتدي کي، يوخوسوندا دا
خيال ائدردي کي، قاييدايدينيز،

اونونلا قيلينجلا ووروشايدينيز.
ياخشي بهانه دير.

:نئجه؟ بهانه؟ آنلايا بيلميرم. لائرت 
:بير دئيين، لائرت، کرال 

سيز آتانيزين خاطيره سيني،
ظارافاتسيز، عزيز توتورسونوزمو؟

يوخسا شکيل لرده گؤردويوموز تک
نفسي اولمايان بير صورتسينيز؟

:غريبه سوالدير! چوخ غريبه دير! لائرت 
:سيزين آتانيزا حؤرمتينيزي کرال 

من اينکار ائتميرم. هر محبتي.
يالنيز زامان اؤلچور، اونون قيغيلجيم

يا اود اولماسيني زامان گؤسترير.
ياخشي قولاق آسين: محبت اودو،-
اگر حيسينيزه گوج وئرمه سه نيز،-

کؤزريب کول اولار، چوخ خيردالانار.
تنگه گلمه ميشدن، اؤز حيسينيزي
حياتا کئچيرين، هر بير ايسته يين
دونياداکي باش لار و تدبيرلردن

داها چوخ ايشي وار... اينانين بونا.
نه فايدا سونراکي پئشمانچيليقدان؟

بسدير، ايشه کئچک.  هاملئت قاييتميش.
لائرت، دئيين گؤرک، سؤزدن علاوه

آتانيزا اولان پاک عشقينيزي
نه ايله ثوبوتا يئتيررسينيز؟

:اونو لاپ کيلسه ده بوغازلارام من! لائرت 
:البته، قاتيلچين مقدس بير يئر کرال 

يوخدور. انتيقام دا سرحد تانيمير.

بئله يسه، عزيزيم، ائوده اوتورون.
 هاملئت بيله جکدير گليشينيزي.
همين فرانسيزين آردينجا سيزين

حاققينيزدا مين جور سؤز دانيشاجاق.
سونرا ايکينيزي گؤروشدوررلر،

هر ايکينيز اوچون مرج ائيله يرلر،
دوئله چاغيرين سيز اونو، لائرت.
ايتي بير قيلينجلا کوت بير قيلينجي

دَييشديريب، اونا کوتونو وئرين.
اوريي ساده دير، چوخ ساده ديلدير،

بيجليک ده بيلمه يير، فرقينه وارماز...
سانجيب سينه سينه ايتي قيلينجي،

آلين آتانيزين انتيقاميني.
:چوخ گؤزل. قيلينجين تييه سيني من لائرت 

گيزليندن ياخشيجا زهرله ييرم.
منده بير ياغ وار کي، اونو پيچاغا
سورترلرسه، اوندا اؤز بارماغيني

کيم بيردن کسرسه، او ساعات اؤلر.
سورترم قيلينجا همين زهردن،

بير آز جيرمالاشان، درحال محو اولار،
:هر شئيي مفصل فيکيرلشريک. کرال 
بيردن تدبيريميز باش توتماياراق،
ايفشا اولونارسا، اوندا نئيله يک؟

يوخ، يوخ، احتياطدا بير شئي گرکدير.
آزجا صبر ائله يين. آها، دوزلدي.

دئمک، بيز سيزينچين مرجه گليريک.
آها... دئمک بئله... سيز ووروشارکن،

من بو هجوم لاري قيزيشديرارام.
اگر او قيزيشيب سو ايستيرسه،

زهر دولو جامي اونا وئررم.

اؤلومجول يارادان شفا تاپسا دا،
همين بو قدحي دوداق لارينا

ياخلاشديرسا، درحال محو اولوب گئدر.
بو نه هاي-هارايدير؟ (کراليچه گلير.)

آه، کراليچه!
:بدبختليک دالبادال گليرميش، لائرت! کراليچه 

اوفئليا، زاواللي... سودا بوغولدو.
:بوغولدو؟ آه، نئجه؟ يوخ، اولا بيلمز! لائرت 
:سويون ساحيلينده بير قورو- چيليز کراليچه 

سؤيود ساللاميشدير بوداق لاريني.
آه، يازيق اوفئليا... همن سؤيودو

بزمک ايسته ميش الوان گول لرله.
بو واخت بوداق سينميش، الينده گول لر،

او، چايا ييخيلميش... اوّلجه اونو
ايچي هاوا دولو پالتار ساخلاميش

سو پريسي کيمي اوزدورموش سودا.
دورمادان دوشدويو بو فلاکتي،
سولاردا ياشايان پري لر کيمي

اوفئليا اوخوموش قديم ماهني لار.
چوخ سوره بيلمزدي لاکين بو گئديش،
ايسلانميش پالتاري آغيرليق ائتميش،

قديم ماهني لارلا اونو اؤلومون
منفور گيردابينا سوروکله ميشدير.

:بوغولموشدورمو؟ آه! لائرت 
:بلي، بوغولموش! کراليچه 

:اوفئليا، دؤورنده سو کيفايتدير، لائرت 
اونو گؤز ياشييلا آرتيرماق نئيلر؟

لاکين گؤز ياشيمي نئجه ساخلاييم؟
طبيعت اوتانماق نه دير بيلمه دن،

تؤکور گؤز ياشيمي... بو گؤز ياش لاري

بيزي آرواد کيمي عاجيز گؤسترير.
الويداع، حؤکمدار! قلبيم اودلانير،

طاقتيم توکه نير... دورا بيلميرم. (گئدير.)
:اينان کي، من اونون، آه، گئرترودا، کرال 
قيزغين غضبيني ساکيت ائتمکچين

چاليشديم! نهايت سؤز وئردي منه.
گل، گئدک آردينجا، او قيزار يئنه. (گئديرلر.)

بئشينجي پرده
ائلسينور، قبيريستان.

(ال لرينده بئل اولان ايکي مزارچي داخيل اولور.)

: ياخشي، اؤزو اؤز خوشو ايله او دونيايا تشريف آپاران بير آدامي، خريستيان  ۱-جي مزارچي 
کيمي دفن ائتمک اولارمي؟

گؤستريبلر.  موستنطيقه  قيزي  اؤلن  قاز.  قبير  اونونچون  اول،  تئز  اولار.  البته   : ۲-جي مزارچي 
موستنطيق ده قرار وئريب کي، اونو بير خريستيان کيمي باسديرماق اولار.

اوندا  بوغولسايدي،  ائدنده  مودافيعه  اؤزونــو  او  اگر  اولارمــي؟  شئي  بئله  ۱-جي مزارچي : 
اولاردي.

: بئله لازيم بيليبلر. ۲-جي مزارچي 
: ثوبوتسوز بو هئچ قانوني اولا بيلمز. توتاق کي، من بير ضيديتله اؤزومو بوغورام.  ۱-جي مزارچي 
ايکينجيسي  ائله ميشم،  من  بونو  کي،  بودور  بيري  وار.  طرفي  اوچ  ايشين  بو 
بودور کي، من بونو يئرينه يئتيرميشم، اوچونجوسو ده بودور کي، ايشي تامام 

قورتارميشام. دئمه لي، او دا قصدن اؤزونو سويا آتيب بوغولموشدور.
: قبيرچي قارداش، سن نه يامان ايميشسن. ۲-جي مزارچي 

: يوخ، سن منه گولمه. باخ، بو سنين اوچون سو، ياخشي. باخ، توتاق کي، آدام  ۱-جي مزارچي 
سويا ياناشيب اؤزونو بوغور. عاغلينا يئرلشيب ده... گئدير، باخ، ايش بوندادير، 
اؤلومونون  اؤز  او  بوغسا،  اونو  گئديب  اؤزو  سو  اگر  شئيدير.  باشقا  سو  هه... 
اؤز  دئمک  دئييل،  مقصيري  اؤلومونون  اؤز  کي،  دا  آدام  بير  دئييل.  مقصيري 

حياتيني اؤزو محو ائتمه ميشدير.
: بو هانسي مادده يه گؤره بئله اولور؟ ۲-جي مزارچي 

: آختاريش و استينطاق آپاريلان مادده يه گؤره. ۱-جي مزارچي 
: بورا باخ، دوزونو بيلمک ايسته ييرسن؟ او اشراف اولماسايدي، بير خريستيان  ۲-جي مزارچي 

کيمي باسديريلماغي هئچ خيالينا دا گتيره بيلمزدي.
ايسته ديييني  آدام  وارلي  کي،  بودور  يانديران  دا  آدامي  ائله  دئييرسن.  دوغرو   : ۱-جي مزارچي 
بونا  کاسيب-کوسوبون  آما  آسار،  ده  کنديردن  بوغار،  دا  سودا  اؤزونو  ائدير، 
دا ايختيياري يوخدور. ياخشي، قبري قاز، گؤروم. او کي قالدي اصلي-نجابته 
- دونيادا باغباندان و قبيرقازاندان قديم پئشه کار يوخدور، اونلارين پئشه سي 

آدمدن قالمادير.

: يعني دئييرسن آدم ده اعيان اولوب؟ ۲-جي مزارچي 
: اونون دا الينده بئلدن، کولونگدن بير شئي اولوب ده... ۱-جي مزارچي 

: يوخ اشي، بوش-بوش دانيشما، اونون الينده هئچ بير شئي اولماييب. ۲-جي مزارچي 
: اشي، سن بوتپرستسن، يا نه سن؟ بس اوخوماميسان  کي، آدم يئر بئجررميش؟  ۱-جي مزارچي 
ياخشي، اونون الينده بير شئي يوخ ايديسه، بس يئري نه ايله قازيرميش؟ دايان، 
ايندي من سندن باشقا بير شئي سوروشوم. اگر منيم سواليما دوزگون جاواب 

وئره بيلمه سن، اوندا اؤزونو...
: دئ گلسين. ۲-جي مزارچي 

و  ياخشي  دولگردن  ده  بير  قاييراندان،  گمي-  يوناندان،  داش  شئيي  بير  کيم   : ۱-جي مزارچي 
مؤحکم دوزلده بيلر؟

هاميسيندان  آسيلانلارين  اورادان  آغاجي  دار  چونکي  قوران.  آغاجيني  دار   : ۲-جي مزارچي 
چوخ ياشايير.

: به! به! آفرين سنين عاغلينا! دار آغاجي چوخ ياخشي شئيدير. آنجاق گؤرک،  ۱-جي مزارچي 
ده  سن  ياخشيدير.  آغاجي  دار  اوچون  اولانلار  فيريق  ايشي  اوچون.  کيمين 
دار آغاجيني کيلسه دن مؤحکم بيلدييين اوچون، سنين اؤزونو دارا چکمک 

لازيمدير. گل تزه دن باشلاياق، آما بيرينجي سوالي سن وئر.
: کيم بير شئيي داش يوناندان، گمي قاييراندان، بير ده دولگردن مؤحکم دوزلده بيلر؟ ۲-جي مزارچي 

: اؤزون جاوابيني وئر، آچيل باشيمدان. ۱-جي مزارچي 
: ائله بيليرسن کي، دئيه بيلمرم؟ ۲-جي مزارچي 

: هه، دئ گؤرک؟ ۱-جي مزارچي 
: دئيه سن، دئيه بيلمه يه جه يم، آخي... ۲-جي مزارچي 

 هاملئت و هوراسيو داخيل اولوب، بير کناردا دايانيرلار.
: بورا باخ، ناحاق يئره بئينينه گوج وئرمه. ائششه يي نه قدر بيزله سن ده، آت  ۱-جي مزارچي 
يئريشي يئرييه بيلمز. اگر سندن بئله سوال ائلَسه لر، دئ کي، قبير-قازان. چونکي 
"قلوبوس"  بسدير.  داها  ياخشي،  قالاجاق.  قدر  قييامته  ائو  تيکدييي  اونون 

تئاترينين يانينداکي ايوگئن دايينين مئيخاناسينا گئت،چاخير گتير.
(۲-جي مزارچي گئدير)

: (قازير و اوخويور.)کئچدي گنجليک ايل لريم، ۱-جي مزارچي 
گلدي- گئتدي گؤزل لر.
دئييرديم کي، بو دونيا

کئيف-لذتدير ازل لر...
: گؤره سن، بونون اؤزوندن خبري وارمي، نه ائتديييني بيليرمي؟ قبير قازيرکن   هاملئت 

ماهني اوخويور.
: بو اونون پئشه سيدير، پرنس، فرقينه وارمير، هوراسيو 

: ائله دير. يالنيز قابار توتمايان ال لر حساس اولور.  هاملئت 
: (اوخويور) …ايندي گلدي قوجاليق، ۱-جي مزارچي 

آييردي دينجليييمدن.
منه سوراق وئرن يوخ

او کئچن گنجليييمدن... (بير کلله چيخاريب آتير.)
: يقين کي، بونون دا بير زامان لار ديلي وارميش، گؤزل ماهني لار چاغيرارميش... نادان   هاملئت 
مزارچي ايسه، بونو يئر اوزونده ايلک قاتيل قابيلين کلله سي کيمي يئره توللايير. بلکه، 
آياق لار آلتيندا تاپدانان بو کلله، بؤيوک بير سيياستچي نين باشي ايميش. بلکه بو باش، 

آللاه-تعالانين اؤزونو ده آلداتماق ايسته ييرميش. ائله دئييلمي؟
هوراسيو       : مومکوندور، ميلورد.

: بلکه ده بو باشين صاحيبي بير اعيان ايميش. او، «صاباحينيز خئيير، بؤيوک   هاملئت 
فيلان  آدي  بونون  دانيشارميش.  دئيه  نئجه دير؟»  احوالي-شريفينيز  حؤکمدار، 
اونا  آتي  بو  بلکه  کي،  تعريفله ييرميش  آتيني  کنيازين  فيلان  و  ايميش  کنياز 

باغيشلاديلار. اولا بيلرمي؟
: اولا بيلر، پرنس. هوراسيو 

اولموشدور.  يئم  بؤجوکلره  او  تؤکولموش،  ديش لري  اونون  ايسه،  ايندي  البته.   :  هاملئت 
قبيرقازان دا کولونگ ايله بونون کلله سينه ووردوقجا وورور. غريبه دولانباجدير، 
بو  مگر،  اولمازدي.  پيس  ده  هئچ  بيلمک  سيرلريني  دولانباجين  بو  هوراسيو! 
کلله ني ايل لر بويو اونون اوچونمو تربييلنديرميشلر کي، ايندي بونونلا توپ-توپ 

اويناسينلار؟ بونلاري دوشوندوکجه، منيم اؤز کلله م چاتلاماغا باشلايير.
:  (اوخويور) آل بئلي، آل کولونگو، ۱-جي مزارچي 

کفن توخو، مزار قاز.
بو قوجامان عاشيغه

ابدي بير ديار قاز.
(باشقا بير کلله چيخاريب توللايير).

حيله لري،  بونون  بيلمزمي؟  اولا  کلله سي  قانونچونون  بير  بو  بيري.  دا  بو  باخ،   :  هاملئت 

ايندي  اوچون  نه  قالدي؟  هاردا  هاني،  نظريه لري  ايثبات  ايشلتمه لري،  عاغيل 
ها!  ها،  ائتمير؟  جلب  مسئوليته  مزارچيني  دؤزور،  ضربه لرينه  کولونگ  بو، 
منيمسه مک  ماليني  اؤزگه نين  آليب-ساتان،  مولک  واختييلا  بو  ده  بلکه 
مولک لريندن،  بوتون  ايميش؟  کلکباز  بير  دوزلــدن  وثيقه لر  ساختا  اوچون 
تورپاق لاريندان آلديغي وئرگي لر نه اولدو؟ ايندي اونون اؤز کلله سي بير اوووج 
ايکي  او،  عوضينده  قبض لرين  وثيقه لرين،  قالاق-قالاق  دولموشدور.  تورپاقلا 
قبض لر  يازديغي  عؤمرونده  بونون،  بيلدي.  آلا  يئر  بير  بويدا  پارچاسي  کاغيذ 
بئله، بو کلله يه يئرلشمزدي. بو قبض لرين صاحيبينه بوندان آرتيق يئر قالمادي.

: ائله دير، پرنس، بير قاريش يئر ده آرتيق آلا بيلمه دي. هوراسيو 
: قبض لر يازيلان پئرقامئنت لري قويون دريسيندن قاييريرلار، ائله مي؟  هاملئت 

: هم قويون، هم ده دانا دريسيندن، پرنس. هوراسيو 
: پئرقامئنت لرين مؤحکملييينه اينانانلارين اؤزلري قويون و داناديرلار. من بو   هاملئت 

قوچاقلا دانيشماق ايسته ييرم. بورا باخ، بو قبير کيمينکيدير؟
: منيمکيدير، سئر (اوخويور). ۱-جي مزارچي 

آل بئلي، آل کولونگو،
چوخ دانيشما، قبير قاز.

: بيليرم سنيندير. چونکي سن قبيرده دايانيب يالان دانيشيرسان.  هاملئت 
: سيز ايسه، قبيرده دئييلسينيز، دئمه لي قبير سيزين دئييلدير. من ايسه قبيرده يم،  ۱-جي مزارچي 

دئمک يالان دانيشميرام.
: نئجه يعني يالان دانيشميرام؟ قبير اؤلولر اوچون قازيلار، سن ايسه ديريسن.  هاملئت 

: بو يالان قبيرده قالماز، آنجاق اينسان قبيرده قالير. ۱-جي مزارچي 
: ياخشي، بو قبري هانسي کيشييه قازيرسان؟  هاملئت 

: هئچ بير کيشييه. ۱-جي مزارچي 
: ياخشي، هانسي قادينا؟  هاملئت 

:  هئچ بير قادينا. ۱-جي مزارچي 
: بس بو قبير کيمين اوچون قازيلير؟  هاملئت 

نه  ايندي  کي،  باسديراجاقلار  نفري  بير  اولان  قادين  ايله  واختي  بــورادا    : ۱-جي مزارچي 
اونداندير، نه ده بوندان.

: سن بونداکي منطيقه باخ.  هاملئت 
سؤزلر  باشلي  ايکي  بيزي  يوخسا  گرک،  اولماق  احتياطلي  بونلارلا  هوراسيو 

آلتيندا باسديرارلار. آللاها آند اولسون هوراسيو، زامان او قدر ايره ليله ميشدير 
کي، ايندي کندلي لر ده معمالي سؤزلر گولشديريرلر.

- سن نه واختدان قبيرقازانسان؟
: بيزيم مرحوم کراليميزين فورتينبراسا غلبه چالديغي واختدان. ۱-جي مزارچي 

: بس بو نه زامان اولموشدور؟  هاملئت 
: يعني سيز بيلميرسينيز؟ بونو آخماق دا بيلير کي، همين احوالات، ايندي دلي  ۱-جي مزارچي 

اولوب اينگيلتره يه سورگون ائديلن  هاملئتين آنادان اولدوغو ايلده اولوب.
: بس،  هاملئتي اينگيلتره يه نه اوچون سورگون ائتميشلر؟  هاملئت 

: نئجه يعني نه اوچون؟ قوي گئديب اوردا عاغيللانسين. عاغيللانماسا دا، اوردا  ۱-جي مزارچي 
عئيبي يوخدور.
: او نه اوچون؟  هاملئت 

:  ائه، اورادا دليلييه فيکير وئرن کيمدير؟ اينگيلتره ده هامي دليدير. ۱-جي مزارچي 
: ياخشي، بس  هاملئت نه اوچون دلي اولموشدور؟  هاملئت 

:  ها! ها! بونو چوخ غريبه دانيشيرلار. ۱-جي مزارچي 
: غريبه مي؟ نئجه؟  هاملئت 

:  نئجه کي نئجه؟ عاغليني ساليب ايتيريب، وسلام... ۱-جي مزارچي 
: آخي، نه يين اوستونده؟  هاملئت 

:  بيزيم دانمارکا تورپاغي اوستونده. بو تورپاقدا، من جاوانليغيمدان، دوز اوتوز  ۱-جي مزارچي 
ايلدير کي قبير قازيرام.

: ياخشي، اينسان تورپاقدا نئچه مودته چورويور؟  هاملئت 
:  واللاه نئجه دئييم... ساغليغيندا اييلنمه سه ، - ايندي بئله لري چوخ اولور، -  ۱-جي مزارچي 

سککيز دوققوز ايل قالا بيلر. دابباغ دوققوز ايل يقين قالار...
: بس نييه دابباغ باشقالاريندان گئج چورويور؟  هاملئت 

: بيليرسينيزمي جناب، دابباغين پئشه سي، اونون دريسيني ساغليغيندا برکيدير،  ۱-جي مزارچي 
قويمور کي، سو کئچسين. اونو دا بيلين کي، اؤلو بدن لرين لاپ بيرينجي دوشمني 

سودور. باخ، مثلا، بو کلله. دوز ايگيرمي اوچ ايلدير بو کلله تورپاقدا ياتير.
: بو کيمين کلله سيدير؟  هاملئت 

: هي... هي... لعنته گلميش بير هئيوره نين... سيزين عاغلينيزجا بو کيمين کلله سي  ۱-جي مزارچي 
اولا بيلر؟
: بيلميرم.  هاملئت 

منيم  بو  يول  بير  کلکباز!  دجل،  دوشسون!  داش  باشينا  بونون  گؤروم  ائه،   : ۱-جي مزارچي 
باشيما دوز بير شوشه رئين شرابي تؤکموشدور! بو مرحوم کراليميزين تلخکي 

ايوريکين کلله سيدير.
: بومو؟  هاملئت 

: بلي، بو اؤزو. ۱-جي مزارچي 
: وئر، باخيم. (کلله ني الينه آلير) زاواللي ايوريک! من بونو تانيييرديم.  هاملئت 

او سون درجه ايتي عاغيللي و حاضيرجاواب بير اينسان ايدي. مني مين دفعه لرله 
اؤز چيينينه مينديرميشدي. ايندي گؤر، نه قدر عئيبجرلشميشدير. باخ، بورادا 
گولوش لرين،  سنين  هاني  اؤپموشم.  دفعه لرله  نئچه  من  دوداق لاري  ترپنن 
هاميسيني  مجليسده کي لرين  قالدي؟  هاردا  هاني،  مضحکه لرين،  ماهني لارين، 
سنين  هاردادير؟  هاني،  گولوش لرين  شاقراق  او  ائدن  مجبور  چکمه يه  قهـقه 
اؤز-اؤزونه گولمک اوچون بئله هئچ بير شئيين قالمادي. ايندي بويور، کوبار 
ياناق لارينداکي  کي،  آنلات  اونا  گئديب،  اوتاغينا  بزک  خانيمين  بير  گؤزل  و 
قالين قيزارتيلارا باخماياراق، او بير زامان نه حالا دوشه جکدير. بويور، گئت، 

اونو بو سؤزلرله گولدورمه يه چاليش. سن منه بير جاواب وئر، هوراسيو.
: بويورونوز، پرنس. هوراسيو 

: نئجه بيليرسن، ايندي ايسکندرين ده باشي بو حالدادير ائله مي؟  هاملئت 
هوراسيو. ائله دير کي، وار، پرنس.

: ائله بئله جه ده مزار قوخوسو وئرير، ائله مي؟ فو! (کلله ني يئره قويور).  هاملئت 
: البته، ميلورد. هوراسيو 

: اينسان نه قدر آلچاليب ميسکينله شه بيلرميش.  هاملئت 
اونو  بيز  ايزلسک،  آدديم-آدديم  طالعييني  جنازه سينين  ايسکندرين  دئمک   : هوراسيو 

بير ديوارين سوواغيندا تاپا بيلريک.
: بونا اينانماق چتيندير، پرنس. هوراسيو 

بيز  ايزلسک،  اينکيشافي  اساسلاناراق،  احتيمالا  عکسينه.  اوچــون؟  نه   :  هاملئت 
محض بونو دئيه بيلريک: ايسکندر اؤلدو، ايسکندري دفن ائتديلر، ايسکندر 
چورودو، چورونتوسو تورپاغا دؤندو. تورپاقدان پالچيق قاييرديلار، بو پالچيق 

دا ديوارلارا سوواق اولدو. بورادا تعجوبلو نه وار کي؟
چوروموش سئزارلا قاردان- ياغيشدان

اوچوق بينالاري سوواقلاديلار.

ايسکندر چورودو و تورپاق اولدو،
نهايت، ديواردا بير سوواق اولدو...

آرتيق يئتر. بير کنارا چکيلک. گلن کرالدير.
اوفئليانين  آردينجا  اونلارين  اولور.  داخيل  ايزدحام  اولماقلا،  باشدا  کئشيش   )
جنازه سيني گتيريرلر.لائرت، مشايعتچي لر، کرال، کراليچه و ميت داخيل اولور.)

:بودور، کراليچه، ساراي.  هاملئت 
نه دير بو؟ کيمي دفن ائديرلر؟

بو پوزغون قايدا
دئيير کي، انتيحار ائيله ين شخصين
دفنينه گلميشيک. بيزي گؤررلر،
بير يانا چکيليب کناردان باخاق.

(هوراسيو ايله بير کنارا چکيلير.)
:سؤيله يين، يئنه ده سؤزونوز وارمي؟ لائرت 

:باخ، اودور، لائرتدير، او نجيب جاوان.  هاملئت 
:سؤيله يين، يئني بير فيکرينيز وارمي؟ لائرت 

:اونسوز دا قانونون سرحدلريندن کئشيش 
بيز کنارا چيخديق. اونون اؤلومو
خئيلي اسرارليدير؛ اگر حؤکومت
بو ايشه واختيندا قاريشماسايدي،
گؤردويونوز مئييت قييامته دک

قارانليق بير يئرده ساخلانيلاردي.
دوعا عوضينه، بونون دالينجا-

داش ياغديريلاردي، محترم جناب.
بونونسا اوستونه اکليل قويولدو،

کيلسه زنگينين صدالاري دا
قبر ائوينه قدر گليب اؤتوردو.

:دئمک وظيفه نيز بونونلا بيتير؟ لائرت 
: بلي. خيدمتيميز بيتير بونونلا. کئشيش 

باشقا اؤلولر تک بونون اوستونده
فاتيحه دوعاسي اوخوسايديق بيز،

مقدس قانونو تحقير ائدرديک.
:ساللايين تابوتو مزار ديبينه! لائرت 

زاواللي نين باکير مزاريندا، قوي
بنؤوشه لر آچسين! کئشيش، سن بيل کي،
باجيم گؤي اوزونده بير ملک کيمي،

شفق لر ساچاندا، سن صحرالاردا
تنهاليق ايچينده اولاياجاقسان.

: او «باجيم» سؤيله دي. بو، اوفئليامي؟  هاملئت 
: (تابوتون اوستونه گول سپه رک) کراليچه 

گؤزل لر گؤزلي! آرتيق راحات يات!
من سني  هاملئتين گليني کيمي

گتيرمک ايسترديم اؤز ائويميزه.
من سنين قبريني دئييل، گلينليک

ياتاغيني، الوان گول- چيچک لرله
بزمک ايسترديم...
:قوي اوتوز اعدام لائرت 

سنين پاک عاغليني پوزان خبيثين
اوچ دفعه، اوچ دفعه باشينا دوشسون!

دايانين، تورپاغي تؤکمه يين هله!
قويون بير ده اونو باسيم باغريما. (قبره آتيلير.)

اؤلونو ديرييله بير باسديرينيز!
سيز بو دوزنليکده داغ دوزلدين کي،

پئليون و اوليمپ داغ لاريندان دا
يوکسکلييه قالخسين!

: (ايره لي چيخير) او کيمدير بوردا  هاملئت 
ائله باغيرير کي، اونون آهينا

گؤي لردن اولدوزلار تؤکولوب گلير!
من-پرنس  هاملئتم، دانمارکانين،

او فرياد چکه نين خيدمتينديم. (قبره آتيلير)
:آه، ياراماز قاتيل! (اونونلا ووروشور). لائرت 

:دوعا ائتمه يي  هاملئت 
اؤيرن! ال لريني چک بوغازيمدان.
من تئز قيزيشميرام. لاکين اينان کي،

دليليييم توتسا، پئشمان اولارسان!
: آييرين اونلاري! کرال 

:آه،  هاملئت،  هاملئت! هامي. جنابلار!هوراسيو، سيز، پرنس، ساکيت اولونوز! کراليچه 
(اونلاري آييريرلار. هر ايکيسي قبيردن چيخير).

:بو لکه اوستونده آخيرا قدر  هاملئت 
حاضيرام، سيزينله من ووروشماغا.

گؤزلريم گؤردوکجه، ووروشاجاغام!
:بو لکه اوچونمو؟ ائي منيم اوغلوم؟ کراليچه 
:قيرخ مين قارداش قدر، من اوفئلياني  هاملئت 

سئورديم، دوز قيرخ مين قارداشين عشقي
تاي اولا بيلمزدي منيم عشقيمه!

نئيله يه بيلرسن، سؤيله اونونچون؟
: او کي، لاپ چاشميشدير. کرال 

: ديمه يين اونا. کراليچه 
:بيلمک ايسته ييرم، سن اونون اوچون  هاملئت 

نئيله يه بيلرسن؟ آغلايارسانمي؟
کؤينکمي جيرارسان؟ ووروشارسانمي؟

زهرمي ايچرسن؟ آجمي قالارسان؟
يوخسا تيمساح لاري اودارسان، سؤيله!

بونلارين هاميسيني من ده باجاررام!
سن ايندي گؤز ياشي تؤکه جکميسن؟

ايندي بوردان قالخيب، گولمکچين منه،
بو تنها قبره مي توللاناجاقسان؟
بو تنها قبيرده سن ديري-ديري،

دئ، باسديريلماقمي ايستيه جکسن؟
بونلارين هامسيني من ده باجاررام!

گونش يانديرديغي مينلرله تپه،

مين اوسسا داغيني، بير زيگيل کيمي
بير آندا اودماقمي ايستيه جکسن؟

بونلارين هاميسيني من ده باجاررام!
:جنابلار، سيز اونا فيکير وئرمه يين، کراليچه 

اونون جوشقونلوغو تئز کئچر-گئدر!
او اؤزونه گلر، گؤيرچين کيمي

سوسار، ساکيت اولار...
:لائرت، منيمله  هاملئت 

ندندير، دئ گؤرک، دوشمنچيلييين؟
آخي، بير زامان لار دوست اولموشوق بيز.

آنجاق کي، بئله دير ازلدن اينسان:
ياخشيليقدان پيسليک قازاناجاقسان!  (گئدير).

:اونون آرخاسينجا گئدين، هوراسيو. (هوراسيو گئدير.) کرال 
: (لائرته) دوننکي صحبتي ياددا ساخلايين کرال 

و بير آز صبر ائدين. هر ايش دوزه لر.
گئرترودا، پرنسي قوي ايزله سينلر.

بو زاواللي قيزين فلاکتينه
مقصير باشيلا جاواب وئره جک.

بير آز دا صبر ائله... لاپ آز قاليبدير.
آزاجيق صبر ائله... کئچر غميميز،

دويونجا- لذتله دينجه لريک بيز. (گئديرلر.)

ايکينجي صحنه
قصرده سالون.

 هاملئت و هوراسيو گليرلر.

:دئيه سن، قورتارديق. ايندي سؤيله بير  هاملئت 
او کئچن حاديثه ياديندا وارمي؟

:البته، عزيزيم. هوراسيو 
:او زامان منيم  هاملئت 

قلبيمده بير آلوو قايناييردي کي،
حيرصيمدن بير آن دا ياتا بيلميرديم
من اؤز ياتاغيمدا،-سانکي زينداندا
دوستاق تاختاسينا زنجيرلنميشديم.

من درحال اويانيب يئريمدن قالخديم.
ياشاسين تلسمک! بو گؤزل ايشدير.

بعضن گؤرورسن کي، اوزاق گؤرن گؤز
بيزي آپاريرکن اوچوروم لارا، -

کورلوق خيلاص ائدير ناگاه بلادان!
دئمه لي، دونيادا بير تانري وار کي،

اؤزو بيلدييي تک هر زامان، هر آن
او تعيين ائيله يير طالعيميزي.

:بيزيم باختيميزدان او واردير، پرنس. هوراسيو 
:گئييب پلاشيمي چيخديم کايوتدان،  هاملئت 

قارانليق ايچينده تاپديم اونلاري،
پاکئتي آلاراق گئري قاييتديم.

قورخو اونوتدوردو هر نزاکتي،
اونوتدوم بوسبوتون اوتانجاقليغي.

تاجدار کرالين اجلافليغينا
من حئيران قالاراق، تئز مؤهرو آچديم.

آه، نه لر اوخودوم اوردا، هوراسيو!
من، اينگيلتره و دانمارکايچين

نه بؤيوک، نه مودهيش تهلوکه يميشم!
باشقا سؤزله دئسک: اورا چاتان تک،

بير آن ايتيرمه دن، منيم باشيمين
کسيلمه سي حاقدا امر وئريلميشدي.

:يوخ، بو اولا بيلمز! هوراسيو 
:باخ، امر بودور.  هاملئت 

سونرا اوخويارسان. ايندي دئييم مي؟
اونلارلا من نئجه رفتار ائيله ديم!

:بويورونوز، پرنس. هوراسيو 
:نئيله ديييمي  هاملئت 

اؤزوم ده بيلمه دن، او فيتنه لره
من يامان قيزيشديم. همين او امرين

يئرينه من اؤزوم بير امر يازديم.
بير زامان لار گومان ائديرديم کي، من
بوتون کوبارلار تک، گؤزل خط لر ده
باياغي بير شئيدير؛ دئييرديم کي، آه،
نولاردي بونلاري بيرجه پوزايديم!
لاکين بد گونومده گؤزل خط منه

چوخ کؤمک ائيله دي! نه يازديغيمي
منيم عزيز دوستوم، سنه دئييممي؟

:البته، دئيينيز. هوراسيو 
:همين فرماندا،  هاملئت 

کرالين آديندان من بئله يازديم:
اينگيلتره بيزه خراجلار وئرن

اؤلکه اولدوغوندان، دوستلوغوموز دا
هميشه گول آچيب پارلاديغيندان
و بير سيرا باشقا سبب اوزوندن،

بونلارين هامسيني من سيرالاديم،-
بو مکتوبو سيزه چاتديرانلارين

سؤزسوز- محکمه سيز بوينو وورولسون.
:بس کرال مؤهورونو هاردان آلدينيز؟ هوراسيو 

:گؤي لر کؤمک اولدو منه بو ايشده!  هاملئت 
منيم يانيمدايدي آتامين مؤهرو.
يازديغيم فرماني مؤهورلييه رک،

دييشيک سالينميش بير اوشاق کيمي
تئز يئرينه قويدوم. سحريسي گون
بير دنيز ووروشو باشلاندي. بونو

يازديغيم کاغيذدان اؤزون بيليرسن.

:دئمک روزئنکرانتس و قيلدئنستئرن هوراسيو 
اؤلومه گئديرلر هئچ نه بيلمه دن؟

:گوناهکار اونلارين اؤزودور، اؤزو!  هاملئت 
من ويجدان عذابي چکميرم بوندان!

اونلارين اؤلومو، جانفشانليغا
وئريلن، ان گؤزل بير موکافاتدير.

قوووتلي دوشمن لر قيلينجلاشارکن،
يالتاق لار آرايا سوخولماسينلار.

: سن قانلي کرالين توتدوغونا باخ! هوراسيو 
:ايندي اؤزون سؤيله، اونون بو آلچاق  هاملئت 

امرينه من نئجه، نئجه قيزماييم؟
او منيم آتامي قتله يئتيردي،

آنامي ابدي روسواي ائيله دي،
منيمله خالقيمين آراسيندا بير

کئچيلمز سد اولدو؛ هله بونونلا
کيفايتلنمه ييب، منيم اؤزومو

اؤلدورمک ايسته دي. يوخ، او سهو ائدير!
بو دونيا اوزوندن من اؤزوم اونو
سيلرک، بير آندا يوخ ائده جه يم! 
:بوتون حاديثه ني اينگيلتره دن هوراسيو 
آلينان خبردن او بيله جکدير.
:بلي، اولا بيلر. لاکين هله ليک  هاملئت 

بو گون لر او منيم ال لريمده دير.
: لائرتله دالاشديغيمچين هوراسيو 

خجالت چکيرم. اونون دا بختي
منيمکي کيميدير. اينان اونونلا
من باريشاجاغام. اورک درديني
بو قدر اوجادان دئييب، هامييا

بونو گؤسترمه يين نه معناسي وار؟
بونونچون پرت اولوب من حيددتلنديم.

: ياواش دانيشينيز. بو کيمدير گلير؟ (اوزريک گلير.) هوراسيو 
: دانمارکايا يئنيدن تشريف گتيرمه نيزي تبريک ائديرم، ذاتي-عاليلري! اوزريک 

ميغميغاني  بو  سن  ياواشجادان)  (هوراسيويا،  سئر.  ائديرم،  تشککور   :  هاملئت 
تانيييرسانمي؟

: ( هاملئته، ياواشجادان). تانيميرام، ميلورد. هوراسيو 
: (هوراسيويا، ياواشجادان). خوشبختسن کي، تانيميرسان. بونو تانيماغين اؤزو   هاملئت 
ده چوخ عاييب ايشدير. بونون چوخلو محصول وئرن تورپاق لاري وار. حئيواني 
يانيندا  سارايينين  کرال  طؤوله سيني  اؤز  قويسان،  باشچيسي  حئيوان لارين 
تيکه جکدير. بو خاليص دولاشادير؛ اوچوب قوندوغو يئر ايسه چوخ گئنيشدير.
: عزيز و سئويملي پرنس، سيز ذاتي-عاليلرين واختي اولسايدي، من اعلاحضرتين  اوزريک 

اؤز آديندان، سيزه بير نئچه سؤز سؤيله مک شرفينه نايل اولارديم.
سئر.  ساخلارام،  گوشه سينده  درين  ان  اورييمين  من  دئيه جکلرينيزي  سيزين   :  هاملئت 

آنجاق ، دؤيوش بؤرکونوزدن دوزگون استيفاده ائدين. اونون يئري باشدير.
: عاجيزانه تشککور ائديرم. دهشتلي ايستيدير. اوزريک 

سويوقدور، گوجلو شيمال  اينانمايين، عکسينه، چوخ  : نه دئييرسينيز، جانيم،   هاملئت 
کولک لري اسمکده دير.

چوخ  دئيه سن  دا  دوغرودان  ذاتي-عاليلري...  بويورورسونوز،  دوز  تاماميله   : اوزريک 
سويوقدور آخي... دوز بويورورسونوز...

: آما، بونونلا بئله من دئيرديم کي، چوخ دهشتلي ايستيدير، من بو ايستيدن لاپ   هاملئت 
تنگ نفس اولورام.

: مؤحترم پرنس، تاماميله دوز بويورور، ائله ايستيدير، ائله ايستيدير کي، هئچ  اوزريک 
بيلميرسن، بونو هانسي سؤزلرله ايفاده ائده سن! چوخ برک بورکودور. لاکين، 
نظر-ديقتينيزه  سيزين  ايله،  امري  کرالين  اعلاحضرت  پرنس،  سئويملي  من، 
چوخ  اوستونوزده  سيزين  اعلاحضرت  کي،  اولورام  لاييق  شرفينه  چاتديرماق 

بؤيوک بير مبلغه مرج گلمه يه حاضيردير.
: و بونونلا بئله، سيزدن ريجا ائدرديم کي... (اوزريکي مجبور ائدير بؤرکونو   هاملئت 

باشينا قويسون)
ياخشيدير.  بئله  کي،  ائديرم  امين  سيزي  چکمه يين،  زحمت  خئير،  خئير،   : اوزريک 
اصيل  او  سئر.  گلميشدي،  سارايا  بيزيم  لائرت،  اول  بوندان  گون  نئچه  بير 
درجه  سون  مناسيبتينده  اينسان لارلا  وار،  لياقت لري  مکمل  جئنتلمندير، 

سئويملي و لوطفکاردير، خاريجي گؤرونوشو چوخ اعلادير. اونون لياقت لريني 
قشنگ بير ايفاده ايله دئيه بيلسک، سؤيله مک لازيمدير کي، او، عاليجنابليق 
مخصوص  کوبارليغا  و  عاليجنابليق  کی  گؤره  اونا  مجموعه سيدير،  مذيتين  و 

بوتون صيفت لر اوندا جملنميشدير.
گومان  بئله  من  لاکين  سئر،  ايتيرمير،  شئي  بير  هئچ  او  تصويرينيزده  سيزين   :  هاملئت 
ائتمک  تصوير  بير-بير  آيري-آيريليقدا،  لياقت لريني  اونون  کي،  ائديرم 
يادداشي زحمته سالا بيلردي، چونکي، يادداش اونون هر بير لياقتينين آردينجا 
سورونمه يه مجبور اولاردي. سيزه صميميتله دئيه بيلرم کي، او چوخ يوکسک 
اؤزو  اونون  يالنيز  اونونلا  دئسک،  ويجدانلا  مخلوقدور،  بير  اولان  نسيلدن 

مقايسه اولونا بيلر. تقليدچي لر ايسه، اونون ضعيف کؤلگه لريدير، وسلام.
: سيز ذاتي-عاليلري اونون باره سينده اصيل حقيقتي بويورورسونوز. اوزريک 

: سيز نئيله ييرسينيز، سئر، نه اوچون بيز او جئنتلمني اؤز کوبود صحبتلريميزله   هاملئت 
لکه له ييريک؟

: سئر! اوزريک 
ياخشي  دئسه نيز،  آچيق  و  ساده جه  بيردفه ليک  فيکرينيزي  ياخشي،   : هوراسيو 

اولمازديمي؟ زحمت چکين، مؤحترم جناب، لوطفن ساده جه دانيشين.
: ياخشي، سيز او جئنتلمني نئيله دينيز؟  هاملئت 

:لائرتيمي؟ اوزريک 
دوزکلي  بزک-  دوشــدو؟  حالا  نه  او  گؤردونوزمو  ياواشدان).  ( هاملئته،   : هوراسيو 

سؤزلرين هاميسي قورتاردي.
: بلي، لائرتي، سئر.  هاملئت 

: من بيليرم کي، سيزدن گيزلي دئييلدير کي… اوزريک 
: من ايسترديم کي، او سيزدن گيزلين قالماسين، سئر، هر حالدا من بوندان هئچ   هاملئت 

بير شئي قازانمازديم، دئمه لي کي، سئر...

اوزريک      : من بيليرم کي، لائرتين اوستونلوکلري...
دئيه  سؤز  بير  باره ده  بو  اوچون،  چکينديييم  اولونماقدان  موقاييسه  اونونلا   :  هاملئت 
بيلمرم،  آنچاق دوزونو دئسک، اينسان اؤز-اؤزونو باشقالاريلا مقايسه ده تانييير.
اوزريک     : صحبت بوراسيندادير کي، او، سيلاحدان مکمل صورتده استيفاده ائتمه يي باجارير. 

بونو هامي بيلير کي، بئله ايش لرده هئچ بير کس اونا تاي اولا بيلمز.
: اونون سيلاحي نه دير؟  هاملئت 

: قيلينج و خنجر. اوزريک 
: ايکي قات سيلاح، سونرا؟  هاملئت 

: کرال لائرتله مرج گلميشدير، سئر. کرال طرفدن آلتي عرب آتي، لائرت طرفدن  اوزريک 
قيلينجي  فرانسيز  آلتي  اولماقلا،  اوستده  دا  قاييش لاري  و  قورشاق لاري  ايسه، 
تعيين ائديلميشدير. قاييش لارا ائله بزک لر ائله ناخيش لار وورولموشدور کي، 
دسته يه ائله قشنگ ياراشير کي! لاپ ناغيل لارداکي کيمي! ايلمک لري نين هر 

ناخيشيندا درين و بؤيوک معنالار ساخلانميشدير.
: سيز ايلمک نه  يه دئييرسينيز؟  هاملئت 

باش  ايضاحاتسيز  ايش  بو  کي،  بيليرديم  من  يــاواشــجــادان).  ( هاملئته،   : هوراسيو 
توتماياجاقدير

: ايلمک، سئر، قيلينج قاييش لارينين يانينداکي خيرداجا کمرجييزلردير. اوزريک 
ايفاده لرينيز  سيزين  گزديرسه يديک،  توپ  يئرينه  قيلينج  بؤيروموزده،  بيز   :  هاملئت 
داها موناسيب اولاردي. او زامانا قدرسه، سيز دئين اولسون. قيلينج قاييشي... 
ياخشي، اصيل مساله دن کنارا چيخماياق. دئمک، قاييش ايلمک لرينده درين 
معنالار ساخلانميش آلتي فرانسيز قيلينجينا قارشي، آلتي عرب آتي! ياخشي، 
سيزين ايفادنيزله، دئسک، بو مرجده هانسي درين معنالار ساخلانميشدير؟

اوزريک             : سئر، کرال ايديعا ائدير کي، لائرت سيزه اون ايکي دؤيوشون يالنيز اوچونده 
غاليب گله بيلر. سيز لوطف ائديب جاواب وئرسه نيز، بونو درحال يوخلاماق 

اولاردي.
: اگر من «يوخ» دئسم؟  هاملئت 

: من دئمک ايسته ييرديم کي، ميلورد، سيز راضيليق وئرسه نيز... اوزريک 
قيلينج  قوي  ائديرسه،  آرزو  اعلاحضرت  گزيشه جه يم.  سالوندا  بو  من  سئر،   :  هاملئت 
دييشمه ميشسه،  فيکريني  اؤز  اعلاحضرت  و  راضيديرسا  رقيبيم  گتيرسينلر. 
من کرال اوچون آلتي فرانسيز قيلينجي قازانماغا چاليشارام. باجارماسام، من 

روسواي اولار و يالنيز رقيبيمين ضربه لريني قازانميش اولارام.
اوزريک     : سيز جنابلارين بو سون سؤزلريني، اعلاحضرت کرالا لاپ بو جور يئتيرمک 

شرفينه نايل اولا بيلرممي، سئر؟
: البته، سئر، لاکين بونو عاغلينيزا گلن درين ناخيشلي معنالارلا بزه يينيز.  هاملئت 

: اؤز صميميتيمي سيز ذاتي-عاليلره عاجيزانه تقديم ائتمکله و اؤز صميميتيمي  اوزريک 
ضمانت وئرمکله شرفياب اولور و بؤيوک بير ممنونلوق دويورام، سئر...

: شرفيابام... شرفيابام. (اوزريک گئدير.) صميميتيني ضمانت وئرمکله ياخشي   هاملئت 
ايش گؤرور. چونکي اونون اؤزو اوچون هئچ کس ضامين اولماز.

: يومورتادان تزجه چيخميش جوجه کيمي قاچيب گئتدي. هوراسيو 
بوزولموشدور.  ازيليب-  بئلجه  ده،  امنده  سودونو  آناسينين  کي،  يقين   :  هاملئت 
اينديکي لرين هاميسي بئله دير. بونلار خاريجي بر-بزک لره اويوشور، ساختا و 
پارلاق جومله لرله بيزي حئيرته سالماغا چاليشيرلار. بير منطيقه ايليشديلرمي، 

صابون کؤپويو کيمي پوچ اولورلار.
(لورد داخيل اولور.)

: ميلورد، کرال حضرتلري گنج اوزريکله سيزه سالام گؤندرميشدي. اوزريک  لورد 
سالوندا  اونــو  سيز  کي،  بيلديرميشدير  کــرالا  آدينيزدان  سيزين  قاييديب 
گؤزله ييرسينيز. اعلاحضرت مني سيزين يانينيزا گؤندريب، بيلمک ايسته يير 
کي، سيز لائرتله ووروشماق آرزوسوندا قاليرسينيزمي؟ بلکه ده سيز بو ايشي 

تاخيره سالماق ايستردينيز؟
: من اؤز قراريما صاديقم. منيم قراريم کرالين آرزوسوندان دوغموشدور. کرال   هاملئت 
منيم  سونرا،  يا  ايندي،  يا  يئتيررم.  يئرينه  ايسته ييني  اونون  من  ائديرسه،  آرزو 

اوچون فرقي يوخدور. من حاضيرام.
: ائله ايسه، کرال، کراليچه و باشقالاري بو ساعات تشريف گتيره جکلر. لورد 

: بويورسونلار.  هاملئت 
: کراليچه آرزو ائدير کي، سيز ووروشمادان اول لائرتله باريشاسينيز. لورد 

: او منه خئييرخاهليق اؤيره دير.  هاملئت 
هوراسيو      :سيز مرجي اودوزاجاقسينيز، ميلورد.

: گومان ائتميرم. لائرت فرانسايا گئدندن بري من مونتظم اولاراق قيلينج تعليمي   هاملئت 
کئچميشم. بو منيم خئيريمه دير. من دؤيوشچو اولاجاغام. آنجاق اورييمه نه ايسه 

دامميشدير. اورييم چوخ ناراحاتدير. لاکين کئچر، بوش شئيدير.
: بو بوش شئي دئييلدير، پرنس! هوراسيو 

قطعيتيني  قادين لارين  يالنيز  قورخوسو  گله جک  کئچر...  شئيدير،  بوش   :  هاملئت 
سارسيدا بيلر.

آسين.  قولاق  سسينه  اوريينيزين  اوندا  ناراحاتسينيزسا،  دا  دوغرودان  اگر   : هوراسيو 
حاضير  دؤيوشه  سيز  کي،  دئيرم  و  قارشيلار  کرالي  عوضينيزه  سيزين  من 

دئييلسينيز.

: يوخ، يوخ! بئله شئي ائتمه! اينسان اؤز ايراده سينين حاکيمي اولماليدير. گله جک   هاملئت 
اينساني قورخوتماماليدير. نه ائديرسنسه ائت، يارادان نه ايسته ييرسه، ائله ده 
باش  ساعات  بو  بيلمز.  اولا  محو  ده  سئرچه  بير  گلمه ميش  اجلي  اولاجاقدير. 
وئرمه لي اولان بير ايش سونرايا قالماز، او، بو ساعات باش وئره جکدير. اجل 
قووه  بير  هئچ  حؤکمونو  اونون  ائده جکسه،  حؤکم  ساعات  بو  او  گلميشسه، 
لازيمدير.  اولماق  حاضير  تصادوفه  بير  هر  زامان،  بير  هر  بيلمز.  دييشديره 
اگر هئچ بير کس اؤز اؤلوم دقيقه سينين نه واخت گله جه ييني بيلميرسه، بونا 

قاباقجادان حاضيرلاشماق داها ياخشي دير. قوي نه اولور-اولسون!
(کرال، کراليچه، لائرت، اوزريک، ميت، ال لرينده قيلينج لار اولان نؤکرلر و 

باشقالاري داخيل اولورلار.)
:دايان،  هاملئت، دايان، سيزه سؤزوم وار، وئرين بيرلشديريم ال لرينيزي. کرال 

(لائرتين اليني  هاملئتينکينه وئرير)
:مني باغيشلايين، سئر، گوناهکارام؛  هاملئت 
سيز بير اعيان کيمي مني عفو ائدين.

بونو هامي بيلير، يقين کي، سيزه
دئميشلر کي، منيم عاغليم، آرا-بير
يامان دومانلانير. من او گون سيزين

حيثيتينيزه، ناموسونوزا
و حيسينيزه توخونموشامسا،
منه اينانين کي، بونون گوناهي

يالنيز، يالنيز منيم خسته ليييمدير.
مقصير  هاملئت مي؟ يوخ،  هاملئت دئييل.
مادام کي،  هاملئتين چاشميشدير عاغلي،

لائرتي برک تحقير ائيله ميشسه او،
تحقير ائيلمه ميش لائرتي  هاملئت.

دئمه لي گوناهکار  هاملئت دئييلدير. 
بس بونون گوناهي کيمده دير، ندير؟

مقصير  هاملئتين دليلييي دير. 
دئمک کي،  هاملئت ده بير ضررچکن
کيمي اؤز عاغليندان ضرر چکميشدير،

هامينين يانيندا ريجا ائديرم
بونا اينانين کي، من سيزي قصدن

تحقير ائتمه ميشم، هامي بيلسين کي،
من سيزه يامانليق ايستمه ميشم.
منيم آتديغيم اوخ لاپ تصادوفن

منيم قارداشيمي يارالاميشدير.
:ايچينده بير غضب، بير کين ساخلانان لائرت 

روحومون ان گيزلي درينليييندن
اينانين، من سيزي باغيشلاييرام.

ناموس مساله سي-بو باشقا شئيدير،
ناموسون اؤزونون قانون لاري وار،

باخ، بو قانون لاري بيلنلر، مني 
سيزله باريشماغا چکنه قدر 

منيم حاققيم يوخدور سيزي عفو ائديم.
او واختا قدرسه، سيزين بو دوستلوق

الينيزه من ده، دوستلوق اليمي
اوزاديرام، آلين.
:اورکدن شادام.  هاملئت 

چاغيريشينيزي قبول ائديرم.
دي گلين باشلاياق. قيلينج لار هاني؟

: بيريني گتيرين. لائرت 
: فايدالي رقيبم من سيزين اوچون.  هاملئت 

منله ووروشارکن، مهارتينيز
البته داها چوخ پارلاياجاقدير.

: سيز لاغ ائديرسينيز. لائرت 
:يوخ-يوخ، جانيما  هاملئت 

آند اولسون کي، يوخ. دوغرو سؤزومدور.
: تئز قيلينج پايلايين بونلارا، کرال 

: هاملئت، بللي ديرمي سيزه شرطيميز؟ اوزريک 
:بلي، سئر. بللي دير، سيز گوجه قارشي  هاملئت 

ضعيفليک طرفه مرج ائتميشسينيز.
:يوخ، يوخ. تانيييرام هر ايکينيزي! کرال 

او اوستاديرسا دا، سيز ماهيرسينيز.
:باشقاسيني وئرين. بو چوخ آغيردير. لائرت 

: :بو منيم اليمه لاپ ياخشي ياتير.  هاملئت 
هر ايکيسي عئيني چکيده ديرمي؟

:بلي، عزيز پرنس. اوزريک 
دؤيوشه حاضيرلاشيرلار.

: شراب گتيرين! کرال 
اونون بير و ايکينجي ضربه لرينده
 هاملئتين چالديغي ظفر عشقينه،
قصريميزين بوتون مازقال لاريندا

يئرلشن توپلاردان آتش آچيلسين.
اونون شرفينه ايچه جک کرال!
آتيرام قدحه ايندي بير اينجي،
ائله بير اينجي کي، دانمارکانين

دوز دؤرد کرالينين تاجينا تاخيب،
ايفتيخار ائتدييي صاف اينجي لردن

داها قييمتليدير. قدح وئر منه!
بوراخ گورولتوسو ليتاورالارين

شئيپورلارا کئچسين، شئيپور سسييله
گؤيه آتش آچسين گمي توپلاري.
گؤي لر قوينونداکي او گورولتولر

يئرلرده پارتلاسين. باشلايين گؤرک.
: شرفينه ساغليق دئييرم!  هاملئت 

دي واختدير، باشلايين. حاکيم لر، ديققت!
ريجا ائيله ييريک مورگوله مه يين.

:حاضيرلاشين.  هاملئت 
:گلين، من ووروشورام.   (ووروشورلار.) لائرت 

:ضربه، بو بير!  هاملئت 

:يوخ، يوخ توتمادي. لائرت 
:حاکيم لر، سيز دئيين!  هاملئت 

: دَيدي. بو ايلک ضربه دوغرودان دَيدي. اوزريک 
:تزه دن باشلاياق. لائرت 
:دايانين، ايچک. کرال 

سنين ساغليغينا،  هاملئت. بو اينجي
و  سس لري  شئيپور  آرخاسيندان  (صحنه  بودور.  قدحين  بويور،  سنينکيدير، 

توپ آتش لري ائشيديلير.)
: ايچمک واختي دئييل. باشلاياق، لائرت،  هاملئت 

ياخشيجا قورويون سيز اؤزونوزو.
(ووروشورلار)

:باخ، بو دا بير ضربه. ائله دئييلمي؟  هاملئت 
:بو دَيدي، دانميرام. دَيدي. ائله دير. لائرت 

:بودور، غاليب گلير بيزيم اوغلوموز. کرال 
: هاملئت، گل اوزونون تريني سيليم، کراليچه 
بو منيم اؤزومون يايليغيمدير، باخ،

يامان قيزيشميسان. من کراليچه
سنين شرفينه ايچيرم.

:آه، آناجيغيم...  هاملئت 
:دايان، گئرترودا، ايچمه سن اوندان، کرال 
:ايچمک ايسته ييرم. ايجازه وئرين. کراليچه 

: (کنارا) قدحده زهر وار! محو اولدو آرتيق. کرال 
:يوخ، يوخ، آناجيغيم، منيم سيزينله  هاملئت 

ايچمه ييمه چوخ وار.
:منه ياخين گل، کراليچه 

ياخين گل، اوزونون تريني سيليم.
:من ووراجاغام ايندي. لائرت 

:چوخ چتين. کرال 
:بو ايش ويجدانسيزليق اولسا دا...  هاملئت لائرت 

:ووروشون بو دفعه لاپ ظارافاتسيز، کرال 

جيددي هوجوم ائدين، ريجا ائديرم.
دئيه سن، سيز آنجاق اويناييرسينيز؟

:ائله مي؟ باخاريق. بير ده باشلاياق. (ووروشورلار) لائرت 
:هئچ بيري دَيمه دي. اوزريک 

قيلينج لاريني  ووروشورکن  اونلار  يارالايير.  آلين! (لائرت  هاملئتي  :بويورون،  لائرت 
بير-بيرلريله دييشيرلر. ايندي ده  هاملئت لائرتي يارالايير.)

:آييرين اونلاري! يوخ، بئله اولماز. کرال 
:يوخ، بير ده باشلاياق!  هاملئت 

(کراليچه ييخيلير.)
:  کراليچه يه کؤمه يه گلينيز! اوزريک 

:بو نه دير، بونلار، هوراسيو 
قانا بولانميشلار. نه قاندير، ميلورد؟

:لائرت، بو قان نه دير؟ اوزريک 
:من تورا دوشدوم. لائرت 

چوخ حيله گرليکله قوردوغوم تورا
حيله گرليک منيم اؤزومو سالدي.
:بس دئيين، نه اولدو کراليچه يه؟  هاملئت 

:اؤزوندن گئتميشدير، ائله شئي دئييل، کرال 
بو قاني گؤرونجه، قورخوسوندان او...
:يوخ، يالاندير،  هاملئت، او قدحده کي کراليچه 

شرابين ايچينده... زهردير، زهر!  (اؤلور)
:بيزيم آراميزدا، بوردا خايين وار!  هاملئت 

کيمدير خيانتکار؟ اونو تاپمالي!
:او اوزاقدا دئييل. اونون اليله لائرت 

سن ده زهرلندين، علاجين يوخدور.
عؤمرون، باخ، بو ساعات قورتاراجاقدير.

سنين الينده دير او ثوبوت، سنين
الينده کي قيلينج زهرلنميشدير.

من اؤزوم اؤزومون آلچاقليغيمدان
اؤلورم... بير داها قالخماياجاغام.

: يوخدور. قلبيم دايانير. کراليچه 
بوتون بو ايش لرين، بو حيله لرين

مقصيري يالنيز کرالدير، کرال.
:نئجه؟ بو قيلينج دا زهرلنميشدير؟  هاملئت 
دايانما، زهرله يوغرولموش پولاد،

قالخ، يئتير يئرينه اؤز وظيفه ني! (قيلينجي کرالا سانجير.)
:خيانت! خيانت! هامي 

:دوستلار، کؤمه يه! کرال 
هله اؤلمه ميشم، يارالانميشام!

:ائله مي؟ بير ده آل، آل ساختا کرال،  هاملئت 
آل جاني ياخشي يئ، اؤز پاک اينجيني!

دايانما، آنامين آرخاسينجا گئت! (کرال اؤلور.)
:بو اونا حاق اولدو! همين زهري لائرت 

اؤزو دوزلتميشدي. ناموسلو  هاملئت،
آتام و اؤزومون بو اؤلومومو

من سنه، اينان کي، باغيشلاييرام...
سن ده اؤلومونو منه باغيشلا! (اؤلور.)

:آللاه اؤزو کئچسين گوناهلاريندان.  هاملئت 
اينديجه گليرم آردينجا من ده.

هوراسيو هر بير شئي قورتاردي آرتيق.
آرتيق ويدالاشاق بيز، کراليچه!

آللاه اؤزو بيلسين سنينله... ائي، سيز،
سيز، بو فاجيعه نين لال شاهيدلري،

آخ، عؤمروم اولسايدي بيرجه آن اگر،
سيزه چوخ سيرلري من دانيشارديم.

لاکين اؤلوم-او کوت، او حيسسيز جلاد
گئجيکمه يي سئومير... اولسون، هوراسيو،
هر بير شئي بيتميشدير. لاکين سن ساغسان،

منيم حاقيمداکي هر حقيقتي
هامييا، هامييا سن دانيشارسان...

:يوخ، بو اولماياجاق. بودور، بورادا هوراسيو 
زهردن قالميشدير، اونو ايچمه سم

دانيالي دئييل، رومالييام من.
:يوخ، هوراسيو، سنده مردليک وارديرسا،  هاملئت 

قدحي منه وئر. منه وئر اونو.
آخ، بو سيرلري هئچ کس بيلمه سه،

گله جک نسيل لر آراسيندا، آه،
قارا شرفسيزليک قاپلايار مني.

لاکين دوستومسانسا، سن اؤز عؤمرونو
سعادتله ياشا، نادان دونيادا

قلبين آغريسا دا، منيم عؤمرومون
درديني هامييا، هامييا آنلات.

(صحنه آرخاسيندان مارش و گولـله سس لري گلير.)
: اوزاقلاردان گلن بو آتش نه دير؟  هاملئت 

:پولشادان ظفرله قاييديب گلن اوزريک 
فورتينبراس، اينگيليس ائلچي لرينه

توپ آتش لريله سالام گؤندرير.
:هوراسيو، اؤلورم... بو زهر، مني  هاملئت 

تامام چولغالاييب، محو ائله يير، آه!
ائلچي لر گلنده اينگيلتره دن،

مني ساغ- سالامات گؤرميه جکلر.
اينديدن دئييرم، بو تاجي- تاختي
وئره جکسينيز سيز فورتينبراسا.

من بونا راضييام. اولوب- کئچه نين
هاميسيني اونا سن اؤزون سؤيله.

سونراسا، سونراسا... ابدي سوکوت... (اؤلور)
:پارچالاندي، سوسدو نادير بير اورک! هوراسيو 

اويو، ملک لرين ماهني لارييلا،
راحات بير يوخودا، ابدي اويو!
بو طبيل سسييله کيمدير گلنلر؟

طبيل  ميت،  و  سفيرلري  اينگيليس  فورتينبراس،  مارش.  آرخاسيندا  (صحنه 

گورولتولري و بايراق لارلا داخيل اولورلار.)

:حاديثه هاردادير؟ فورتينبراس 
:هانسي حاديثه؟ هوراسيو 

اصلن گؤرولمه ميش، ائشيديلمه ميش
غملي حاديثه مي؟ او، بورادادير.
:قانلي اََيلنجه سي احتيراس لارين فورتينبراس 

هله ده سوسماميش، قاينايير هله.
اؤلومون بو مودهيش کاشانه سينده

قانلي عيشرته باخ! گؤر، نئچه قوربان
بير- بيري اوستونه قالانميشدير، آه!
:دهشتدير بو، دهشت! اينگيلتره دن ۱- جي ائلچی 

گتيريلن خبر آرتيق گئجيکدي.
روزئنکرانتس ايله قيلدئنستئرنين

اؤلدورولمه سيني امر ائتميش کرال،
امرينين يئرينه يئتيريلديييني

ائشيتسه يدي، يقين چوخ شاد اولاردي.
ايندي کيم ائده جک بيزه تشککور؟
:ايندي او بورادا ساغ اولسايدي دا، هوراسيو 

بو ايشه تشککور ائيله مزدي، يوخ.
او، همين اؤلومو ايسته مه ميشدير.
مادام کي، سيز ايندي اينگيلتره دن،
پولشادان او اوزون قانلي يول لارلا

گليب راستلاشدينيز،- اوندا امر ائدين.
امر ائدين ييغاراق جنازه لري،

قويسونلار هامينين گؤزو اؤنونه.
من قارشييا چيخيب، بوتون اولاني

هامييا، هامييا ناغيل ائيلرم.
من ناغيل ائيلَرم دهشتلي، قانلي،

آمانسيز ايش لري، دؤنوک طالعيي،
يئرسيز قتيل لري، جزا وئريلميش

ايکي اوزلولويو، مقصيرلري

۱۵۶ é   هملئت



هلاکا چاتديران فيتنه- فسادي،
هامييا، هاميسيني من دانيشارام.
بونلاري من سيزه بيلديرمه لييم.
:بير مجليس توپلايين، دئييلنلرين فورتينبراس 

هامسيني، هامسيني تئز ائشيدک بيز.
بو اوغورسوز گونده منه سعادت

گليب قيسمت اولدو. سيزين اؤلکه ني
ايداره ائتمه يه حاقيم وار منيم!

:بير نفر اينسانين اؤز آديندان من هوراسيو 
بونو دا سيزلره بيلديره جه يم.

طالعيين سسيدير اونون سون امري!
بو توتقون دومان لار آراسيندا بيز
يئني قانونسوزلوق تؤره تمه مکچين

گلينيز، گلينيز، تلسمه ليييک.
:  هاملئتی، قهرمان بير عسگر کيمي، فورتينبراس 

دؤرد نفر کاپيتان چيينينه آلسين.
حربي موسيقي نين غم صدالاري
جنازه کئچرکن گؤيه اوجالسين!

اگر ساغ اولسايدي، ساغ اولسايدي او،
بيز کرال قويارديق او مرد عسگري.
بو قانلي قيرغيني گؤزلر گؤرمه سين،

تئز-تئز ييغيشديرين جنازه لري...
داوادا مومکوندور قان دنيزلري،
بورايا  ياراشمير قيرغين ايزلري.

گئدک، غم مولکونده دايانماياق بيز،
يايليم آتشينه امير وئرينيز!

( ماتم مارشي،
 جنازه لري آپاريب گئتديکدن سونرا توپلاردان يايليم آتشي آچيلير.)

۱۵۷é     ويليام شکسپير

